
Սա Ռոզ Գոտեմոլլերի առաջին այցն է Հայաստան՝ իր ներկայիս պաշտոնում: ՀՀ այցի շրջանակներում վերջինս հանդիպումներ կունենա նաև ՀՀ ԱԺ նախագահի, արտաքին գործերի և պաշտպանության նախարարների հետ: 
Որպես ԱՄՆ պետքարտուղարի օգնական, Ռ. Գոտեմոլլերը 2011թ. հոկտեմբերի 18-19-ին եղել է Երևանում, հանդիպել է նաև ՀՀ Նախագահի հետ:

Ուրախ եմ Ձեզ կրկին ողջունել Հայաստանում: 
Գոհունակությամբ պետք է նշեմ, որ ս.թ. փետրվարի 27-ին ՆԱՏՕ-ի կենտրոնակայանում գլխավոր քարտուղար Յ. Ստոլտենբերգի հետ ունեցանք արդյունավետ և փոխշահավետ քննարկումներ, որոնց ներկա էիք նաև դուք: Հանդիպման ընթացքում առիթ ունեցանք անդրադառնալ Հայաստան-ՆԱՏՕ հարաբերություններին, Հայաստանի արտաքին և անվտանգության քաղաքականությանը, ինչպես նաև տարածաշրջանային զարգացումներին վերաբերող երկուստեք հետաքրքրություն ներկայացնող տարբեր թեմաների:
Օգտվելով առիթից, կխնդրեի ողջույններս փոխանցել գլխավոր քարտուղար Ստոլտենբերգին և ակնկալում եմ առաջիկայում նրան հյուրընկալել Հայաստանում:

Ծանոթություն`	Փետրվարի 27-ին Բրյուսելում կայացած հանդիպման ժամանակ ՀՀ Նախագահ Սերժ Սարգսյանը ՆԱՏՕ-ի գլխավոր քարտուղար Յենս Ստոլտենբերգին հրավիրել է այցելել Հայաստան:


Պետք է արձանագրեմ, որ 25-ամյա մեր հարաբերություններում գրանցվել են դրական զարգացումներ, հարաբերությունների մեր ներկայիս օրակարգը հարուստ է ամենաբարձր մակարդակներում քաղաքական երկխոսության և գործնական համագործակցության բազմաթիվ օրինակներով:
Հայաստանը շարունակում է իր կարևոր ներբերումն ունենալ Կոսովոյում և Աֆղանստանում անվտանգության և խաղաղության հաստատման միջազգային ջանքերին: Հայաստանը մասնակցում է նաև ՆԱՏՕ-ի Փոխգործակցելիության հարթակ նախաձեռնությանը:
Հաջողությամբ իրականացվել են Հայաստան-ՆԱՏՕ Անհատական գործընկերության գործողությունների 4 ծրագրեր (ԱԳԳԾ) և գոհունակությամբ պետք է նշեմ, որ 5-րդ ԱԳԳԾ-ն՝ 2017-2019թթ. արդեն իսկ հաստատվել է ս.թ. ապրիլի 7-ին և հիմա արդեն սկսում ենք ԱԳԳԾ իրականացման գործնական փուլը:
Լիահույս եմ նաև, որ շատ մոտ ապագայում ականատեսը կլինենք Հայաստանում ՆԱՏՕ-ի Վստահության առաջին հիմնադրամի գործնական փուլի մեկնարկին: Օրեր առաջ Հայստանի խորհրդարանն արդեն վավերացրել է Վստահության Հիմնադրամի ստեղծման վերաբերյալ պայմանագիրը:

Քաղաքական երկխոսություն
Մենք կարևորում ենք ՆԱՏՕ-ի հետ գործընկերային հարաբերությունների զարգացումը և հաստատված քաղաքական երկխոսության հետագա ընդլայնումը:
Հայաստան-ՆԱՏՕ քաղաքական երկխոսությունը շարունակվում է տարբեր, ներառյալ ամենաբարձր մակարդակով: Քաղաքական երկխոսության շրջանակներում զարգանում է պաշտպանական բարեփոխումների և խաղաղության հաստատման գործողությունների, քաղաքացիական արտակարգ իրավիճակների պլանավորման, հանրային դիվանագիտության և գիտություն հանուն խաղաղության ու անվտանգության ծրագրի շրջանակներում ՆԱՏՕ-ի հետ համագործակցությունը, ինչպես նաև սերտ համագործակցություն է հաստատվել ՆԱՏՕ-ի Խորհրդարանական վեհաժողովի և Հայաստանի Ազգային Ժողովի միջև:
Քաղաքական երկխոսության զարգացման տեսանկյունից կարևորում ենք Հյուսիսատլանտյան խորհուրդ-Հայաստան ձևաչափով հանդիպումները:
Ծանոթություն`	Ս.թ. հունիսի 13-ին ՀՀ Նախագահ Սերժ Սարգսյանն ընդունել է Կովկասում և Կենտրոնական Ասիայում ՆԱՏՕ-ի գլխավոր քարտուղարի հատուկ ներկայացուցիչ Ջեյմս Ապատուրային:
Ս.թ. փետրվարի 27-ին ՀՀ Նախագահ Սերժ Սարգսյանը Բրյուսելում հանդիպում է ունեցել ՆԱՏՕ-ի գլխավոր քարտուղար Յենս Ստոլտենբերգի հետ: 
ՀՀ Նախագահ Սերժ Սարգսյանը մասնակցել է 2016թ. հուլիսի 8-ից 9-ը Վարշավայում անցկացված ՆԱՏՕ-ի գագաթնաժողովի շրջանակներում կայացած Աֆղանստանում «Հաստատակամ աջակցություն» առաքելության՝ ՆԱՏՕ-ի անդամ և ոչ անդամ պետությունների և կառավարությունների ղեկավարների ձևաչափով հանդիպմանը և հանդես է եկել ելույթով:
2016թ. մարտի 9-ին Բրյուսելում` ՆԱՏՕ-ի կենտրոնակայանում, տեղի է ունեցել ՀՀ արտաքին գործերի և պաշտպանության նախարարների մասնակցությամբ Հյուսիսատլանտյան խորհուրդ-Հայաստան ձևաչափով նիստը: Նիստին նախորդել է ՀՀ պատվիրակության և ՆԱՏՕ-ի Գլխավոր քարտուղար Յենս Ստոլտենբերգի երկկողմ հանդիպումը:
ՀՀ արտաքին գործերի և պաշտպանության նախարարները պարբերաբար մասնակցում են Աֆղանստանին նվիրված ՆԱՏՕ-ի անդամ և գործընկեր պետությունների արտաքին գործերի և պաշտպանության նախարարների հանդիպումներին:

ՆԱՏՕ-ի քաղաքական հռչակագրերում ԼՂ հակամարտության վերաբերյալ ձևակերպումների մասին
Դրական ենք գնահատում Լեռնային Ղարաբաղի հակամարտության խաղաղ կարգավորման բանակցային գործընթացին ուղղված ԵԱՀԿ Մինսկի խմբի համանախագահների միջնորդական ջանքերին աջակցելու՝ ՆԱՏՕ-ի կողմից բազմիցս հայտարարված պատրաստակամությունը: Այնուհանդերձ, կցանկանայի կրկին Ձեր ուշադրությունը հրավիրել Հայաստանի համար չափազանց կարևոր խնդրի` ՆԱՏՕ-ի գագաթաժողովներում (Բուխարեստ 2008թ., Լիսաբոն 2010թ., Չիկագո 2012թ., Ուելս 2014թ., Վարշավա 2016թ.) ընդունված քաղաքական հռչակագրերում Լեռնային Ղարաբաղի հակամարտության առնչությամբ տեղ գտած միակողմանի ձևակերպումների վրա, որոնք համահունչ չեն ԵԱՀԿ ՄԽ համանախագահների հայտարարություններին և չեն արտացոլում հակամարտության կարգավորման երեք սկզբունքները` ուժի կիրառման բացառում, ազգերի իրավահավասարություն և ինքնորոշման իրավունք, տարածքային ամբողջականություն: 
Ինչպես բազմիցս նշել ենք, ԼՂ հակամարտությունը և դրա բանակցվող ձևաչափն ու սկզբունքներն այլ են` ի համեմատ նախկին ԽՍՀՄ տարածքում առկա մնացած հակամարտությունների: Ուստի, մենք կցանկանայինք, որ ՆԱՏՕ-ն հաշվի առներ ԼՂ հակամարտության առանձնահատկությունները և դրանք ի հարկի արտացոլեր իր քաղաքական փաստաթղթերում՝ համահունչ դարձնելով ԵԱՀԿ պաշտոնական փաստաթղթերին և ԵԱՀԿ ՄԽ համանախագահ պետությունների նախագահների կողմից ընդունված համատեղ հայտարարություններին:
Ծանոթություն` 2017թ. մայիսի 25-ին Բրյուսելում կայացած ՆԱՏՕ-ի գագաթաժողովի ժամանակ Քաղաքական հռչակագիր չի ընդունվել: 

Հայաստան-ՆԱՏՕ ԱԳԳԾ 2017-2019 փաստաթուղթ
Հայաստանը շարունակելու և խորացնելու է ՆԱՏՕ-ի հետ ձևավորված փոխշահավետ գործընկերային համագործակցությունը: Հայաստան-ՆԱՏՕ գործընկերության զարգացման բազմաթիվ գործնական միջոցներից թերևս ամենաարդյունավետն ու կարևորը Հայաստանի համար Անհատական Գործընկերության Գործողությունների ծրագիրն է (ԱԳԳԾ): 
Հաջողությամբ իրականացվել է Հայաստան-ՆԱՏՕ Անհատական գործընկերության գործողությունների 2014-2016թթ. Ծրագիրը:
Ս.թ. ապրիլի 7-ին Հյուսիսատլանտյան խորհրդի և Հայաստանի կողմից հաստատվել է Հայաստան-ՆԱՏՕ ԱԳԳԾ 2017-2019թթ. թվով 5-րդ փաստաթուղթը:Այժմ սկսում ենք Ծրագրում առաջադրված նպատակների իրականացումը: Ակնկալում ենք, որ ՆԱՏՕ-ի անդամ պետությունները և Դաշինքի միջազգային անձնակազմը գործնական մասնակցություն կունենան այդ գործընթացում: 


Հայաստանի մասնակցությունը Կոսովոյում և Աֆղանստանում ՆԱՏՕ-ի ղեկավարած գործողություններին
Հայաստանը մեծ կարևորություն է տալիս միջազգային խաղաղապահ գործողություններին իր մասնակցությանը, որը միջազգային խաղաղության և անվտանգության ապահովման գործում մեր կարևոր ներդրումներից է: Վերջին տարիներին ընդլայնվել է նաև Հայաստանի խաղաղապահ գործունեության աշխարհագրությունը՝ Կոսովո (2004թ.), Աֆղանստան (2010թ.), ՄԱԿ-ի հովանու ներքո՝ Լիբանան (ՅՈՒՆԻՖԻԼ, 2011թ.) և Մալի (ՄԻՆՈՒՍՄԱ, 2015թ.):
Ծանոթություն` 2011թ.-ից ՀՀ-ն մասնակցում է Լիբանանում ՄԱԿ-ի ՅՈՒՆԻՖԻԼ առաքելությանը մեկ հրամանատարային սպայի մակարդակով, իսկ 2014թ. նոյեմբերի 26-ին տեղակայման վայր մեկնեց հայ խաղաղապահների 32 հոգուց բաղկացած դասակը:
2015թ.-ից ՀՀ-ն մասնակցում է ՄԱԿ-ի հովանու ներքո Մալիում Բազմազգ Միացյալ Կայունացման Առաքելությանը (MINUSMA)՝ մեկ հրամանատարային սպայով:

Մենք կարևորում ենք խաղաղապահության ոլորտում ՆԱՏՕ-ի հետ համագործակցության զարգացումը, ինչը հնարավորություն է տալիս առավել ամրապնդելու խաղաղապահ կարողությունները և բարձրացնելու փոխգործակցելիության մակարդակը: 
Հայաստանը հաջողությամբ շարունակում է իր մասնակցությունը Կոսովոյում (2004թ.) և Աֆղանստանում (2010թ.) ՆԱՏՕ-ի ղեկավարած խաղաղության հաստատման գործողություններին` ամերիկյան և գերմանական հրամանատարությունների ներքո: Վերահաստատել ենք մեր հանձնառությունը 2017թ. ընթացքում շարունակելու մասնակցությունը Կոսովոյի Ուժեր և Աֆղանստանում Հաստատակամ աջակցություն առաքելություններին:
Ծանոթություն`	 2004թ-ից հայ խաղաղապահները Կոսովոյում մասնակցում են ՆԱՏՕ-ի ղեկավարած Կոսովոյի Ուժեր (KFOR) գործողությանը. 2004-2011թթ. Հունաստանի հրամանատարության ներքո, իսկ 2012թ-ի հուլիսի 6-ից ՀՀ ԶՈւ խաղաղապահ բրիգադի 35 հոգուց բաղկացած ստորաբաժանումը շարունակում է իր մասնակցությունը ԱՄՆ հրամանատարության ներքո: 2017թ. հունիսի 6-ից Կոսովոյում հայ խաղաղապահների թիվը դարձել է 40: 
Ծանոթություն`	 ՀՀ ԶՈՒ զորախումբը 2010թ-ից մասնակցում է Աֆղանստանում ՆԱՏՕ-ի ղեկավարած գործողությանը. 2010-2014թթ.՝ Միջազգային անվտանգության աջակցության ուժերի կազմում, իսկ 2015թ. հունվարից նոր` «Հաստատակամ աջակցություն» առաքելության կազմում` գերմանական հրամանատարության ներքո: Հայաստանը մասնակցում է նաև Աֆղանստանի հետ ՆԱՏՕ-ի «Տևական գործընկերությունն» ամրապնդելու նպատակով ՆԱՏՕ-ի քաղաքացիական ժամանակավոր առաքելության պլանավորման գործընթացին:
2016թ․ հուլիսի 9-ին Վարշավայում ՆԱՏՕ-ի գագաթաժողովի Աֆղանստանում Հաստատակամ աջակցություն առաքելությանը մասնակից երկրների ձևաչափով հանդիպման ժամանակ ՀՀ Նախագահն իր ելույթում վերահաստատեց, որ հայ խաղաղապահները ներկա զորախմբով կշարունակեն մասնակցությունը Աֆղանստանում Հաստատակամ աջակցություն առաքելության կազմում 2016թ-ից հետո ևս։ 
2017թ. դեկտեմբերի դրությամբ Աֆղանստանում «Հաստատակամ աջակցություն» առաքելության կազմում մասնակցում են ՀՀ ՊՆ խաղաղապահ բրիգադի 121 զինվորականներ` իրականացնելով Քաբուլի Քասաբա (56 հոգի) զինավանի և Մազարի Շարիֆի Մարմել (65 հոգի) ռազմաբազայի անվտանգության պաշտպանությունը:

Հայաստանում ՆԱՏՕ-ի Վստահության հիմնադրամ
Լիահույս եմ, որ շատ մոտ ապագայում ականատեսը կլինենք Հայաստանում ՆԱՏՕ-ի Վստահության առաջին հիմնադրամի գործնական փուլի մեկնարկին:
2017թ. դեկտեմբերի 6-ին ՀՀ Ազգային ժողովը վավերացրեց Հայաստան-ՆԱՏՕ «Վստահության հիմնադրամի» գործարկման հիմք հանդիսացող «Հայաստանի Հանրապետության և ՆԱՏՕ-ի ապահովման և մատակարարման կազմակերպության միջև համագործակցության աջակցության մասին» համաձայնագիրը:

Ծանոթություն`	ՀՀ-ում ՆԱՏՕ-ի Վստահության հիմնադրամի նպատակն է ոչնչացնել օգտագործման համար ոչ պիտանի զինտեխնիկան և աջակցություն ցուցաբերել ՀՀ ականազերծման կարողությունների զարգացմանը: Հիմնադրամի ծրագիր-նախագծի առաջարկը ներկայացվել է ՆԱՏՕ-ի անդամ և գործընկեր պետություններին 2014թ-ին:
Հիմնադրամի գործունեությունը կարևորվում է նաև Եվրոպայում սովորական զինված ուժերի (ԵՍԶՈՒ) պայմանագրի շրջանակներում ՀՀ ստանձնած պարտավորությունների կատարման տեսանկյունից: Ոչնչացման է ենթակա 161 միավոր զինտեխնիկա, որի արդյունքում Հայաստանի համապատասխան զինատեսակների քանակը ամբողջովին կհամապատասխանի ԵՍԶՈՒ սահմանված առաստաղների շեմին (ներկայումս 21 միավորով գերազանցում է զրահապատ մեքենաների ազգային առաստաղը):
2016թ. մարտի 9-ին ՆԱՏՕ-ի կենտրոնակայանում կայացած Հյուսիսատլանտյան խորհուրդ-Հայաստան ձևաչափով նիստի ընթացքում Գերմանիան հայտարարել է ՀՀ-ում ՆԱՏՕ-ի Վստահության հիմնադրամի առաջատար պետության գործառույթը ստանձնելու որոշման մասին և այդ նպատակով հատկացրել է 1,030,000 Եվրո ֆինանսական աջակցություն:
2016թ. նոյեմբերի 23-ին ՆԱՏՕ/ԵԱԳԽ Գործընկերության և հավաքական անվտանգության կոմիտեի կողմից որոշում կայացվեց Հայաստանում ՆԱՏՕ-ի Վստահության հիմնադրամի մեկնարկի մասին:
2017թ. հուլիսի 14-ին ՆԱՏՕ-ում ՀՀ առաքելության ղեկավար, դեսպան Արմեն Եդիգարյանի կողմից Բրյուսելում ստորագրվեց «Հայաստանի Հանրապետության և ՆԱՏՕ-ի ապահովման և մատակարարման կազմակերպության միջև համագործակցության աջակցության մասին» համաձայնագիրը:


Հանրային դիվանագիտություն

Մենք կարևորում ենք հանրային դիվանագիտության դերակատարումը Հայաստանի լայն հասարակայնությանը Հայաստան-ՆԱՏՕ հարաբերությունների վերաբերյալ իրազեկման գործում: Մեր հասարակությունը պարբերաբար տեղեկացվում է ՆԱՏՕ-ի հետ Հայաստանի հարաբերությունների մասին և այդ նպատակին են ծառայում ՀՀ-ում անցկացվող ամենամյա «ՆԱՏՕ-ի շաբաթ» միջոցառումները: 
Ձեր այցի օրերին Հայաստանում անցկացվում է թվով 11-րդ «ՆԱՏՕ-ի շաբաթ» միջոցառումը:
Ծանոթություն`	 2017թ. Դեկտեմբերի 13-18-ը ՀՀ-ում տեղի ունենալիք 11-րդ «ՆԱՏՕ-ի շաբաթ» միջոցառումների շրջանակներում նախատեսվում են՝
· ՆԱՏՕ-ի տեղեկատվական կենտրոնում կազմակերպված Հայաստան-ՆԱՏՕ փոխգործակցությանը նվիրված քննարկում, 
· Աֆղանստանում խաղաղության հաստատման գործողություններին մասնակցող հայ զինծառայողների և նրանց ընտանիքների համար ավանդական դարձած հեռուստակամուրջ, 
· ՀՀ Ազգային ժողովում «Զինված ուժերի նկատմամբ խորհրդարանական վերահսկողություն» թեմայով աշխատաժողով,
· Հայաստանում հավատարմագրված ՆԱՏՕ-ի անդամ մի շարք երկրների դեսպանների հանդիպում ՀՀ ՊՆ Վազգեն Սարգսյանի անվան ռազմական համալսարանի ուսանողների և պրոֆեսորադասախոական կազմի հետ,
· Երևանի Պետական Համալսարանում ՆԱՏՕ-ի ԳՔ տեղակալ Ռոզ Գոտեմոլլերի հանդիպում ուսանողների և պրոֆեսորադասախոսական կազմի հետ,
· Աշխատաժողով «Կանանց, խաղաղության և անվտանգության վերաբերյալ ՄԱԿ ԱԽ 1325 բանաձևի իրականացում» խորագրով, որին նախատեսվում է ՆԱՏՕ ԳՔ տեղակալ Ռոզ Գոտեմոլլերի ելույթը: 

Նպատակահարմար է Ռոզ Գոտեմոլլերից ստանալ լրացուցիչ պարզաբանումներ`  

· 2018թ. հուլիսի 11-12-ին Բրյուսելում կայանալիք ՆԱՏՕ-ի գագաթաժողովի գերակայությունների և քննարկվելիք խնդիրների մասին, 
· ՆԱՏՕ-Ուկրաինա և ՆԱՏՕ-Վրաստան հարաբերությունների հեռանկարները,
· ՆԱՏՕ-Ռուսաստան հարաբերությունների լարվածության թուլացմանն ուղղված հեռանկարները:



Ռոզ Գոտեմոլլերին հետաքրքրող հնարավոր հարցեր

· Լեռնային Ղարաբաղի հակամարտության խաղաղ կարգավորման բանակցային գործընթացում վերջին զարգացումներ, 
· Հայաստան-Եվրոպական Միություն հարաբերություններ, վերջին զարգացումներ
· ՀՀ-ՌԴ և ՀՀ-Իրան, ՀՀ-Չինաստան հարաբերություններ,
· Աֆղանստանում հայ խաղաղապահների թվի ավելացման հնարավորությունը





ՌՈԶ ԳՈՏԵՄՈԼԼԵՐ
ՆԱՏՕ-ի Գլխավոր քարտուղարի տեղակալ
(Կենսագրական տվյալներ)

	Ծննդյան տարեթիվ և վայր

24 մարտի, 1953թ, ք. Քոլամբուս, ԱՄՆ

Կրթություն

Ջորջթաունի համալսարան, ստացել է բակալավրի կոչում

	
	

	



	Ջորջ Վաշինգտոնի համալսարան, մագիստրոսի կոչում


	Աշխատանքային գործունեություն


	1993 - 1994թթ.
	ԱՄՆ Ազգային անվտանգության խորհրդում զբաղեցրել է Ռուսաստանի, Ուկրաինայի և Եվրասիայի հարցերով տնօրենի պաշտոնը` պատասխանատվության հիմնական ոլորտը եղել է Ռուսաստանում, Ուկրաինայում, Ղազախստանում և Բելառուսում միջուկային վտանգի նվազեցումը


	1995-1997թթ. 
	Լոնդոնի Ռազմավարական հետազոտությունների միջազգային կենտրոնի (IISS) փոխտնօրեն


	1997թ.



1998-2000թթ.
	ԱՄՆ Էներգետիկայի քարտուղարության Չտարածման և ազգային անվտանգության կենտրոնի տնօրեն

ԱՄՆ Էներգետիկայի պետքարտուղարի փոխտեղակալ միջուկային չտարածման հարցերով


	2000-2008թթ.
	Աշխատել է Միջազգային խաղաղության Քարնեգի հիմնադրամում, 2006-08թթ. եղել է Հիմնադրամի մոսկովյան գրասենյակի տնօրեն: 


	2009թ. ապրիլի 6-
2014թ. մարտի 6


2012թ. փետրվարի 7-
2016թ. հոկտեմբերի 6


2016թ. հոկտեմբերի 17 -
	ԱՄՆ Պետքարտուղարի օգնական՝ վերիֆիկացման, համապատասխանեցման և իրականացման հարցերով

ԱՄՆ Պետքարտուղարի տեղակալ սպառազինությունների վերահսկման և միջազգային անվտանգության հարցերով 

ՆԱՏՕ-ի գլխավոր քարտուղարի տեղակալ





Ընտանեկան կարգավիճակը` Ամուսնացած է նախկին դիվանագետ Ռեյմոնդ Առնաուդոյի հետ, ունի երկու հասուն զավակ


Այլ տեղեկություններ 

Ռոզ Գոտեմոլլերը ՆԱՏՕ-ի պատմության մեջ գլխավոր քարտուղարի առաջին կին տեղակալն է: Ազատ տիրապետում է ռուսերենին: 







ՀՈՒՇԱԳԻՐ
ՀԱՅԱՍՏԱՆ - ՆԱՏՕ ՀԱՐԱԲԵՐՈՒԹՅՈՒՆՆԵՐ


Հայաստան-ՆԱՏՕ հարաբերությունները սկզբնավորվել են 1992թ., երբ Հայաստանը դարձավ Հյուսիսատլանտյան համագործակցության խորհրդի (NACC) անդամ: ՆԱՏՕ-ի հետ Հայաստանի փոխհարաբերությունները խարսխված են Գործընկերություն հանուն խաղաղության (ԳՀԽ /PFP/) (Հայաստանը միացել է 1994թ-ին) ծրագրի վրա, ինչպես նաև իրականացվում է ներգրավման ավելի բարձր աստիճան ապահովող փոխգործակցություն Եվրատլանտյան գործընկերության խորհրդի (EAPC) (անդամ է 1997թ-ից) շրջանակներում: 
ՆԱՏՕ-ն զարգացնում է քաղաքական երկխոսություն և գործնական համագործակցություն Հարավային Կովկասի երեք երկրների հետ` անհատական սկզբունքով: ՆԱՏՕ-ն կարևորում է Հարավային Կովկասի աշխարհագրական դիրքը ահաբեկչության դեմ պայքարում, ինչպես նաև տարածաշրջանի տարանցման հնարավորությունների և էներգետիկ պաշարների առումով: ՆԱՏՕ-ն շահագրգռված է Հարավային Կովկասում հարատև կայունության և անվտանգության հաստատման խնդրում:
2002թ. սկսած Հայաստանի մասնակցությունը ԳՀԽ-ի Պլանավորման և վերանայման գործընթացին (PARP) օգնում է բարելավել սեփական զինված ուժերի ունակությունները ՆԱՏՕ-ի հետ համագործակցելու նպատակով: Հայաստան-ՆԱՏՕ Պլանավորման և վերանայման գործընթացի 2016թ. Գործընկերության նպատակներ փաստաթուղթը (2016-2017թթ. համար) ՆԱՏՕ-ի կողմից հաստատվել է 2016թ. մայիսի 6-ին:
2004թ.-ից Հայաստանն իր մասնակցությունն է բերում միջազգային խաղաղության հաստատման գործողություններին:
· ՀՀ ԶՈւ խաղաղապահ բրիգադի 35 հոգուց (2017թ. հունիսի 6-ից համալրվել է ևս 5-ով՝ դառնալով 40 հոգի) բաղկացած ստորաբաժանումը շարունակում է իր մասնակցությունը Կոսովոյի Ուժեր (KFOR) խաղաղության հաստատման գործողությանը` ԱՄՆ հրամանատարության ներքո, որին վերականգնել է իր մասնակցությունը 2012թ-ի հուլիսի 6-ից: Մինչ այդ, 2004-2011թթ. մասնակցել է Կոսովոյի Ուժեր առաքելությանը Հունաստանի հրամանատարության ներքո:
· 2015թ. հունվարից ՀՀ ԶՈւ զորախումբը շարունակում է իր մասնակցությունը Աֆղանստանում նոր` «Հաստատակամ աջակցություն» առաքելության կազմում` Գերմանիայի հրամանատարության ներքո: 2017թ. դեկտեմբերի դրությամբ Աֆղանստանում «Հաստատակամ աջակցություն» առաքելության կազմում մասնակցում են ՀՀ ՊՆ խաղաղապահ բրիգադի 121 զինվորականներ` իրականացնելով Քաբուլի Քասաբա (56 հոգի) զինավանի և Մազարի Շարիֆի Մարմել (65 հոգի) ռազմաբազայի անվտանգության պաշտպանությունը: Մինչ այդ, 2010-2014թթ. մասնակցել է Աֆղանստանում «Միջազգային անվտանգության ուժերի աջակցություն» գործողությունում:

2006թ. սկսվել է ՀՀ-ՆԱՏՕ Անհատական գործընկերության գործողությունների ծրագրի` ԱԳԳԾ-ի (IPAP) իրականացումը, որն օժանդակում է Հայաստանին իր պաշտպանական և անվտանգության համակարգերը բարեփոխելու, ՆԱՏՕ-ի հետ ռազմական փոխգործակցության ունակությունը բարձրացնելու, անվտանգության ոլորտի լայնածավալ բարեփոխումներ իրականացնելու գործում: 
2010թ. դեկտեմբերի 1-ին Կովկասում և Միջին Ասիայում ՆԱՏՕ-ի Գլխավոր քարտուղարի Հատուկ նոր ներկայացուցիչ է նշանակվել Ջեյմս Ապատուրայը: Հատուկ ներկայացուցիչ Ապատուրայի այցերը Հայաստան տեղի են ունենում պարբերաբար: 


ՆԱՏՕ-ի դիրքորոշումը ԼՂ հակամարտության կարգավորման վերաբերյալ

ՆԱՏՕ-ն հրապարակային հայտարարում է, որ մտադիր չէ ստանձնել ուղղակի դերակատարություն ԼՂ հակամարտության կարգավորման գործընթացում և գտնում է, որ այն պետք է ընթանա ԵԱՀԿ Մինսկի խմբի շրջանակներում: Միաժամանակ, Դաշինքը հետևում է բանակցային գործընթացին, հակամարտության գոտում ռազմա-քաղաքական զարգացումներին: Տեղի են ունենում ներքին քննարկումներ իրավիճակի շուրջ, ոչ կանոնավոր, սակայն առանձին դեպքերում ԵԱՀԿ Մինսկի խմբի համանախագահներ ԱՄՆ և Ֆրանսիան համապատասխան զեկույցներ են ներկայացնում ՆԱՏՕ-ի անդամներին: 
Այնուհանդերձ, ՆԱՏՕ-ի 2008թ. Բուխարեստի, 2009թ. Ստրասբուրգ/Քելի, 2010թ. Լիսաբոնի, 2012թ. Չիկագոյի, 2014թ. Ուելսի և 2016թ. Վարշավայի գագաթնաժողովների ընթացքում ընդունված ՆԱՏՕ-ի քաղաքական հռչակագրերում Հարավային Կովկասում հակամարտությունների վերաբերյալ տեղ գտան միակողմանի ձևակերպումներ: Մասնավորապես,
2010թ-ի նոյեմբերի 20-ի Լիսաբոնի գագաթնաժողովի հռչակագրի 35-րդ կետը վերստին կրկնեց նախորդ գագաթաժողովների հռչակագրերում ամրագրված ձևակերպումն առ այն, որ ՆԱՏՕ-ն աջակցում է Հարավային Կովկասի և Մոլդովայի հակամարտությունները տարածքային ամողջականության, անկախության և ինքնիշխանության սկզբունքների հիման վրա կարգավորելուն: Միաժամանակ, նույն կետը կոչ է անում կողմերին կառուցողականորեն ներգրավվել հակամարտությունների խաղաղ կարգավորմանը` հարգելով ընթացիկ բանակցային ձևաչափերը: ՆԱՏՕ-ի բաձրաստիճան մի շարք պաշտոնյաների, ներառյալ ՆԱՏՕ-ի ԳՔ Անդերս Ֆոգ Ռասմուսենի կողմից, տարբեր առիթներով հայտարարվել է, որ ՆԱՏՕ-ն աջակցում է ԵԱՀԿ ՄԽ շրջանակներում` խաղաղ բանակցությունների հիման վրա, ԼՂ հարցի կարգավորմանը:  
2012թ. մայիսի 20-21-ը Չիկագոյում կայացած ՆԱՏՕ-ի գագաթնաժողովի քաղաքական հռչակագրի 47-րդ կետը կրկին  անդրադարձավ Հարավային Կովկասում և Մոլդովայի Հանրապետությունում ձգձգված տարածաշրջանային հակամարտություններին՝ որպես Դաշինքի մտահոգության լրջագույն առարկայի: Մերձդնեստրի հակամարտության վերաբերյալ Դաշինքի անդամ երկրները ողջունեցին նորացված երկխոսության կառուցողական մոտեցումը և բոլոր կողմերին խրախուսեցին հետագա ջանքերի գործադրման: Հակամարտությունների բոլոր կողմերին Դաշինքը կոչ արեց կառուցողական ներգրավման և նորացված քաղաքական կամքի դրսևորման՝ առկա բանակցային ձևաչափերում հակամարտությունների խաղաղ կարգավորման նպատակով: Հակամարտություններում ներգրավված պետություններին կոչ արվեց խուսափել այնպիսի քայլերից, որոնք կարող են վտանգել տարածաշրջանային անվտանգությունն ու կայունությունը՝ հաստատելով  Դաշինքի հանձնառությունն ի աջակցություն Հայաստանի, Ադրբեջանի, Վրաստանի և Մոլդովայի Հանրապետության տարածքային ամբողջականության, անկախության և ինքնավարության: Նույն կետում նշվում է, որ ՆԱՏՕ-ն շարունակելու է աջակցել նշված տարածաշրջանային հակամարտությունների լուծմանը՝ վերոհիշյալ սկզբունքների և միջազգային իրավունքի նորմերի, ՄԱԿ-ի կանոնադրության և Հելսինկիի եզրափակիչ ակտի հիման վրա: 
2014թ. սեպտեմբերի 4-5-ը Ուելսում կայացած ՆԱՏՕ-ի գագաթնաժողովի քաղաքական հռչակագրում (30 և 31-րդ կետեր) կրկին անգամ տեղ գտավ Հարավային Կովկասում «ձգձգված» հակամարտությունների կարգավորման վերաբերյալ պարբերությունը, որտեղ հղում է արվում տարածքային ամբողջականության սկզբունքին: 
2016թ. հուլիսի 8-9-ին Վարշավայում կայացած ՆԱՏՕ-ի գագաթաժողովի քաղաքական կոմյունիկեում «Հարավային Կովկասում, ինչպես նաև Մոլդովայի Հանրապետությունում հակամարտությունների» վերաբերյալ պարբերությունն (կետ 24) ըստ էության մնաց անփոփոխ.
«Մենք շարունակում ենք աջակցել մեր բոլոր գործընկերների՝ արտաքին և անվտանգության քաղաքականության ոլորտում ինքուրույն և ինքնիշխան ընտրության կատարումը, որոնք զերծ կլինեն արտաքին ճնշումից և հարկադրանքից: Մենք հանձնառու ենք մնում ի աջակցություն Հայաստանի, Ադրբեջանի, Վրաստանի և Մոլդովայի Հանրապետության տարածքային ամբողջականությանը, անկախությանը և ինքնիշխանությանը: Այս համատեքստում, մենք շարունակում ենք աջակցել Հարավային Կովկասում, ինչպես նաև Մոլդովայի Հանրապետությունում հակամարտությունների խաղաղ կարգավորման ջանքերին՝ այս սկզբունքների և միջազգային իրավունքի նորմերի, ՄԱԿ-ի Կանոնադրության և Հելսինկիի եզրափակիչ ակտի հիման վրա: Մենք կոչ ենք անում բոլոր կողմերին կառուցողականորեն ներգրավվել և դրսևորել նորացված քաղաքական կամք՝ առկա բանակցային ձևաչափերում հակամարտությունների խաղաղ կարգավորման համար»:

Հայկական կողմի փորձերը` փոփոխության ենթարկելու «Հարավային Կովկասում, ինչպես նաև Մոլդովայի Հանրապետությունում հակամարտությունների» վերաբերյալ ձևակերպումը, հաջողությամբ չեն պսակվել, թեև որոշակի փոփոխություն այնուհանդերձ արձանագրվել է. մասնավորապես, ի տարբերություն 2010թ. Լիսաբոնի գագաթնաժողովի հռչակագրի տեքստի, հաջորդող՝ Չիկագոյի 2012թ., Ուելսի 2014թ. և Վարշավայի 2016թ. գագաթնաժողովի հռչակագրերում նշյալ հակամարտությունների կարգավորման տարածքային ամբողջականության սկզբունքի հետ մեկտեղ, ամրագրված են նաև «միջազգային իրավունքի նորմերը, ՄԱԿ-ի կանոնադրությունը և Հելսինկիի եզրափակիչ ակտը»: Դա բացատրվում է այն հանգամանքով, որ գագաթնաժողովի Հռչակագրերը ՆԱՏՕ-ի անդամ պետությունների կողմից բանակցվող և կոնսենսուսով ընդունվող փաստաթղթեր են, որոնց վրա Միջազգային քարտուղարությունը խիստ սահմանափակ ազդեցություն ունի: Դաշինքի անդամներից Թուրքիայի և Ռումինիայի գործոնները, երբ այդ երկու երկրները միանշանակ և անվերապահորեն աջակցում են համապատասխանաբար Ադրբեջանին և Մոլդովային և հանդես են գալիս տարածքային ամբողջականության սկզբունքի արձանագրման օգտին, այս պահին ներկայանում է որպես դժվար հաղթահարելի խնդիր: Այս ենթատեքստում պետք է նշել նաև, որ ՆԱՏՕ-ի անդամների մի զգալի մասը հատուկ հետաքրքրություն չի ցուցաբերում ԼՂ հակամարտության առնչությամբ, սակայն շահախնդիր է հատկապես Վրաստանի պարագայում: Իսկ Մինսկի խմբի համանախագահ երկրներ ԱՄՆ և Ֆրանսիան, թեև այլ հարթակներում տարանջատում են ԼՂ հակամարտությունն այլ հակամարտություններից և նրա պարագայում շեշտադրում են երեք սկզբունքների` ուժի չկիրառման, տարածքային ամբողջականության և ժողովուրդների իրավահավասարության ու ինքնորոշման իրավունքի, միասնությունը, ՆԱՏՕ-ի շրջանակներում խուսափում են դա անելուց երկու հիմնական պատճառներով`
ա) Համաձայն ՆԱՏՕ-ի պաշտոնատարների, Ժողովուրդների իրավահավասարության ու ինքնորոշման իրավունքը չի կարող հիշատակվել, քանի որ ՌԴ այն կշահարկի Աբխազիայի և Հարավային Օսեթիայի պարագայում, իսկ Ուկրաինայի ճգնաժամը և 2014թ. մարտի 16-ին կայացած Ղրիմի հանրաքվեի արդյունքում Ռուսաստանին միացման հանգամանքը ավելի կարծրացրեց Արևմուտքի դիրքորոշումը տարածքային ամբողջականության սկզբունքը պաշտպանելու հարցում: Ըստ ՆԱՏՕ-ի ներկայացուցիչների, «ՆԱՏՕ-ն չի ճանաչում Ղրիմի ինքնորոշման իրավունքի իրականացումը և հանրաքվեի անցկացումը, քանի որ Ուկրաինայի սահմանադրությունը ոչ միայն չի արտոնում նման հանրաքվեի անցկացումը միայն Ղրիմի տարածքում, այլև բուն հանրաքվեն անցկացվել է հապշտապ, առանց նախապատրաստման և արտաքին ճնշման ներքո»:
բ) ՆԱՏՕ-ի ընդհանուր օրակարգային խնդիրների շարքում այս խնդիրը չի ներկայանում որպես այն աստիճանի կարևորության, որպեսզի այն դառնա  այլ հարցերի շուրջ ներքին համաձայնության ձեռքբերման նպատակով վարվող բանակցություններում «առևտրի առարկա»:

2012թ-ի հուլիսի 19-ին ԼՂ-ում անցկացված նախագահական ընտրությունների վերաբերյալ ադրբեջանական «APA» լրատվական ծառայության ներկայացրած հարցադրմանն ի պատասխան՝ Կովկասում և Միջին Ասիայում ՆԱՏՕ-ի ԳՔ-ի հատուկ ներկայացուցիչ Ջեյմս Ապատուրայը արտահայտվել է՝ «ինչպես այլ միջազգային կազմակերպությունները՝ ՆԱՏՕ-ն չի ճանաչում ԼՂ-ում անցկացված ընտրությունները, որոնք չեն նպաստում հակամարտության խաղաղ և տևական կարգավորմանը»: 

2016թ. ապրիլի 2-ից 5-ը Լեռնային Ղարաբաղի նկատմամբ Ադրբեջանի սանձազերծած պատերազմական գործողությունների առնչությամբ ՆԱՏՕ-ի գլխավոր քարտուղար Յենս Ստոլտենբերգը ապրիլի 5-ին հանդես եկավ հայտարարությամբ, որում «կոչ արեց կողմերին հարգել զինադադարը, ցուցաբերել զսպվածություն և կանխել իրադրության ցանկացած նոր սրացումը»: Հայտարարության մեջ նշվում է, որ «ՆԱՏՕ-ն աջակցում է ԵԱՀԿ Մինսկի խմբի ջանքերին: Կողմերը պետք է վերադառնան բանակցային սեղանի շուրջ և համապարփակ լուծում գտնեն համանախագահների օժանդակությամբ: Հակամարտության ռազմական ճանապարհով հանգուցալուծում գոյություն չունի»: Այնուհետև նա նկատում է, որ «Հակամարտությունների խաղաղ կարգավորումն առանցքային այն հանձնառություններից մեկն է, որ ստանձնում են ՆԱՏՕ-ի գործընկեր բոլոր երկրները Գործընկերություն հանուն խաղաղության ծրագրին միանալիս»:

Հիմնախնդրին անդրադարձ է եղել նաև 2017 թվականի նոյեմբերի 23-ին Բրյուսելում՝ ՆԱՏՕ-ի կենտրոնակայանում ՆԱՏՕ-ի Գլխավոր քարտուղար Յ. Ստոլտենբերգի և Ադրբեջանի նախագահ Ի. Ալիևի միջև կայացած հանդիպման ընթացքում: Մասնավորպես, երկկողմ հանդիպումից հետո կայացած մամլո ասուլիսում ՆԱՏՕ-ի ԳՔ Յ. Ստոլտենբերգը նշել է, որ «Լեռնային Ղարաբաղի չլուծված հակամարտությունը շարունակում է մնալ մտահոգության առարկա: Ակնհայտ է, որ խնդիրը չունի որևէ ռազմական լուծում, և որ ՆԱՏՕ-ն չունի ուղղակի դերատակատարություն այդ գործընթացում: Մենք աջակցում ենք Մինսկի խմբի Համանախագահների ջանքերին և ողջունում ենք Հայաստանի Հանրապետության նախագահի հետ Ձեր երկխոսության վերսկսումը: Կոչ ենք անում շարունակել բանակցությունները հակամարտության լուծման ուղղությամբ և խուսափել որևէ նոր սրացումից»:


ՆԱՏՕ-ի դիրքորոշումը հայ-թուրքական հարաբերությունների վերաբերյալ

ՆԱՏՕ-ի նախկին Գլխավոր քարտուղար Յ. Դե Հուպ Սխեֆֆերը 2007-2008թթ. փորձեց իր անձնական ներդրումը կատարել հայ-թուրքական հարաբերությունների բարելավմանը` Թուրքիայի վրա դրական ճնշում բանեցնելով: Սակայն թուրքական կողմը միշտ գերզգայուն է եղել իր քաղաքական դիրքորոշումների վրա երրորդ կողմի ազդեցության փորձերի նկատմամբ և Դաշինքի ղեկավարի նշված նախաձեռնությունը որևէ արդյունքի չհանգեցրեց:
ՀՀ Նախագահի կողմից նախաձեռնված հայ-թուրքական հարաբերությունների բարելավման գործընթացի առնչությամբ, ՆԱՏՕ-ի Գլխավոր քարտուղարի մամլո խոսնակը 2009թ. հոկտեմբերի 14-ին հանդես եկավ հայտարարությամբ` նշելով, որ Գլխավոր քարտուղարը ողջունում է Հայաստանի և Թուրքիայի միջև ստորագրված համաձայնագրերը, որոնք դուռ կբացեին երկու կարևոր` Դաշինքի անդամ և Գործընկեր երկրների միջև բարելավված հարաբերությունների համար: ՆԱՏՕ-ն հույս էր հայտնել, որ հայ-թուրքական արձանագրությունների իրագործումը ոչ միայն կարող էր օժանդակել երկու երկրների միջև ավելի լավ հարաբերությունների զարգացմանը, այլև կբարելավեր անվտանգությունը ողջ տարածաշրջանում:
Հետագայում, այս խնդրի վերաբերյալ որևէ հրապարակային դիրքորոշում չի արտահայտվել: 

Հայաստան-ՆԱՏՕ համագործակցությունը ԱԳԳԾ շրջանակներում

Հայաստան-ՆԱՏՕ համագործակցությունը ԱԳԳԾ շրջանակներում իր մեջ ներառում է չորս հիմնական ոլորտ.
· քաղաքական (այդ թվում, ժողովրդավարական և ինստիտուցիոնալ բարեփոխումներ) և անվտանգության,
· պաշտպանական և ռազմական,
· հասարակության իրազեկման, գիտության, բնապահպանության, արտակարգ իրավիճակների,
· վարչական, դասակարգված փաստաթղթերի անվտանգություն և ռեսուրսների կառավարման: 

Ծրագիրը նախատեսում է նաև այդ ոլորտներում ստանձնած պարտավորությունների վերահսկման մեխանիզմ: 

2006թ-ից հաջողությամբ իրականացվել են Հայաստան-ՆԱՏՕ Անհատական գործընկերության գործողությունների (ԱԳԳԾ) 4 ծրագրեր: 2017թ. ապրիլի 7-ին Հյուսիսատլանտյան խորհրդի և Հայաստանի կողմից հաստատվեց Հայաստան-ՆԱՏՕ ԱԳԳԾ 2017-2019թթ., թվով 5-րդ փաստաթուղթը:

Համագործակցություն պաշտպանական և անվտանգության ոլորտում

Տվյալ ոլորտում Հայաստանի համագործակցությունը ՆԱՏՕ-ի հետ ԱԳԳԾ-ի շրջանակներում ուղղված է իր պաշտպանական և անվտանգության համակարգերի բարեփոխմանը և ՆԱՏՕ-ի անդամ-պետությունների հետ փոխգործակցության ունակությունների բարձրացմանը: Համագործակցության կարևոր խնդիրներից է ՀՀ զինված ուժերի ժողովրդավարական վերահսկողության ապահովումը: Բարեփոխումների վերջնական նպատակն է արդիական ռազմական պահանջներին համապատասխանող, առավել ճկուն և ժամանակակից պաշտպանության համակարգի ստեղծումը, որն արդյունավետորեն կիրականացնի Հայաստանի ռազմական անվտանգության ապահովումը: 
 	Հայաստանը խորհրդատվական աջակցություն է ստացել ՆԱՏՕ-ի անդամ երկրներից իր Ազգային անվտանգության ռազմավարությունը և Ռազմական դոկտրինը մշակելիս: Ներկայումս իրականացման փուլում է գտնվում 2014-2015թթ. ընթացքում իրականացված Պաշտպանության ռազմավարական 2-րդ վերանայման արդյունքներով մշակված զարգացման ծրագրերը: (2011թ. ավարտվել է Պաշտպանության ռազմավարական վերանայման առաջին գործընթացը): 
2004թ-ից Հայաստանն իր շարունակական մասնակցությունն է բերում Կոսովոյում (2004թ.) և Աֆղանստանում (2010թ.) ՆԱՏՕ-ի ղեկավարած խաղաղության հաստատման գործողություններին: 2015թ. հունվարից հայ զինվորականները մասնակցում են Աֆղանստանում նոր` «Հաստատակամ աջակցություն» առաքելության կազմում:
2004թ-ից հայ խաղաղապահները մասնակցում են Կոսովոյի Ուժեր (KFOR) խաղաղության հաստատման գործողությանը. սկզբում` 2004-2011թթ. ՀՀ խաղաղապահ դասակը մասնակցում էր հունական զորակազմում, սակայն 2011թ. դեկտեմբերի 21-ին այն դուրս բերվեց Կոսովոյից` պայմանավորված Հունաստանի հետ գործող հուշագրի գործողության ավարտի հանգամանքով: Այնուհետև ՀՀ ԶՈւ խաղաղապահ բրիգադի 35 հոգուց բաղկացած ստորաբաժանումը 2012թ-ի հուլիսի 6-ից վերատեղակայվեց Կոսովոյում` ԱՄՆ հրամանատարության ներքո: 2017թ. հունիսի 6-ից Կոսովոյում հայ խաղաղապահների թիվը դարձել է 40:
2010թ. փետրվարի 14-ից Հայաստանն ապահովում է իր մասնակցությունը Աֆղանստանում` «Միջազգային անվտանգության աջակցության ուժերի» (ISAF) առաքելությանը` գերմանական հրամանատարության ներքո, իսկ 2011թ-ին եռապատկեց իր ներկայությունը Աֆղանստանում, այդպիսով հասցնելով 126 զինվորականի, որից 5-ը հրահանգիչներ էին: 2013թ. ամռանը 5 հրահանգիչները դուրս են բերվել Աֆղանստանից` գերմանական ստորաբաժանման կազմում իրենց առաքելությունն ավարտելու կապակցությամբ: 2017թ. դեկտեմբերի դրությամբ Աֆղանստանում «Հաստատակամ աջակցություն» առաքելության կազմում մասնակցում են ՀՀ ՊՆ խաղաղապահ բրիգադի 121 զինվորականներ` իրականացնելով Քաբուլի Քասաբա (56 հոգի) զինավանի և Մազարի Շարիֆի Մարմել (65 հոգի) ռազմաբազայի անվտանգության պաշտպանությունը:
Հայաստանը մասնակցում է նաև ՆԱՏՕ-ի Փոխգործակցելիության հարթակ նախաձեռնությանը (2014թ.):

2002թ. սկսած Հայաստանի մասնակցությունը ԳՀԽ-ի Պլանավորման և վերանայման գործընթացին (PARP) օգնում է բարելավել սեփական զինված ուժերի ունակությունները ՆԱՏՕ-ի հետ համագործակցելու նպատակով: 
2016թ. ապրիլի 22-ին Բրյուսելում` ՆԱՏՕ-ի կենտրոնակայանում տեղի ունեցած 28+Հայաստան+գործընկերներ ձևաչափով ՆԱՏՕ-ի Քաղաքական և գործընկերության կոմիտեի նիստի ընթացքում քննարկվեց Հայաստան-ՆԱՏՕ Պլանավորման և վերանայման գործընթացի 2016թ. Գործընկերության նպատակներ փաստաթուղթը՝ 2016-2017թթ. համար, որը լռության ընթացակարգով հաստատվեց 2016թ. մայիսի 6-ին:


Հայաստանում ՆԱՏՕ-ի Վստահության հիմնադրամ

2017թ. դեկտեմբերի 6-ին ՀՀ Ազգային ժողովը վավերացրեց Հայաստան-ՆԱՏՕ «Վստահության հիմնադրամի» գործարկման հիմք հանդիսացող «Հայաստանի Հանրապետության և ՆԱՏՕ-ի ապահովման և մատակարարման կազմակերպության միջև համագործակցության աջակցության մասին» համաձայնագիրը:
Հիմնադրամի ծրագիր-նախագծի առաջարկը ներկայացվել է ՆԱՏՕ-ի անդամ և գործընկեր պետություններին 2014թ.-ին: Վստահության հիմնադրամի ստեղծման նպատակն է ոչնչացնել օգտագործման համար ոչ պիտանի զինտեխնիկան և աջակցություն ցուցաբերել ՀՀ ականազերծման կարողությունների զարգացմանը: Հիմնադրամի գործունեությունը կարևորվում է նաև Եվրոպայում սովորական զինված ուժերի (ԵՍԶՈՒ) պայմանագրի շրջանակներում Հայաստանի ստանձնած պարտավորությունների կատարման տեսանկյունից: Ոչնչացման է ենթակա 161 միավոր զինտեխնիկա, որի արդյունքում Հայաստանի համապատասխան զինատեսակների քանակը ամբողջովին կհամապատասխանի ԵՍԶՈՒ սահմանված առաստաղների շեմին (ներկայումս 21 միավորով գերազանցում է զրահապատ մեքենաների ազգային առաստաղը):
2016թ. մարտի 9-ին ՆԱՏՕ-ի կենտրոնակայանում ՀՀ արտաքին գործերի և պաշտպանության նախարարների մասնակցությամբ կայացած Հյուսիսատլանտյան խորհուրդ-Հայաստան ձևաչափով նիստի ընթացքում Գերմանիայի մշտական ներկայացուցիչը տեղեկացրել է, որ Գերմանիան որոշել է ստանձնել Հայաստանում ՆԱՏՕ-ի Վստահության հիմնադրամի առաջատար պետության գործառույթը: Գերմանիան այդ նպատակով հատկացրել է 1,030,000 Եվրո ֆինանսական աջակցություն:
2016թ. նոյեմբերի 23-ին ՆԱՏՕ/ԵԱԳԽ Գործընկերության և հավաքական անվտանգության կոմիտեի կողմից որոշում կայացվեց Հայաստանում ՆԱՏՕ-ի Վստահության հիմնադրամի մեկնարկի մասին: 
2017թ. հուլիսի 14-ին ՆԱՏՕ-ում ՀՀ առաքելության ղեկավար, դեսպան Արմեն Եդիգարյանի կողմից Բրյուսելում ստորագրվեց «Հայաստանի Հանրապետության և ՆԱՏՕ-ի ապահովման և մատակարարման կազմակերպության միջև համագործակցության աջակցության մասին» համաձայնագիրը:

Բարեվարքության կառուցում

ՀՀ զինված ուժերում կոռուպցիայի դեմ արդյունավետ պայքարի նպատակով 2013թ-ից ՀՀ ՊՆ-ն միացել է ՆԱՏՕ-ի «Բարեվարքության ամրապնդման (Building Integrity)» ծրագրին, որին նախորդել էր պաշտպանության նախարարի տեղակալի մասնակցությունը ՆԱՏՕ-ի բարեվարքության ամրապնդման երկամյա համաժողովին (ԱՄՆ, 2013թ.): 2013թ. ապրիլին Պլանավորման ու վերանայման գործընթացի (ՊՎԳ) գործընկերության նպատակների փաթեթին ավելացվեց Բարեվարքության զարգացման նոր գործընկերային նպատակ: 
2013թ. օգոստոսի 7-9-ը Հայաստանում էր գտնվում ՆԱՏՕ-ի քաղաքական հարցերի և անվտանգության քաղաքականության վարչության գործընկերության և համագործակցության բաժնի պետ Ալբերտո Բինի գլխավորած պատվիրակությունը: Խմբի անդամները առանձին հանդիպումներ ունեցան նաև ՀՀ պաշտպանության նախարարի առաջին տեղակալ Դավիթ Տոնոյանի և ՀՀ պաշտպանության նախարարի տեղակալ Արա Նազարյանի հետ: Այցի նպատակն էր քննարկել «Բարեվարքության կառուցում» նախաձեռնության շրջանակում ՀՀ ՊՆ կողմից իրականացվող քայլերը: 
Հայաստանը շարունակել է ակտիվորեն մասնակցել «Բարեվարքության ամրապնդման» ծրագրին և 2015թ. գարնանը ՀՀ ՊՆ առաջին տեղակալը ՆԱՏՕ-ի ԳՔ օգնականին պաշտոնապես ներկայացրեց «Բարեվարքության ամրապնդման» ծրագրի ինքնագնահատման հարցաշարի Հայաստանի պատասխանները: Ըստ այդմ, սույն զեկույցն ուղղված է ՀՀ ՊՆ կողմից լրացված ինքնագնահատման հարցաշարի վերլուծությանը, որին պատասխանել են գերատեսչության բոլոր ստորաբաժանումներն ու գործակալությունները, ինչպես նաև զինված ուժերը: ՆԱՏՕ-ի բարեվարքության ամրապնդման ինքնագնահատման հարցաշարի պատասխանը պարունակում էր համակողմանի և հիմնարար տեղեկություններ բոլոր ոլորտների մասին: 
	2016թ. փետրվարի 2-4-ը ՆԱՏՕ-ի ղեկավարած փորձագիտական գնահատման խմբի ՀՀ այցի ընթացքում վերանայվել և լրացվել է հարցաշարի պատասխանները: Այցի ընթացքում հանդիպումներ և հարցազրույցներ են անցկացվել ՊՆ ղեկավար անձնակազմի (քաղաքացիական և զինվորական), ՊՆ Հասարակական խորհրդի, Էթիկայի պետական հանձնաժողովի, Ազգային ժողովի պաշտպանության, ազգային անվտանգության և ներքին գործերի մշտական հանձնաժողովի նախագահի և հասարակական կազմակերպությունների (ցանկը՝ հավելվածում) ներկայացուցիչների հետ: Հանդիպումների ընթացքում անձնակազմը ցուցաբերել է ՆԱՏՕ-ի բարեվարքության ամրապնդման ինքնագնահատման հարցաշարի և փորձագիտական գնահատման գործընթացի մասին իր բարձր տեղեկացվածությունը և լիարժեք մասնակցել կազմակերպված հարցազրույցների շարքին: Փորձագիտական գնահատման խմբի հանդիպումների ժամանակ ՀՀ ՊՆ ղեկավար անձնակազմն ու պաշտոնյաները վերահաստատել են իրենց բարձր հանձնառությունը Բարեվարքության ամրապնդման նախաձեռնության նկատմամբ: ՆԱՏՕ-ի բարեվարքության ամրապնդման ծրագրի փորձագիտական գնահատման խմբի այցը և դրա նպատակը պատշաճ կերպով լուսաբանվել և մանրամասն ներկայացվել են ՊՆ կայքէջում: Վերջինս ընդգծում է պաշտպանական բարեփոխումների թափանցիկության ընդլայնմանն ուղղված պաշտպանության նախարարության գործադրած ջանքերը և հաշվետվողականությունը:
Այցի արդյունքների հիման վրա ՆԱՏՕ-ի փորձագիտական գնահատման խմբի կողմից ինքնագնահատման հարցաշարը լրամշակվել է և 2017թ. մայիսին աշխատանքային կարգով ներկայացվել ՀՀ ՊՆ դիտարկմանը: 
Վերջնական փաստաթղթի մշակումը ժամանակավորապես կասեցվել է, մինչև ՀՀ պաշտպանության նախարարությունում և ՀՀ ԶՈՒ գլխավոր շտաբում սկիզբ առած կազմակերպագործառնական փոփոխությունների ավարտը:



Արտակարգ իրավիճակների պլանավորում
 
Հայաստանն աշխատանքներ է տանում ՆԱՏՕ-ում գործող Աղետների արաձագանքման եվրա-ատլանտյան համակարգման կենտրոնի (EADRCC) հետ կապերն ամրապնդելու ուղղությամբ: 
Հայաստանը մասնակցել է Ճգնաժամերի կառավարման ՆԱՏՕ-ի վարժանքներին /CMX-05, CMX-08/, որոնց ընթացքում տեխնածին աղետի մոդելավորման պայմաններում փորձարկվել են Ճգնաժամերի կառավարման միջգերատեսչական կենտրոնի մեջ ներգրավվելիք պետական գերատեսչությունների փոխգործակցության կարողությունները: Հաջողությամբ իրականացվել է նաև CMX-09 վարժանքը, որին Հայաստանը մասնակցել է իր ազգային սցենարով. մասնակցությունը նախատեսում էր ինչպես հայկական կողմի ներդրումը միջոցառումների միավորված ցանկում, այնպես էլ ՀՀ տարածքում սցենարի խաղարկումը:
2010թ. սեպտեմբերի 11-16-ը Հայաստանը հյուրընկալեց ՆԱՏՕ-ի Աղետների արձագանքման և համակարգման եվրատլանտյան կենտրոնի հերթական վարժանքը: Դա առաջին վարժանքն էր, որն անց էր կացվում Հայաստանում և որին կարող էին մասնակցել Միջերկրածովյան երկխոսության և Ստամբուլի համագործակցության նախաձեռնության երկրները: Այն ՆԱՏՕ-ի խոշորագույն միջոցառումն էր աղետների արձագանքման բնագավառում: 2010թ. սեպտեմբերի 20-ին ՆԱՏՕ-ի Արտակարգ իրավիճակների պլանավորման կոմիտեի նիստի ընթացքում ներկայացվել է զեկույց «Արմենիա-2010» վարժանքի նախնական արդյունքների վերաբերյալ: Հայկական կողմին երախտագիտություն է հայտնվել վարժանքը բարձր մակարդակով կազմակերպելու համար: Դրական է գնահատվել հատկապես արտակարգ իրավիճակների կառավարման ոլորտի տեղական մարմինների և միջազգային մասնակիցների միջև վարժանքի ընթացքում իրագործված արդյունավետ համագործակցությունը: Նշվել է, որ ի տարբերություն նախորդ վարժանքների, «Արմենիա-2010»-ի ընթացքում այդ փոխգործակցությունը եղել է որակապես նոր մակարդակի: Վարժանքի անցկացման պահանջների առումով գործնականորեն անթերի է գնահատվել հայկական կողմի տրամադրած աջակցությունը: 
2011թ-ի ընթացքում Հայաստանի արտակարգ իրավիճակների նախարարության թիմը մասնակցել է ՆԱՏՕ-ի Եվրոատլանտյան աղետների արձագանքման համակարգման կենտրոնի Մոլդովայում անցկացված «Կոդրի 2011» վարժանքին:
2012թ. սեպտեմբերի 22–ից 28–ը ՀՀ արտակարգ իրավիճակների նախարարության 54 փրկարարներից կազմված թիմը մասնակցեց Վրաստանում կազմակերպված ՆԱՏՕ/ԵԱԳԽ Աղետների արձագանքման համակարգման եվրատլանտյան կենտրոնի «Georgia 2012» վարժանքին:
2015թ. սեպտեմբերի 21-ից 25-ը ՀՀ տարածքային կառավարման և արտակարգ իրավիճակների նախարարության 26 փրկարարներից կազմված թիմը և 1 դիտորդ  մասնակցեցին Ուկրաինայում կազմակերպված ՆԱՏՕ/ԵԱԳԽ Աղետների արձագանքման և համակարգման եվրատլանտյան կենտրոնի հետևանքների կառավարման «Ուկրաինա-2015» վարժանքին:
2016թ. հոկտեմբերի 31-ից նոյեմբերի 4-ը ՀՀ արտակարգ իրավիճակների նախարարության 22 հոգանոց փրկարարական թիմը մասնակցեց Մոնտենեգրոյում կազմակերպված ՆԱՏՕ/ԵԱԳԽ Աղետների արձագանքման և համակարգման եվրատլանտյան կենտրոնի հետևանքների կառավարման «Crna Gora -2016» վարժանքներին:
2017թ. սեպտեմբերի 25-29-ը Բոսնիա և Հերցեգովինայում կայացած ՆԱՏՕ/ԵԱԳԽ Աղետների արձագանքման և համակարգման եվրատլանտյան կենտրոնի հետևանքների կառավարման «Bosnia-Herzegovina 2017» վարժանքին մասնակցեց ՀՀ ԱԻՆ 22 հոգանոց փրկարարական թիմը: 

ՀՀ արտակարգ իրավիճակների նախարարության շենքում հիմնադրվել է ճգնաժամային կառավարման կենտրոնը, որը 2013թ-ի հունվարից գործում է նոր շենքում: 
2012թ. դեկտեմբերի 10-ին` ՀՀ ԱԳՆ նախաձեռնությամբ և աջակցությամբ, Բրյուսելում ՆԱՏՕ-ի կենտրոնակայանում տեղի ունեցավ Դաշնակիցներ+Հայաստան+Գործընկերներ «ճկուն ձևաչափով» նիստը, որին մասնակցեց ՀՀ արտակարգ իրավիճակների նախարար Արմեն Երիցյանի գլխավորած պատվիրակությունը: Նիստի ընթացքում նախարար Ա.Երիցյանը զեկույց ներկայացրեց ՀՀ արտակարգ իրավիճակների նախարարության գործունեության և ՀՀ Ճգնաժամային կառավարման կենտրոնի ստեղծման ուղղությամբ կատարված աշխատանքների վերաբերյալ: Նիստին մասնակցեցին Դաշինքի անդամ և Գործընկեր պետությունների շուրջ 40 ներկայացուցիչներ: Այցի շրջանակներում նախարար Երիցյանը հանդիպեց ՆԱՏՕ-ի գործողությունների ստորաբաժանման ղեկավար, ՆԱՏՕ-ի ԳՔ օգնական, դեսպան Սթիվեն Էվանսի և ՆԱՏՕ-ի Աղետների արձագանքման համակարգման եվրատլանտյան կենտրոնի ղեկավար Գյունտեր Բրեթշնայդերի հետ:





Համագործակցություն կիբերանվտանգության ոլորտում
	
Կիբեր անվտանգության բնագավառում 2008թ. ի վեր ՆԱՏՕ-ի հետ նախաձեռնվել է համագործակցություն, մասնավորապես 2008թ. հունիսի 23-26-ը Հայաստանում տեղի է ունեցել ՆԱՏՕ/ԵԱԳԽ «Կիբեր տարածքում հարձակումների կանխարգելում և դիմակայում» /Prevention and Response to Cyber Attacks/ խորագրով միջազգային համաժողով: Այս միջոցառման շարունակական զարգացումը հանդիսացավ 2009թ. սեպտեմբերի 5-ին Հայաստանում անցկացված ՆԱՏՕ/ԵԱԳԽ ձևաչափով Հատուկ կոմիտեի հանդիպումը` ահաբեկչության խնդիրների լայն շրջանակի քննարկման նպատակով: Ահաբեկչության ավանդական սպառնալիքների հետ համատեղ կարևորվեց կիբեր ահաբեկչության սպառնալիքների դիմակայմանն ուղղված համատեղ միջոցառումների ձեռնարկումը: Նշված միջոցառումների արդյունքների ամփոփումն իր եզրահանգումը ստացավ ՀՀ ԱԳԳԾ 2009-2010թթ. փաստաթղթում: Հայաստանն առաջին ԳՀԽ երկիրն է, որի ԱԳԳԾ փաստաթղթում ամրագրված է կիբեր անվտանգության ոլորտի մեկ նպատակ` իրենից բխող հինգ գործողություններով: ՀՀ-ՆԱՏՕ ԱԳԳԾ 2017-2019թթ նորացված փաստաթղթում ևս ներառվել է կիբեր անվտանգության/կիբեր պաշտպանության վերաբերյալ նպատակ՝ իր 5 ենթագործողություններով:
2010թ. ապրիլի 14-ին ՆԱՏՕ-ի կենտրոնակայան են այցելել ՀՀ պատվիրակությունը, որի կազմում էին ԱԱԾ պետի նախկին տեղակալ Ռ. Հարությունյանը  և ՀՀ սահմանապահ զորքերի հրամանատար Ա. Աբրահամյանը: ՆԱՏՕ-ի պաշտոնյաների հետ ունեցած հանդիպումների ընթացքում քննարկվել են սահմանային, ինչպես նաև կիբեր անվտանգությանն առնչվող հարցեր: Հայկական կողմն ընդգծել է ՀՀ էլեկտրոնային կառավարման համակարգի պաշտպանության ապահովման կարևորությունը և նշել, որ ներկայումս այդ ոլորտի առաջնահերթ խնդիրներն են մասնագետների ուսուցումը և տեխնիկական զինվածության ապահովումը: Հայկական կողմն իր շահագրգռվածությունն է արտահայտել ՆԱՏՕ-ի հետ նշված ոլորտում համագործակցելու` տեղեկատվության և փորձի փոխանակում իրականացնելու ուղղությամբ: Նշված ոլորտում համագործակցության կանոնակարգման նպատակով հայկական կողմն առաջարկել է ստորագրել ՆԱՏՕ-ի հետ համապատասխան փոխըմբռնման հուշագիր: 
ՆԱՏՕ-ի հետ ձեռք բերված համաձայնության շրջանակներում փաստահավաք առաքելությամբ 2010թ. դեկտեմբերի 6-9-ը Հայաստանում էր գտնվում ՆԱՏՕ-ի կիբեր պաշտպանության հարցերով փորձագիտական թիմը: Այցի ընթացքում աշխատանքային հանդիպումներ են տեղի ունեցել ՀՀ Ազգային անվտանգության ծառայությունում: Այցի նպատակն էր տեղեկանալ այս բնագավառում հայկական կողմի կատարած աշխատանքների, ինչպես նաև ՆԱՏՕ-ից ակնկալիքների վերաբերյալ: Այցից հետո թիմը ներկայացրել է հաշվետվություն` համապատասխան առաջարկություններով, որոնք արտացոլվել են Հայաստան-ՆԱՏՕ ԱԳԳԾ-ում՝ որպես առանձին նպատակներ:
2016թ. նոյեմբերի 14-ից 18-ը ՀՀ-ում անցկացված «ՆԱՏՕ-ի շաբաթ» միջոցառումների շրջանակներում նոյեմբերի 16-ին կազմակերպվեց «Կիբեր անվտանգության կարողությունների զարգացում» խորագրով աշխատաժողով, որին մասնակցեցին և ելույթներով հանդես եկան փորձագետներ Գերմանիայից, Իտալիայից, Ուկրաինայից, Հայաստանից, ՆԱՏՕ-ի կենտրոնակայանից, ԵԱՀԿ-ից: 
Համագործակցության սահմանային անվտանգության ոլորտում

Ի շարունակություն 2009թ. հունիսին սահմանային անվտանգության հարցերով ՆԱՏՕ-ի փորձագիտական թիմի Հայաստան այցի և պատրաստված զեկույցի, ինչպես նաև՝ 2010թ-ի ապրիլին ՆԱՏՕ-ի կենտրոնակայան այցելած ՀՀ ԱԱԾ պատվիրակության և ՆԱՏՕ-ի պաշտպանական քաղաքականության և կարողությունների տնօրինության ներկայացուցիչների միջև ձեռք բերված պայմանավորվածության` 2011թ-ի հոկտեմբերի 21-ին «ՆԱՏՕ-ի շաբաթ» միջոցառման շրջանակներում ՀՀ արտաքին գործերի նախարարությունը, ՀՀ ԱԱԾ-ն և ՆԱՏՕ-ի Միջազգային անձնակազմը համատեղ կազմակերպեցին սահմանային անվտանգության խնդիրներին նվիրված սեմինար: Սեմինարին մասնակցեց ՆԱՏՕ-ի պատվիրակությունը՝ Պաշտպանական քաղաքականության և պլանավորման ստորաբաժանման պաշտպանական քաղաքականության և կարողությունների բաժնի ղեկավար պրն Սթիվեն Սթըրմի գլխավորությամբ:
Վերջին տարիներին նոր զարգացումներ չեն արձանագրվել: 

Համագործակցություն Գիտություն հանուն խաղաղության և անվտանգության ծրագրի և բնապահպանության ոլորտներում

ՆԱՏՕ-ի Գիտություն հանուն խաղաղության և անվտանգության ծրագրին մասնակցության միջոցով Հայաստանը ձգտում է իր նպաստը բերել Հարավային Կովկասի տարածաշրջանում անվտանգության ու համագործակցության հաստատմանը: 
Իր մասնակցության արդյունքում Հայաստանը դրամաշնորհներ է ստացել գիտական և բնապահպանական փոխգործակցության ծրագրեր իրականացնելու համար: Իրականացված ծրագրերը ներառում են միջուկային և ռադիոլոգիական սպառնալիքների կանխարգելումը, բացահայտումը և դրանց արձագանքումը, բնական աղետների ռիսկի գնահատումը և ջրային պաշարների անվտանգությունը:
Ներկայումս շարունակվում են աշխատանքները Հայաստանում տեղեկատվական և հեռահաղորդակցման տեխնոլոգիաների փորձագիտության ընդլայնման ուղղությամբ, ազգային և տարածաշրջանային սեյսմիկ անվտանգության ոլորտում, ինչպես նաև իրականացվում են համատեղ միջոցառումներ` կենտրոնանալով բիո-ահաբեկչության սպառնալիքի վրա: Հիմնվել է անալիտիկ լաբորատորիա, որը կարևորվում է Հայաստանում ժամկետանց թունաքիմիկատների` բնապահպանության համար անվտանգ միջոցներով վերացման առումով:
Հայաստանի պետական ճարտարագիտական համալսարանի կողմից իրականացվում է «Ջրի պահպանման և անվտանգության տեխնիկական նվաճումների ներգրավումով ջրում աղտոտվածությունների հայտնաբերում և հեռացում» ծրագիրը (2013թ. սեպտեմբերի 1-ից մինչև 2016թ. ապրիլի 20-ը): Ծրագրի ֆինանսավորման համար ՆԱՏՕ-ի «Գիտություն հանուն խաղաղության և անվտանգության» ծրագրի կողմից հատկացվել է 90 հազար եվրո գումար:
Հայկական կողմը ՆԱՏՕ-ին առաջարկել է իրականացնել Գիտություն հանուն խաղաղության և անվտանգության ծրագիրը` ուղղված շրջակա միջավայրի պահպանմանը և ռիսկի գնահատմանը, որը կարող է ունենալ տարածաշրջանային բնույթ: Ծրագրի թեման է «Սնդիկի մոնիտորինգը շրջակա միջավայրի տարբեր լրատվամիջոցներում (ոլորտներում/օբյեկտներում) և մարդու առողջության վրա սնդիկի աազդեցության ռիսկերի գնահատում»: Այս առաջարկն ընգրկվել է Հայաստան-ՆԱՏՕ ԱԳԳԾ 2017-2019թթ. փաստաթղթում: 
2016թ. նոյեմբերի 14-ից 18-ը ՀՀ-ում անցկացված «ՆԱՏՕ-ի շաբաթ» միջոցառումների շրջանակներում առաջին անգամ ՀՀ Գիտությունների Ազգային Ակադեմիայի հովանու ներքո կազմակերպվեց “Գիտություն հանուն խաղաղության և անվտանգության” տեղեկատվական օր՝ ՀՀ ԱԳՆ, ՀՀ Գիտությունների Ազգային Ակադեմիայի և ՆԱՏՕ-ի Գիտություն հանուն խաղաղության և անվտանգության ծրագրի ղեկավարության հետ համատեղ: Հրավիրված փորձագետներն ու պաշտոնյաներն իրենց հայ գործընկերների հետ քննարկեցին Գիտություն հանուն խաղաղության և անվտանգության ծրագրի մանրամասները, ինչպես նաև դրա շրջանակներում հնարավոր համագործակցությանը եզրերը:
 



Հանրային դիվանագիտություն

Հանրային դիվանագիտության ոլորտում ՆԱՏՕ-ի հետ համագործակցությունը նպատակ ունի ավելի լայն տեղեկատվություն տրամադրել ՆԱՏՕ-ի, ինչպես նաև Հայաստանի ու Դաշինքի միջև համագործակցության վերաբերյալ և բարձրացնել հանրային իրազեկումը: 
Հայաստան-ՆԱՏՕ կապերի ամրապնդման, Դաշինքի վերաբերյալ հանրության լայն շրջանակների իրազեկման բարձրացման գործում էական ավանդ ունի 2007թ-ին Երևանում բացված ՆԱՏՕ-ի տեղեկատվական կենտրոնը:
	2007թ-ից Հայաստանում կազմակերպվում են ամենամյա «ՆԱՏՕ-ի շաբաթ» միջոցառումները, որոնց շրջանակներում Դաշինքի հետ համատեղ անցկացվում են սեմինարներ, կլոր սեղաններ, ՆԱՏՕ-ի բարձրաստիճան պաշտոնյաների այցեր, ՆԱՏՕ-ի ղեկավարած խաղաղության հաստատման գործողություններին մասնակցող հայ խաղաղապահների և նրանց ընտանիքների անդամների համար ավանդական դարձած հեռուստակամուրջների կազմակերպումը և այլն:
Հայաստանում ՆԱՏՕ-ի տեղեկատվական կենտրոնի նախաձեռնությամբ ԵՊՀ Եվրոպական ուսումնասիրությունների կենտրոնի հետ համատեղ նույն կենտրոնի մագիստրատուրայի ուսանողների համար 2011թ. հոկտեմբերի 18-ին մեկնարկեց «ՆԱՏՕ-ն որպես արևմտյան անվտանգության համակարգի տարր» դասընթացը:
2012թ. նոյեմբերի 1-8-ը Հայաստանում անցկացված թվով 6-րդ «ՆԱՏՕ-ի շաբաթ» միջոցառումների շրջանակներում նոյեմբերի 5-6-ը Երևանում անցկացվեց ՆԱՏՕ-ի Գործընկերության նոր քաղաքականությանը նվիրված «Համագործակցային անվտանգության ամրապնդումը. ՆԱՏՕ-ի Նոր գործընկերային քաղաքականության հավելյալ ներդրումը» սեմինարը, որին մասնակցեցին Կովկասում և Կենտրոնական Ասիայում ՆԱՏՕ-ի ԳՔ Հատուկ ներկայացուցիչ Ջ. Ապատուրայը, ԵԱՀԿ Հակամարտությունների կանխարգելման կենտրոնի տնօրեն, դեսպան Ա. Կոբիերացկին, ՆԱՏՕ-ի անդամ և գործընկեր պետությունների ներկայացուցիչները: 
2013թ. ապրիլի 8-ին Նախագահ Սերժ Սարգսյանն ընդունեց Հանրային դիվանագիտության հարցերով ՆԱՏՕ-ի գլխավոր քարտուղարի տեղակալ, դեսպան Կոլինդա Գրաբար-Կիտարովիչին, ով ապրիլի 8-9-ը Հայաստան էր ժամանել ՀՀ Նախագահի պաշտոնն ստանձնելու հանդիսավոր արարողությանը մասնակցելու նպատակով: Նույն օրը դեսպան Կիտարովիչին ընդունել է ՀՀ ԱԳ նախարար Է. Նալբանդյանը: Այցի շրջանակներում դեսպան Կիտարովիչը այցելեց Երևանում ՆԱՏՕ-ի տեղեկատվական կենտրոն:
2013թ. հոկտեմբերի 18-19-ը Երևանում կայացավ Հայաստանում, Վրաստանում, Մոլդովայում, Ուկրաինայում, Ռուսաստանում և Ղազախստանում գործող ՆԱՏՕ-ի տեղեկատվական և ռեսուրսային կենտրոնների ղեկավարների հանդիպումը, որի կազմակերպիչներն էին Հայաստանում ՆԱՏՕ-ի տեղեկատվական կենտրոնը և ՆԱՏՕ-ի Հանրային դիվանագիտության վարչությունը: Հանդիպման նպատակն էր փորձի փոխանակումը և հանրային դիվանագիտության նոր գործիքների քննարկումը:
2013թ. նոյեմբերի 18-22-ը Հայաստանում անցկացված «ՆԱՏՕ-ի շաբաթ» միջոցառումների շրջանակում նոյեմբերի 19-ին Երևանում անցկացվեց «ՀՀ ԶՈւ բարեվարքության ամրապնդման հայեցակարգի ներդրման գործընթացը և միջազգային փորձը» թեմայով սեմինարը, որին մասնակցեցին նաև ՆԱՏՕ-ի անդամ և գործընկեր պետությունների ու ՆԱՏՕ-ի միջազգային անձնակազմի ներկայացուցիչները:
2014թ. նոյեմբերի 10-14-ը Հայաստանում անկացվեց թվով 8-րդ «ՆԱՏՕ-ի շաբաթ» միջոցառումը, որի շրջանակներում որպես շաբաթվա հիմնական միջոցառումներ` 1) ՀՀ ՊՆ-ում կազմակերպվեց «ՆԱՏՕ-ի փոխգործակցելիության հարթակ» խորագրով կլոր սեղան-քննարկում` ՀՀ պաշտպանության և արտաքին գործերի նախարարությունների հետ համատեղ: 2) ՀՀ ԱԳՆ-ում անցկացվեց ՄԱԿ-ի ԱԽ 1325` «Կանայք, խաղաղությունը և անվտանգությունը» բանաձևին նվիրված կլոր սեղան-քննարկում՝ ՀՀ-ում ՄԹ դեսպանության հովանավորությամբ և ՀՀ ԱԳՆ-ի հետ համագործակցությամբ: 
2015թ. նոյեմբերի 2-6-ը` Հայաստան-ՆԱՏՕ Անհատական գործընկերության գործողությունների ծրագրի շրջանակներում, Հայաստանում անցկացվեց հերթական թվով 9-րդ «ՆԱՏՕ-ի շաբաթ» միջոցառումները. Երևանի պետական համալսարանի գրադարանում բացվեց Կոսովոյում և Աֆղանստանում ՆԱՏՕ-ի ղեկավարած գործողություններին մասնակցող հայ խաղաղապահներին նվիրված լուսանկարների ցուցահանդես, Կոսովոյում և Աֆղանստանում գործողություններին մասնակցող հայ խաղաղապահների հետ ավանդական հեռուստակամուրջը, Հայաստան-ՆԱՏՕ գործընկերության թեմայով հանդիպում լրագրողների հետ, «Կիբեր անվտանգության իրազեկում» թեմայով աշխատաժողով՝ կիբեր անվտանգության ոլորտի փորձագետների համար, Հանրային սեկտորում գործադիր առաջնորդությանը նվիրված աշխատաժողով` Հայաստանի ամերիկյան համալսարանում, ՄԱԿ-ի ԱԽ 1325 բանաձևի իրականացմանը նվիրված աշխատաժողով, ինչպես նաև Խաչատուր Աբովյանի անվան Հայկական պետական մանկավարժական համալսարանում տեղի ունեցավ հանդիպում Համալսարանի ուսանողների և պրոֆեսորադասախոսական կազմի հետ: 
2017թ. դեկտեմբերի 13-ից 18-ը Հայաստան-ՆԱՏՕ Անհատական գործընկերության գործողությունների ծրագրի շրջանակում ՀՀ-ում նախատեսվում է անցկացնել 11-րդ «ՆԱՏՕ-ի շաբաթ» միջոցառումները, որի շրջանակներում նախատեսվում է անցկացնել հետևյալ միջոցառումները՝
· ՆԱՏՕ-ի տեղեկատվական կենտրոնում Հայաստան-ՆԱՏՕ փոխգործակցությանը նվիրված քննարկում, 
· Աֆղանստանում խաղաղության հաստատման գործողություններին մասնակցող հայ զինծառայողների և նրանց ընտանիքների համար ավանդական դարձած հեռուստակամուրջ, որին նախատեսվում է Հայաստանում հավատարմագրված ՆԱՏՕ-ի անդամ մի շարք երկրների դեսպանների մասնակցությունը (Գերմանիա, ԱՄՆ, Մեծ Բրիտանիա, Չեխիա) 
· ՀՀ Ազգային ժողովում «Զինված ուժերի նկատմամբ խորհրդարանական վերահսկողություն» թեմայով աշխատաժողով, որի ընթացքում որպես բանախոս նախատեսվում է Գերմանիայից, Մեծ Բրիտանիայից, ՆԱՏՕ-ի կենտրոնակայանից, Հայաստանից մի շարք փորձագետների մասնակցությունը:
· Հանդիպում ՀՀ ՊՆ Վազգեն Սարգսյանի անվան ռազմական համալսարանի ուսանողների և պրոֆեսորադասախոական կազմի հետ, որին նախատեսվում է Հայաստանում հավատարմագրված ՆԱՏՕ-ի անդամ մի շարք երկրների դեսպանների (Գերմանիա, ԱՄՆ, Մեծ Բրիտանիա), ինչպես նաև Վրաստանում ՆԱՏՕ-ի կապի գրասենյակի ղեկավարի տեղակալ Ռ. Պուլիսիի մասնակցությունը
· Երևանի Պետական Համալսարանում նախատեսվում է ՆԱՏՕ-ի ԳՔ տեղակալ Ռոզ Գոտեմոլլերի հանդիպումը ուսանողների և պրոֆեսորադասախոսական կազմի հետ 
· Աշխատաժողով «Կանանց, խաղաղության և անվտանգության վերաբերյալ ՄԱԿ ԱԽ 1325 բանաձևի իրականացում» խորագրով, որին նախատեսվում է ՆԱՏՕ ԳՔ տեղակալ Ռոզ Գոտեմոլլերի ելույթը: Բացի դրանից, աշխատաժողովի ընթացքում նախատեսվում են Գերմանիայից, ՆԱՏՕ-ի կենտրոնակայանից, Հայաստանից փորձագետների ելույթները: 

Հայաստանի մասնակցությունը ՆԱՏՕ-ի ղեկավարած գործողություններին

ա) Կոսովոյի Ուժեր (KFOR) գործողություն

2004-2011թթ. Հունական զորակազմում Հայաստանը մասնակցել է ՆԱՏՕ-ի խաղաղապահ գործողությանը Կոսովոյում /KFOR/: 2009թ. վերջից` Կոսովոյում ՆԱՏՕ-ի ուժերի նվազեցման արդյունքում, Հայաստանը նույնպես կրճատեց իր զորախմբի ներկայությունը, այն հասցնելով 70-ից 34-ի: 2011թ. դեկտեմբերի 21-ին ՀՀ խաղաղապահ դասակը դուրս է բերվել Կոսովոյից` պայմանավորված Հունաստանի հետ գործող հուշագրի գործողության ավարտի հանգամանքով: 
Համաձայն 2012թ.-ի հունիսի 21-ին ՀՀ պաշտպանության նախարարության և Եվրոպայում ԱՄՆ Ցամաքային զորքերի միջև ստորագրված Փոխըմբռնման հուշագրի՝ ՀՀ ԶՈւ խաղաղապահ բրիգադի 35 հոգուց բաղկացած ստորաբաժանումը 2012թ-ի հուլիսի 6-ից վերատեղակայվեց Կոսովոյում: ՀՀ ԶՈՒ խաղաղապահ դասակը տեղակայվել է Կոսովոյի Ուրոշևաց քաղաքի «Քեմփ Բոնդսթիլ» ԱՄՆ ռազմական բազայում՝ ԱՄՆ հրամանատարության ներքո: ՀՀ խաղաղապահ ուժերը պատասխանատու են պարեկային ծառայության իրականացման, անցակետերի անվտանգության, ուժերի ապահովման, զանգվածային անկարգությունների և ամբոխի կառավարման և պահակախմբերի ուղեկցման համար:
2017թ. հունիսի 6-ից Կոսովոյում հայ խաղաղապահների թիվը դարձել է 40:

բ) Աֆղանստանում «Հաստատակամ աջակցության» առաքելություն

2009թ. հունվարին ՀՀ պաշտպանության նախարար Ս. Օհանյանի Գերմանիա կատարած այցի ժամանակ հայկական կողմին Գերմանիայի ԶՈՒ Գլխավոր շտաբի պատվիրակության կողմից առաջարկ է արվել Աֆղանստանում միջազգային անվտանգության աջակցության ուժերին հայկական զորակազմի մասնակցության վերաբերյալ: 2009թ. հոկտեմբերին ՀՀ պաշտպանության նախարարը և ՆԱՏՕ-ի Գլխավոր քարտուղարը ստորագրել են Աֆղանստանում ՆԱՏՕ-ի կողմից ղեկավարվող խաղաղապահ գործողությանը մասնակցող երկրների ցուցակի մեջ Հայաստանը ներառելու վերաբերյալ փաստաթուղթը` պաշտոնապես ճանաչելով Հայաստանը որպես ՄԱԱՈՒ մասնակից 43-րդ երկիր: Գերմանական կողմի հետ մշակվել և ստորագրվել է կողմերի միջև բոլոր իրավական հարցերը կարգավորող «Փոխըմբռնման հուշագիր», որը 2009թ. դեկտեմբերին հաստատվել է ՀՀ ԱԺ կողմից: 2010թ. հունվարին ՀՀ ԶՈՒ զորախումբը մեկնել է Գերմանիա` նախատեղակայման վարժանքին մասնակցելու նպատակով: 2010թ. փետրվարի 14-ին հայկական զորախումբը ժամանեց տեղակայման վայր` Աֆղանստանի Կունդուզ քաղաքը` գերմանական ուժերի հետ համատեղ իրականացնելու Կունդուզի օդանավակայանի անվտանգության ապահովումը: 
Գերմանական կողմն ապահովում է թիկունքային, բժշկական ծառայությունները, ինչպես նաև զինվորական հանդերձանքը, զինամթերքը և տեղակայումը: 
Հայկական խաղաղապահ զորախումբը պարբերաբար արժանանում է գերմանական հրամանատարության գովասանքին: 2010թ. մայիսին հայկական զորախմբի 20 զինծառայողներ Աֆղանստանի «Հյուսիս» տարածաշրջանային հրամանատարության գերմանական ղեկավարության կողմից պարգևատրվել են մեդալներով և պատվոգրերով` առաքելության իրականացման գործում առանձնակի ջանասիրություն ցուցաբերելու համար:
	2010թ. օգոստոսի կեսերին հայկական զորախմբի առաջին հերթափոխի ժամանակ Ադրբեջանը հրաժարվել է տրամադրել իր օդային տարածքը, և հայ խաղաղապահները ստիպված են եղել վերադառնալ հայրենիք Գերմանիայի տարածքով:
2011թ-ի ապրիլին Հայաստանի և Գերմանիայի պաշտպանության նախարարությունների միջև կնքված պայմանագրով, 2011թ. hունիսի 21-ին 81 հոգանոց ՀՀ զորախումբը տեղակայվեց Մազարի Շարիֆում` ստանձնելով օդանավակայանի անվտանգության պաշտպանությունը` այդպիսով ՀՀ-ն եռապատկեց իր ներկայությունը Աֆղանստանում` հասցնելով 126 զինվորականի, որից 5-ը հրահանգիչներ են: 
2012թ-ին ՀՀ ՊՆ և գերմանական կողմի միջև ձեռք բերված համաձայնության հիման վրա, 61/60 համամասնությամբ հայ զինվորականները տեղակայվեցին Կունդուզում և Մազարի Շարիֆում: 
2013թ. ամռանը 5 հրահանգիչները դուրս են բերվել Աֆղանստանից` գերմանական ստորաբաժանման կազմում իրենց առաքելությունն ավարտելու կապակցությամբ:
2014թ. դեկտեմբերին Աֆղանստանում Միջազգային անվտանգության աջակցության ուժերի առաքելության ավարտից հետո, 2015թ. հունվարից ՀՀ ԶՈւ զորախումբը մասնակցում է Աֆղանստանում նոր` «Հաստատակամ աջակցություն» առաքելության կազմում` գերմանական հրամանատարության ներքո:
2017թ. դեկտեմբերի դրությամբ Աֆղանստանում «Հաստատակամ աջակցություն» առաքելության կազմում մասնակցում են ՀՀ ՊՆ խաղաղապահ բրիգադի 121 զինվորականներ` իրականացնելով Քաբուլի Քասաբա (56 հոգի) զինավանի և Մազարի Շարիֆի Մարմել (65 հոգի) ռազմաբազայի անվտանգության պաշտպանությունը:

2012թ. մարտի 6-ին ՆԱՏՕ-ի կենտրոնակայան այցելության շրջանակներում Հյուսիսատլանտյան խորհուրդ+Հայաստան հանդիպման ընթացքում խոսելով ՀՀ-ՆԱՏՕ համագործակցության մասին, Նախագահ Ս.Սարգսյանը նշեց, որ Հայաստանը շարունակելու է մնալ ՆԱՏՕ-ի գործողություններին ուժեր տրամադրող հավատարիմ գործընկեր, մասնավորապես, մասնակցելով Աֆղանստանում կայունության հաստատման ջանքերին: Միաժամանակ, ՀՀ Նախագահը պատրաստակամություն հայտնեց Հայաստանի օդային տարածքը տրամադրել Դաշինքին տարանցիկ  թռիչքների, ինչպես նաև վերալիցքավորման և արտակարգ վայրէջքների սպասարկման նպատակի համար: 
2012թ-ի մայիսի 21-ին Չիկագոյում տեղի ունեցած ՆԱՏՕ-ի գագաթաժողովի շրջանակներում կայացած Աֆղանստանում Միջազգային անվտանգության աջակցության ուժերին մասնակցող երկրների ղեկավարների հանդիպման ժամանակ ՀՀ ԱԳ նախարար Է. Նալբանդյանը վերահաստատեց ՀՀ հանձնառությունը՝ շարունակելու օժանդակությունը Աֆղանստանում անվտանգության և ներազգային համերաշխության հաստատման ուղղությամբ գործադրվող ջանքերին՝ մինչև 2014թ. անվտանգության աջակցության ուժերի դուրս բերումը, այդպես էլ դրանից հետո:
2012թ. նոյեմբերի 25-ից 28-ը աշխատանքային այցով Աֆղանստանի ԻՀ այցելեց ՀՀ պաշտպանության նախարար Ս.Օհանյանի գլխավորած պատվիրակությունը: Այցի շրջանակներում նախարար Օհանյանը այցելեց Կոնդուզում և Մազարի Շարիֆում տեղակայված հայ խաղաղապահներին: Մազարի Շարիֆի մերձակայքում գտնվող «Մայք Սփան» ռազմակայանի հրամանատարության հետ տեղի ունեցած հանդիպման ժամանակ հայկական զորախմբի ներդրումը գնահատվել է որպես հանգուցային:
2012թ. վերջին Հայաստանը քաղաքական հանձնառություն ստանձնեց 2014թ. անդին Աֆղանստանում միջազգային վարժանքի և աջակցության առաքելության (ԱՄՎԱԱ) ձևաչափի շրջանակներում ՀՀ մասնակցության վերաբերյալ, որի առնչությամբ նոյեմբերի 6-ին ՆԱՏՕ-ում ՀՀ առաքելության ղեկավարի անունից ՆԱՏՕ-ի Գլխավոր քարտուղարին ուղարկվեց համապատասխան նամակ:
2013թ. փետրվարի 8-ին Հյուսիսատլանտյան խորհուրդը լռության ընթացակարգով հաստատեց Հայաստանի Հանրապետության ճանաչումը որպես Աֆղանստանում նոր Հաստատակամ աջակցություն առաքելության (Resolute Support Mission) մասնակից պետություն:
2015թ. հունվարից Հայաստանի ԶՈւ զորախումբը շարունակեց իր մասնակցությունը Աֆղանստանում նոր` «Հաստատակամ աջակցություն» առաքելության կազմում` գերմանական հրամանատարության ներքո:
2015թ. դեկտեմբերի 1-ին Բրյուսելում` ՆԱՏՕ-ի կենտրոնակայանում կայացած Աֆղանստանում «Հաստատակամ աջակցություն» առաքելությանը մասնակից ՆԱՏՕ-ի անդամ և գործընկեր պետությունների ԱԳ նախարարների հանդիպման ժամանակ ՀՀ ԱԳ նախարար Էդվարդ Նալբանդյանը վերահաստատեց, որ հայկական զորախումբը ներկայիս մակարդակով կշարունակի իր մասնակցությունը Աֆղանստանում «Հաստատակամ աջակցություն» առաքելության կազմում 2016թ. ընթացքում:
2015թ. աշնանից Հայաստանը մասնակցում է նաև Աֆղանստանի հետ ՆԱՏՕ-ի «Տևական գործընկերությունն» ամրապնդելու նպատակով ՆԱՏՕ-ի քաղաքացիական ժամանակավոր առաքելության պլանավորման գործընթացին:
2016թ․ հուլիսի 9-ին Վարշավայում ՆԱՏՕ-ի գագաթաժողովի Աֆղանստանում «Հաստատակամ աջակցություն» առաքելությանը մասնակից երկրների ձևաչափով հանդիպման ժամանակ ՀՀ Նախագահն իր ելույթում վերահաստատեց, որ հայ խաղաղապահները ներկա զորախմբով կշարունակեն մասնակցությունը Աֆղանստանում «Հաստատակամ աջակցություն» առաքելության կազմում 2016թ.-ից հետո ևս։

Հայաստան - ՆԱՏՕ համագործակցության ժամանակագրություն

ՆԱՏՕ-ի հետ Հայաստանի գործընկերային հարաբերությունները սկզբնավորվել են 1992թ., երբ Հայաստանը դարձավ Հյուսիսատլանտյան համագործակցության խորհրդի (NACC) անդամ: Հայաստան-ՆԱՏՕ համագործակցությունը ներառում է հետևյալ հիմնական փաստերն ու իրադարձությունները. 
· Հայաստանը 1994 թվականից հանդիսանում է Գործընկերություն հանուն խաղաղության /ԳՀԽ/, իսկ 1997 թվականից` Եվրատլանտյան գործընկերության խորհրդի /ԵԱԳԽ/ անդամ:
· 1999թ. ՀՀ նախագահ Ռ. Քոչարյանը մասնակցեց Վաշինգտոնում կայացած ՆԱՏՕ-ի 50ամյակին նվիրված հոբելյանական գագաթաժողովին:
· 2000թ. մարտին ՀՀ պատվիրակությունը` ԱԳ փոխնախարար Ռ. Շուգարյանի գլխավորությամբ, այցելեց ՆԱՏՕ-ի կենտրոնակայան: Պատվիրակության կազմում էին ԱԺ պատգամավորներ, կառավարության, ՊՆ և ԱԳՆ ներկայացուցիչներ:
· 2001թ. հունվարի 15-16-ը պաշտոնական այցով Հայաստան ժամանեցին ՆԱՏՕ-ի ԳՔ լորդ Ջորջ Ռոբերթսոնը և ՆԱՏՕ-ի Ռազմական կոմիտեի նախագահ Գվիդո Վենտուրիոնին:
· 2002թ-ից Հայաստանը հանդիսանում է ՆԱՏՕ-ի Խորհրդարանական վեհաժողովի ասոցացված անդամ:
· 2002թ. հոկտեմբերին Հայաստանը միացել է Պլանավորման և վերանայման գործընթացին /PARP/, որը հնարավորություն է ընձեռում բարձրացնելու Հայաստանի ԶՈՒ-ի և ՆԱՏՕ-ի փոխգործակցության մակարդակը խաղաղապահ  առաքելություններ իրականացնելիս: Ծրագրի նպատակների համար Հայաստանը տրամադրել է խաղաղապահ գումարտակ, ռազմաինժեներական, հակատանկային, ականանետային, հետախուզական, բժշկական մեկական դասակ և մատակարարման ջոկատ:
· Հայաստանը 2002թ. միացել է ՆԱՏՕ-ի Ահաբեկչության դեմ գործընկերության գործողությունների ծրագիր փաստաթղթին, որի նպատակն է գործընկեր պետությունների հետ տվյալ բնագավառում համագործակցության զարգացումը:
· 2003թ. Հայաստանը ստորագրել է ԳհԽ «Զինված ուժերի կարգավիճակի մասին» պայմանագիրը /SOFA/, որը ՀՀ ԱԺ-ն վավերացրել է 2004թ. մարտի 30-ին:
· 2003թ. Հայաստանը հյուրընկալել է ՆԱՏՕ-ի «Համատեղ լավագույն ջանք 2003» զորավարժությունը, որին մասնակցել են մոտ 19 պետության ներկայացուցիչներ:
· 2004թ. փետրվարից մինչև 2011թ. դեկտեմբեր Հայաստանի 34 հոգանոց խաղաղապահ դասակը հունական ուժերի ներքո մասնակցել է ՆԱՏՕ-ի կողմից ղեկավարվող Կոսովոյի միջազգային ուժերի /KFOR/ խաղաղապահ առաքելությանը:
· 2004թ. Հայաստանը հյուրընկալել է Եվրատլանտյան գործընկերության խորհրդի Ռազմական հանձնաժողովի աշխատանքային խմբի արտագնա նիստը, որին մասնակցել են դաշնակից և գործընկեր 45 պետությունների ներկայացուցիչներ:
· 2004թ. ստեղծվել է ՆԱՏՕ-ի Գլխավոր քարտուղարի Կովկասի և Կենտրոնական Ասիայի Հատուկ ներկայացուցչի պաշտոնը, որին նշանակվել է Ռ. Սիմմոնսը:
· 2004թ. ամռանը Հայաստանը հիմնել է մշտական դիվանագիտական առաքելություն ՆԱՏՕ-ում. սեպտեմբերին նախագահ Ռ. Քոչարյանի հրամանագրով ՆԱՏՕ-ում ՀՀ առաքելության ղեկավար, դեսպան նշանակվեց Սամվել Մկրտչյանը:  
· 2004թ. օգոստոսին Հյուսիսատլանտյան խորհուրդը հաստատել է ՆԱՏՕ-ի հետ Անհատական գործընկերության գործողությունների ծրագիր իրականացնելու մտադրության վերաբերյալ Հայաստանի պաշտոնական դիմումը:
· 2004թ. նոյեմբերի 5-ին կայացել է ՆԱՏՕ-ի Գլխավոր քարտուղար Յ. Դե Հուպ Սխեֆֆերի այցը Հայաստան:
· 2005թ. մարտին Հայաստանը հյուրընկալել է Եվրատլանտյան գործընկերության խորհրդի Ատլանտյան քաղաքականության խորհրդատվական խմբի հերթական հանդիպումը, որին մասնակցել են դաշնակից և գործընկեր 40 պետությունների 65 ներկայացուցիչներ:
· 2005թ. հոկտեմբերին Հայաստանը հյուրընկալել է ՆԱՏՕ-ի խորհրդարանական վեհաժողովի «Ռոզ-Ռոթ» ամենամյա սեմինարը` նվիրված Եվրասիայում տարածաշրջանային անվտանգության խնդիրներին:
· 2005թ. մայիսին ՀՀ կառավարությունը ՆԱՏՕ-ի հետ ստորագրել է հատուկ պայմանագիր փոխգործակցության պաշտոնյայի վերաբերյալ:
· 2005թ. հունիսի 10-ին Բրյուսելում Հայաստանի նախագահին կից Անվտանգության խորհրդի քարտուղար, պաշտպանության նախարար սերժ Սարգսյանը ՆԱՏՕ-ի ԳՔ Յապ դը Հուպ Սխեֆֆերին փոխանցեց Հայաստանի ԱԳԳԾ ներկայացման փաստաթուղթը և նախագահ Ռոբերտ Քոչարյանի նամակը:
· 2005թ. դեկտեմբերի 16-ին Հյուսիսատլանտյան խորհուրդը հաստատել է Հայաստանի Անհատական գործընկերության գործողությունների ծրագիրը:
· 2006թ. հունվարից սկսվել է ՀՀ ԱԳԳԾ-ի իրականացումը:
· 2006թ. մայիսին ՀՀ ԱԺ վավերացրել է Փոխգործակցության սպայի մասին համաձայնագիրը: 2006թ. ընթացքում այդ պաշտոնը զբաղեցրել է Ռ. Ռաժուկսը: 2007թ. սեպտեմբերին Հարավային Կովկասում ՆԱՏՕ-ի Գլխավոր քարտուղարի հատուկ ներկայացուցիչ Ռ. Սիմմոնսը ՀՀ կատարած այցի ընթացքում ներկայացրել է Հարավային Կովկասում ՆԱՏՕ-ի փոխգործակցության սպա Զբիգնեվ Ռիբացկուն:
· 2006թ. դեկտեմբերին ՀՀ-ն միացել է «Արտակարգ իրավիճակներում քաղաքացիական տարանցիկ բեռնափոխադրումների դյուրացում» բազմակողմ փոխըմբռնման հուշագրին:
· 2006թ. Հայաստանը և ՆԱՏՕ-ն 26+1 ձևաչափով առաջին անգամ քննարկեցին ԱԳԳԾ իրականացման ընթացքը: ՆԱՏՕ-ի կենտրոնակայան այցելեց ՀՀ արտաքին գործերի նախարար Վ. Օսկանյանը: 
· 2006թ-ին Հայաստանում անցկացվեց “Rescuer 2006” վարժանքը:  
· 2007թ. հունիսին Հայաստանում կայացել է առաջին ամենամյա ՙՆԱՏՕ-ի շաբաթ՚ միջոցառումը:
· 2007թ. ապրիլի 4-ին Բրյուսելում 26+1 ձևափափով Հյուսիսատլանտյան խորհրդի նիստին մասնակցելու նպատակով նԱՏՕ-ի կենտրոնակայան այցելեցին վարչապետ նշնակված` պաշտպանության նախարար Սերժ Սարգսյանը և արտաքին գործերի փոխնախարար Արման Կիրակոսյանը:
· 2007թ. սեպտեմբերին ՆԱՏՕ-ի կենտրոնակայան այցելեց ՀՀ արտաքին գործերի նախարար Վ. Օսկանյանը;    
· 2008թ. ապրիլի 4-ին ՀՀ վարչապետ Ս. Սարգսյանի գլխավորած պատվիրակությունը մասնակցել է Բուխարեստի գագաթաժողովին:
· 2008թ. մայիսի 28-ին կայացել է Հյուսիսատլանտյան խորհուրդ - Հայաստան հանդիպումը` ՀՀ արտգործնախարար Է. Նալբանդյանի և պաշտպանության նախարար Ս. Օհանյանի մասնակցությամբ:
· 2008թ. հունիսի 19-ին ՀՀ ԱԳ նախարար Է. Նալբանդյանն այցելել է ՆԱՏՕ-ի կենտրոնակայան,  ուր հանդիպել է ՆԱՏՕ-ի ԳՔ Յաապ դը Հուպ Սխեֆֆերին:
· 2008թ. հունիսի 23-30-ը Հայաստանում կայացել է «ՆԱՏՕ-ի շաբաթ» երկրորդ ամենամյա միջոցառումը:
· 2008թ. սեպտեմբերի 8-ի ՀՀ Նախագահի հրամանագրով ստեղծվել է Միջգերատեսչական հանձնաժողով` ՀՀ Նախագահին կից Ազգային անվտանգության խորհրդի քարտուղար Ա. Բաղդասարյանի նախագահությամբ: Հանձնաժողովի իրավասությունների շրջանակի մեջ են մտնում ՆԱՏՕ-ի Անհատական գործընկերության գործողությունների ծրագրի իրականացման հետ կապված հարցեր:
· 2008թ. սեպտեմբերի 29-ից հոկտեմբերի 6-ը և հոկտեմբերի 8-ից 21-ը Հայաստանում համապատասխանաբար անցկացվել են «Համատեղ Աղեղ-2008» և ՙՀամատեղ նիզակակիր-2008՚ ՆԱՏՕ/ԳհԽ զորավարժությունները:
· 2008թ. հոկտեմբերի 19-21-ը կայացել է Կովկասում և Միջին Ասիայում ՆԱՏՕ-ի ԳՔ Հատուկ ներկայացուցիչ Ռ. Սիմմոնսի գլխավորած պատվիրակության այցը:
· 2008թ. նոյեմբերի 5-ին կայացել է ՀՀ Նախագահ պարոն Ս. Սարգսյանի այցը ՆԱՏՕ-ի կենտրոնակայան, որի ընթացքում նա հանդիպել է ՆԱՏՕ-ի ԳՔ Յ. դը Հուպ Սխեֆֆերին:
· 2008թ. նոյեմբերի 15-18-ը Վալենսիայում (Իսպանիա) կայացել է ՆԱՏՕ-ի խորհրդարանական վեհաժողովի աշնանային 54-րդ նստաշրջանը, որին մասնակցել է ՀՀ պատվիրակությունը:
· 2009թ. ապրիլի 27-29-ը կայացել է ՆԱՏՕ-ի Գլխավոր քարտուղարի տեղակալ Կլաուդիո Բիզոնիերոյի գլխավորած պատվիրակության այցը Հայաստանի Հանրապետություն:
· 2009թ. մայիսի 4-ին Հյուսիսատլանտյան խորհրդում հաստատվել է ՀՀ-ՆԱՏՕ 2009-2010թթ. ԱԳԳԾ:
· 2009թ. մայիսի 20-ին տեղի է ունեցել Հյուսիսատլանտյան խորհուրդ+Հայաստան հանդիպումը` ՀՀ արտաքին գործերի նախարար Է.Նալբանդյանի և պաշտպանության նախարար Ս.Օհանյանի մասնակցությամբ:
· 2009թ. հոկտեմբերի 12-16-ը կայացել է Հայաստանում «ՆԱՏՕ-ի շաբաթ» երրորդ միջոցառումը:
· 2010թ. փետրվարի 14-ին Աֆղանստանում միջազգային անվտանգության աջակցման ուժերի կազմում ՆԱՏՕ-ի առաքելությանը մասնակցելու նպատակով տեղակայման վայր` Կունդուզ քաղաք է ժամանել ՀՀ ԶՈւ 40 հոգանոց ստորաբաժանումը: Հայկական զորախմբի հիմնական առաքելությունը Աֆղանստանում գերմանական ուժերի հետ համատեղ Կունդուզի օդանավակայանի անվտանգության ապահովումն է:
· 2010թ. մարտի 11-13-ը Երևանում կայացել է “Տարածաշրջանային զարգացումները Հարավային Կովկասում. մարտահրավերներ, հնարավորություններ և հեռանկարներ” խորագիրը կրող «Ռոզ-Ռոթ» 73-րդ սեմինարը` կազմակերպված ՆԱՏՕ-ի Խորհրդարանական վեհաժողովի և ՀՀ Ազգային ժողովի կողմից: Քննարկումներին մասնակցել են 16 երկրների խորհրդարանականներ:
· 2010թ. մարտի 16-18-ը Երևանում կայացել է ՆԱՏՕ-ի Աղետների արձագանքման համակարգման եվրատլանտյան կենտրոնի (EADRCC) «Արմենիա-2010» վարժանքի հիմնական պլանավորման համաժողովը, որի ընթացքում ստորագրվել է «Արմենիա-2010 համատեղ վարժանքի անցկացման մասին» փոխըմբռնման հուշագիրը:
· 2010թ. մայիսի 12-ին Բրյուսելում կայացել է Հյուսիսատլանտյան Խորհուրդ-Հայաստան ամենամյա հանդիպումը, որին մասնակցել են ՀՀ արտաքին գործերի և պաշտպանության նախարարները: 
· 2010թ. մայիսի 25-ին Նախագահ Սերժ Սարգսյանը Բելգիայի Թագավորություն կատարած աշխատանքային այցի շրջանակում հանդիպել է ՆԱՏՕ-ի Գլխավոր քարտուղար Անդերս Ֆոգ Ռասմուսենին: 
· 2010թ. մայիսի 28-ից մինչև հունիսի 1-ը Ռիգայում անցկացվել է ՆԱՏՕ-ի ԽՎ գարնանային լիագումար նիստը, որին մասնակցել է ՀՀ ԱԺ պատգամավորական խումբը:
· 2010թ. հունիսի 14-19-ը Հայաստանում կայացել է թվով չորրորդ «ՆԱՏՕ-ի շաբաթ» միջոցառումը:
· 2010թ. սեպտեմբերի 11-16-ը Հայաստանում կայացել է Աղետների արձագանքման եվրատլանտյան համակարգման կենտրոնի (EADRCC) «Արմենիա- 2010» վարժանքը: 
· 2010թ. նոյեմբերի 20-ին Լիսաբոնում կայացել է Աֆղանստանում միջազգային անվտանգության աջակցման ուժերին ներդրում կատարող ՆԱՏՕ-ի ոչ անդամ երկրների ղեկավարների հանդիպումը, որին մասնակցել են ՀՀ արտաքին գործերի նախարար Է. Նալբանդյանը և ՀՀ պաշտպանության նախարար Ս. Օհանյանը:
· 2010թ. դեկտեմբերի 1-ին Կովկասում և Միջին Ասիայում ՆԱՏՕ-ի Գլխավոր քարտուղարի Հատուկ նոր ներկայացուցիչ նշանակվեց Ջեյմս Ապատուրայը:
· 2010թ. դեկտեմբերի 1-ին Երևան այցելեց ՆԱՏՕ-ի պաշտպանական քոլեջի /NDC/ պատվիրակությունը:
· 2010թ. դեկտեմբերի 6-9-ը փաստահավաք այցով Երևանում էր գտնվում ՆԱՏՕ-ի կիբեր պաշտպանության հարցերով փորձագիտական թիմը: Այցի ընթացքում աշխատանքային հանդիպումներ են տեղի ունեցել ՀՀ Ազգային անվտանգության ծառայությունում: 
· 2011թ. հունվարի 24-29-ը աշխատանքային այցով Հայաստան այցելեց ՆԱՏՕ-ի փոխգործակցության սպա Զ. Ռիբացկին:
· 2011թ. մարտի 10-11-ը ՀՀ պաշտպանության նախարար Ս. Օհանյանի գլխավորած պատվիրակությունը մասնակցել է Բրյուսելում կազմակերպված Աֆղանստանում Միջազգային անվտանգության աջակցման ուժերում (ISAF) ներդրում կատարող երկրների պաշտպանության նախարարների հանդիպմանը: 
· 2011թ. ապրիլի 14-ին ՀՀ արտաքին գործերի նախարար Է. Նալբանդյանի գլխավորած պատվիակությունը մասնակցել է Բեռլինում անցկացված  Աֆղանստանում ՄԱԱՈՒ (ISAF) ներդրում կատարող երկրների ԱԳ նախարարների հանդիպմանը:
· 2011թ. հունիսի 8-ին ՀՀ պաշտպանության նախարար Ս. Օհանյանի  գլխավորած պատվիակությունը մասնակցել է Բրյուսելում անցկացված  Աֆղանստանում ՄԱԱՈՒ (ISAF) ներդրում կատարող երկրների պաշտպանության նախարարների հանդիպմանը:
· 2011թ. հունիսի 17-ին ՆԱՏՕ-ի կենտրոնակայանում 28+Հայաստան ձևաչափով ՆԱՏՕ-ի քաղաքական և գործընկերության կոմիտեի նիստի ընթացքում քննարկվեց և հաստատվեց Հայաստան-ՆԱՏՕ Պլանավորման և վերանայման գործընթացի գնահատման 2011թ. զեկույցը:
· 2011թ-ի հունիսի 28-29-ը Հայաստան այցելեց Կովկասում և Միջին Ասիայում ՆԱՏՕ-ի ԳՔ Հատուկ ներկայացուցիչ Ջեյմս Ապատուրայը: Հանդիպումների ընթացքում պրն Ապատուրայը Դաշինքի անունից երախտագիտություն հայտնեց Հայաստանին` Աֆղանստանում ՀՀ զորախմբի եռապատկման կապակցությամբ: Դրական գնահատվեց ՀՀ ԱԳԳԾ իրականացման գործընթացը, ինչպես նաև արտակարգ իրավիճակների կառավարման ոլորտում զարգացող համագործակցությունը: Հանդիպման ընթացքում զրուցակիցները անդրադարձան ԱԳԳԾ շրջանակներում իրականացվող համագործակցությանը:
· 2011թ. հուլիսի 27-ին ՀՀ ԱԳ և ՊՆ նախարարների մասնակցությամբ Բրյուսելում կայացավ Հյուսիսատլանտյան Խորհուրդ-Հայաստան ամենամյա հանդիպումը, որի ընթացքում քննարկվեց ՀՀ-ՆԱՏՕ ԱԳԳԾ 2010թ. իրականացման զեկույցը, որն ընդհանուր առմամբ արժանացել է դրական գնահատականի: Արձանագրվել է, որ Հայաստանը շարունակել է առաջընթաց գրանցել իր ԱԳԳԾ իրագործման գործընթացում: Դրանով եզրափակվել է ԱԳԳԾ 2009-2010թթ. երկամյա փաստաթղթի երկրորդ վերջնական փուլի իրականացումը: Նույն օրը` մինչ Հյուսիսատլանտյան խորհուրդ-Հայաստան նիստը, ՀՀ արտաքին գործերի նախարար Է.Նալբանդյանը և պաշտպանության նախարար Ս.Օհանյանը հանդիպեցին ՆԱՏՕ-ի Գլխավոր քարտուղարի տեղակալ Կ.Բիզոնիերոյին:
· 2011թ. հոկտեմբերի 6-ին Բրյուսելում ՀՀ պաշտպանության նախարար Ս.Օհանյանի գլխավորած պատվիակությունը մասնակցեց Աֆղանստանում ՄԱԱՈՒ (ISAF) ներդրում կատարող երկրների պաշտպանության նախարարների հանդիպմանը: Այցի շրջանակներում` հոկտեմբերի 5-ին նախարար Օհանյանը հանդիպումներ է ունեցել Կովկասում և Կենտրոնական Ասիայում ՆԱՏՕ-ի ԳՔ հատուկ ներկայացուցիչ Ջ. Ապատուրային և Գործողությունների դաշնակցային հրամանատար, Եվրոպայում ԱՄՆ զորքերի հրամանատար, ծովակալ Ջեյմս Ստավրիդիսի հետ: ՀՀ պաշտպանության նախարար Ս.Օհանյանը նաև կարճատև առանձնազրույց է ունեցել Ադրբեջանի պաշտպանության նախարար Սաֆար Աբիևի հետ և վերջինիս ուշադրությունը հրավիրել Ադրբեջանի կողմից հրադադարի ռեժիմի խախտման վերջին դեպքերին:
· 2011թ. հոկտեմբերի 17-21-ը Հայաստանում անցկացվեց «ՆԱՏՕ-ի շաբաթ» միջոցառումը, որի շրջանակներում հոկտեմբերի 21-ին ՀՀ արտաքին գործերի նախարարությունը, ՀՀ ԱԱԾ-ն և ՆԱՏՕ-ի Միջազգային անձնակազմը համատեղ կազմակերպեցին սահմանային անվտանգության խնդիրներին նվիրված սեմինար:
· 2011թ. թվականի նոյեմբերի 4-ին ՆԱՏՕ-ի Հյուսիսատլանտյան խորհրդի և Հայաստանի կողմից հաստատվեց Հայաստան-ՆԱՏՕ ԱԳԳԾ 2011-2013թթ. փաստաթուղթը, որը թվով երրորդն է:
· 2011թ. նոյեմբերին ՆԱՏՕ-ի կողմից Հայաստանում նշանակվեց նոր փոխգործակցության սպա` Ուիլյամ Լահյուն /ԱՄՆ/՝ նստավայրը Թբիլիսի:
· 2011թ-ի դեկտեմբերի 5-ին արտգործնախարար Էդվարդ Նալբանդյանը Բոննում մասնակցեց Աֆղանստանի վերաբերյալ միջազգային համաժողովին:
· 2011թ. դեկտեմբերի 21-ին ՀՀ խաղաղապահ դասակը դուրս է բերվել Կոսովոյից:
· 2011թ. դեկտեմբերի 28-ին ՀՀ ԱԳՆ-ում տեղի ունեցավ Հայաստան-ՆԱՏՕ Անհատական Գործընկերության Գործողությունների Ծրագրի իրականացումը համակարգող միջգերատեսչական հանձնաժողովի ընթացիկ տարվա եզրափակիչ նիստը: Ընդհանուր առմամբ, 2011թ-ի ընթացքում գումարվել է ՀՀ-ՆԱՏՕ ԱԳԳԾ միջգերատեսչական հանձնաժողովի 2 նիստ, որոնց ընթացքում քննարկվել են միջգերատեսչական համագործակցության բարելավմանը, ինչպես նաև Հայաստան-ՆԱՏՕ ԱԳԳԾ-ով նախատեսված նպատակների արդյունավետ իրագործմանն առնչվող ընթացիկ հարցեր:
· 2012թ. հունվարի 17-19-ը ՀՀ ԶՈՒ ԳՇ պետ Յ. Խաչատուրովը ՆԱՏՕ-ի կենտրոնակայանում մասնակցեց Եվրատլանտյան գործընկերության, Աֆղանստանում անվտանգության աջակցման միջազգային ուժերի և Կոսովոյի շուրջ ՆԱՏՕ-ի ռազմական կոմիտեի և գործընկեր պետությունների Շտաբի պետերի նիստերին:
· 2012թ. հունվարի 23-24-ը Հայաստան այցելեց ՆԱՏՕ-ի Միջազգային ռազմական անձնակազմի Տարածաշրջանային անվտանգության և համագործակցության ստորաբաժանման տնօրեն, գեներալ-մայոր Կառլոս Բրանկոյի գլխավորած պատվիրակությունը. Գեներալ Բրանկոյին ընդունեցին ՀՀ պաշտպանության նախարար Ս. Օհանյանը, ԶՈՒ ԳՇ պետ Յ. Խաչատուրովը, փոխնախարար Դ. Տոնոյանը, ԱԳ փոխնախարար Ա. Հովակիմյանը:
· 2012թ. հունվարի 23-29-ը Երևան այցելեց ՆԱՏՕ-ի նորանշանակ Փոխգործակցության սպա Ուիլյամ Լահյուն. հանդիպումներ ունեցավ ՀՀ Ազգային ժողովի Պաշտպանության, անվտանգության և ներքին գործերի մշտական հանձնաժողովի նախագահի, Հայաստանի փրկարար ծառայության պետի, ԱԳՆ ՍՎՄԱ վարչության պետի, ՀՀ ՊՆ ներկայացուցիչների, ՀՀ ԱԱԾ ներկայացուցիչների և ոչ կառավարական կազմակերպությունների ներկայացուցիչների հետ: 
· 2012թ. փետրվարի 3-ին ՀՀ պաշտպանության նախարար Ս. Օհանյանի  գլխավորած պատվիակությունը մասնակցել է Բրյուսելում անցկացված  Աֆղանստանում Միջազգային անվտանգության աջակցման ուժերում (ISAF) ներդրում կատարող երկրների պաշտպանության նախարարների հանդիպմանը:
· 2012թ-ի փետրվարի 13-ին Հայաստան այցելեց Կովկասում և Միջին Ասիայում ՆԱՏՕ-ի Գլխավոր քարտուղարի հատուկ ներկայացուցիչ Ջ.Ապատուրայը՝ ի նախապատրաստություն ս.թ. մարտի 6-ին ՆԱՏՕ-ի կենտրոնակայանում կայանալիք ՀՀ Նախագահ Սերժ Սարգսյանի մասնակցությամբ Հյուսիսատլանտյան Խորհուրդ - Հայաստան հանդիպման: Այցի շրջանակում Ջ.Ապատուրային ընդունեցին ՀՀ Նախագահ Սերժ Սարգսյանը, ԱԺ նախագահ Ս. Նիկոյանը, ՀՀ արտգործնախարար Է.Նալբանդյանը և Պաշտպանության նախարար Ս.Օհանյանը: Այցի շրջանակներում Ջեյմս Ապատուրայը հանդիպում ունեցավ ՆԱՏՕ-ի անդամ երկրների դեսպանների հետ` ՀՀ-ում ՄԹ դեսպանությունում, ինչպես նաև հյուրընկալվեց Հանրային 1-ին հեռուստաընկերության «Հարցազրույց» լրատվական ծրագրին:
· 2012թ. փետրվարի 25-ից մարտի 2-ը Հայաստանում էր գտնվում ՆԱՏՕ-ի Միջազգային և Միջազգային ռազմական անձնակազմերի ներկայացուցիչների պատվիրակությունը` Հայաստան-ՆԱՏՕ ԱԳԳԾ 2011թ. և Պլանավորման ու վերանայման գործընթացի /ՊՎԳ/ փաստաթղթերի գնահատման նպատակով: Այցի շրջանակներում պատվիրակության անդամները հանդիպումներ ունեցան ՀՀ ԱԳՆ-ում, ՊՆ-ում և ԱԻՆ-ում: 2012թ. մարտի 1-ին տեղի ունեցավ Հայաստան-ՆԱՏՕ ԱԳԳԾ իրականացման միջգերատեսչական հանձնաժողովի և ՆԱՏՕ-ի պատվիրակության համատեղ նիստը, որի ընթացքում ամփոփվեցին ԱԳԳԾ և ՊՎԳ փաստաթղթերի 2011թ. գնահատման նախնական արդյունքները:
· 2012թ-ի փետրվարի 29-ին Հայաստան այցելեց Պաշտպանական քաղաքականության և պլանավորման հարցերով ՆԱՏՕ-ի ԳՔ տեղակալ, դեսպան Հուսեյին Դիրիոզը: Այցը կրում էր ճանաչողական բնույթ և համատեղվում էր Պաշտպանական վերանայման գործընթացի և ԱԳԳԾ գնահատման նպատակով ՆԱՏՕ-ի պատվիրակության Հայաստան այցի հետ: Այցի շրջանակներում Հ. Դիրիոզին ընդունեցին ՀՀ ԱԱԽ քարտուղար Ա. Բաղդասարյանը, Պաշտպանության նախարար Ս. Օհանյանը և ԱԳ նախարարի տեղակալ Զ. Մնացականյանը:
· 2012թ-ի փետրվարի 25-ից մարտի 2-ը Հայաստանում էր գտնվում ՆԱՏՕ-ի Միջազգային և Միջազգային ռազմական անձնակազմերի ներկայացուցիչների պատվիրակությունը` Հայաստան-ՆԱՏՕ ԱԳԳԾ 2011թ. և Պլանավորման ու վերանայման գործընթացի փաստաթղթերի գնահատման նպատակով:
· 2012թ մարտի 6-ին տեղի ունեցավ Հայաստանի Հանրապետության Նախագահ պրն. Սերժ Սարգսյանի գլխավորած պատվիրակության պաշտոնական այցը ՆԱՏՕ-ի կենտրոնակայան, որի ընթացքում ՀՀ Նախագահն առաջին անգամ մասնակցեց Հյուսիսատլանտյան խորհուրդ+Հայաստան ձևաչափով հանդիպմանը: Այցը սկսվեց ՀՀ Նախագահի և ՆԱՏՕ-ի Գլխավոր քարտուղար Ա.Ֆ.Ռասմուսենի երկկողմ հանդիպմամբ:
· 2012թ-ի մարտի 29-ին Բրյուսելում` ՆԱՏՕ-ի կենտրոնակայանում, տեղի ունեցավ 28+Հայաստան ձևաչափով ՆԱՏՕ-ի քաղաքական և գործընկերության կոմիտեի նիստը, որի ընթացքում քննարկվեց Հայաստան-ՆԱՏՕ Պլանավորման և վերանայման գործընթացի 2012թ. փաստաթուղթը: Նիստին մասնակցում էր ՀՀ ՊՆ և ԱԳՆ ներկայացուցիչներից կազմված պատվիրակությունը` ՀՀ պաշտպանության նախարարի առաջին տեղակալ Դ.Տոնոյանի գլխավորությամբ: 2012թ. ապրիլին հաստատվեց Հայաստան-ՆԱՏՕ Պլանավորման և վերանայման գործընթացի 2012թ. Փաստաթուղթը:
· 2012թ-ի ապրիլի 19-ին ՀՀ ԱԳ նախարար Է. Նալբանդյանը մասնակցեց Բրյուսելում տեղի ունեցած՝ Աֆղանստանում Միջազգային անվտանգության աջակցման Ուժերի /ՄԱԱՈՒ/ արտգործնախարարների մակարդակով Հյուսիսատլանտյան Խորհրդի հանդիպմանը: ՀՀ ԱԳ նախարարն իր ելույթում ընդգծեց, որ Հայաստանը կշարունակի իր նպաստը բերել Աֆղանստանում խաղաղության, անվտանգության և կայունության հաստատմանը, ինչպես մինչև 2014թ. վերջ նախատեսվող անվտանգության աջակցության ուժերի դուրս բերումը, այդպես էլ դրանից հետո:
· 2012թ-ի մայիսի 21-ին Չիկագոյում տեղի ունեցած ՆԱՏՕ-ի գագաթաժողովի շրջանակներում կայացավ Աֆղանստանում անվտանգության աջակցության ուժերին մասնակցող երկրների ղեկավարների հանդիպումը, որտեղ Հայաստանի պատվիրակությունը գլխավորում էր ՀՀ ԱԳ նախարար Է. Նալբանդյանը: Ելույթ ունենալով հանդիպմանը՝ Հայաստանի արտաքին քաղաքական գերատեսչության ղեկավարը վերահաստատեց ՀՀ հանձնառությունը՝ շարունակելու օժանդակությունը Աֆղանստանում անվտանգության և ներազգային համերաշխության հաստատման ուղղությամբ գործադրվող ջանքերին՝ մինչև 2014թ. անվտանգության աջակցության ուժերի դուրս բերումը, այդպես էլ դրանից հետո: 
ՀՀ Նախագահ Ս. Սարգսյանը չմասնակցեց Չիկագոյի Գագաթաժողովին` քաղաքական հռչակագրի 47-րդ կետում տեղ գտած Լեռնային Ղարաբաղի` ի թիվս այլ հակամարտությունների, վերաբերյալ ձևակերպման պատճառով, որը խախտում էր ԼՂ բանակցային գործընթացի հիմք հանդիսացող երեք սկզբունքների` տարածքային ամբողջականություն, ժողովուրդների ինքնորոշման իրավունք, հակամարտությունների խաղաղ կարգավորում, միասնականությունը:
· 2012թ. հունիսի 21-ին ՆԱՏՕ-ի կենտրոնակայանում տեղի ունեցավ ՆԱՏՕ+Հայաստան հանդիպումը` ՀՀ-ՆԱՏՕ Անհատական գործընկերության գործողությունների ծրագրի 2011թ. զեկույցի քննարկման նպատակով: ՀՀ պատվիրակությունը գլխավորում էին ՀՀ ԱԳ նախարարի տեղակալ Ա. Հովակիմյանը և պաշտպանության նախարարի առաջին տեղակալ Դ. Տոնոյանը: Այցի շրջանակներում, հունիսի 22-ին ՀՀ ԱԳ և ՊՆ փոխնախարարները հանդիպեցին ՆԱՏՕ-ի Գլխավոր քարտուղարի տեղակալ, դեսպան Ա.Վերշբոուի հետ:
· 2012թ. հուլիսի 6-ից ՀՀ ԶՈւ խաղաղապահ բրիգադի 35 հոգուց բաղկացած ստորաբաժանումը վերատեղակայվեց Կոսովոյի Ուրոշևաց բնակավայրում:
· 2012թ. հուլիսի 25-27-ը աշխատանքային այցով Հայաստան այցելեց ՆԱՏՕ/ ԵԱԳԽ Ռազմաբժշկական ծառայությունների պետերի կոմիտեի (COMEDS) նախագահ, Նիդեռլանդների ԶՈւ ռազմաբժշկական ծառայության պետ, բրիգադի գեներալ Ռոբ վան Դեր Մեյերի գլխավորած պատվիրակությունը:
· 2012թ. սեպտեմբերի 6-ին Հայաստան այցելեց ՆԱՏՕ-ի ԳՔ Անդերս Ֆոգ Ռասմուսենը: Այցի ընթացքում ՆԱՏՕ-ի ԳՔ-ին ընդունեց ՀՀ Նախագահ Սերժ Սարգսյանը: Հանդիպում կազմակերպվեց նաև ԵՊՀ պրոֆեսորա-դասախոսական կազմի և ուսանողների հետ: ՆԱՏՕ-ի Գլխավոր քարտուղարը հարցազրույց տվեց Հ1 Հանրային հեռուստատեսությանը և Ազատություն ռադիոկայանին: Հանդիպումների ընթացքում բարձր գնահատվեց Հայաստանի հետ Գործընկերային հարաբերությունների ներկա օրակարգը. ԳՔ-ն ընդգծեց Հայաստանի և ՆԱՏՕ-ի միջև զարգացող արժեքավոր Գործընկերային համագործակցությունը, բարձր գնահատեց երկկողմ համագործակցությունը պաշտպանական բարեփոխումների, քաղաքացիական պաշտպանության և աղետների կառավարման ոլորտներում:  Երախտագիտությամբ ընդգծվեց Աֆղանստանում և Կոսովոյում ՆԱՏՕ-ի կողմից ղեկավարվող գործողություններին Հայաստանի մասնակցության կարևորությունը: Հունգարական իշխանությունների կողմից մարդասպան Ռամիլ Սաֆարովի արտահանձնման կապակցությամբ, ՆԱՏՕ-ի ԳՔ-ը Դաշինքի անունից խորը մտահոգություն հայտնեց` մերժելի համարելով ադրբեջանցի մարդասպան սպայի արդարացումն ու փառաբանումը:
· 2012թ. սեպտեմբերի 22–ից 28–ը ՀՀ արտակարգ իրավիճակների նախարարության 54 փրկարարներից կազմված թիմը մասնակցեց Վրաստանում կազմակերպված ՆԱՏՕ/ԵԱԳԽ Աղետների արձագանքման համակարգման եվրատլանտյան կենտրոնի «Georgia 2012» վարժանքին:
· 2012թ. նոյեմբերի 1-8-ը Հայաստանում անցկացվեց թվով 6-րդ «ՆԱՏՕ-ի շաբաթ» միջոցառումները, որի շրջանակներում ս.թ. նոյեմբերի 5-6-ը Երևանում անցկացվեց ՆԱՏՕ-ի Գործընկերության նոր քաղաքականությանը նվիրված «Համագործակցային անվտանգության ամրապնդումը. ՆԱՏՕ-ի Նոր գործընկերային քաղաքականության հավելյալ ներդրումը» սեմինարը: Սեմինարին մասնակցելու նպատակով Հայաստան ժամանեցին նաև Կովկասում և Կենտրոնական Ասիայում ՆԱՏՕ-ի ԳՔ Հատուկ ներկայացուցիչ Ջ. Ապատուրայը և ԵԱՀԿ Հակամարտությունների կանխարգելման կենտրոնի տնօրեն, դեսպան Ա. Կոբիերացկին: Այցի ընթքացքում Ջ.Ապատուրայը հանդիպումներ ունեցավ ՀՀ արտաքին գործերի նախարար Է. Նալբանդյանի, ՀՀ Պաշտպանության նախարար Ս. Օհանյանի և ՀՀ ԱԺ պաշտպանության, ազգային անվտանգության և ներքին գործերի մշտական հանձնաժողովի նախագահ Կ. Նահապետյանի հետ, ինչպես նաև դասախոսություն կարդաց ՀՀ ԱԳՆ Դիվանագիտական ակադեմիայում և հարցազրույց տվեց «ԱրմՆյուզ» հեռուստաընկերությանը:
· 2012թ. նոյեմբերի 25-ից 28-ը աշխատանքային այցով Աֆղանստան ԻՀ այցելեց ՀՀ պաշտպանության նախարար Ս.Օհանյանի գլխավորած պատվիրակությունը. այցի շրջանակներում ՀՀ ՊՆ պատվիրակությունը այցելեց Կոնդուզում և Մազարի Շարիֆում տեղակայված հայ խաղաղապահներին:
· 2012թ. նոյեմբերի 6-ին ՆԱՏՕ-ում ՀՀ առաքելության ղեկավարի անունից ՆԱՏՕ-ի Գլխավոր քարտուղարին ուղարկվեց համապատասխան նամակ, որում Հայաստանը քաղաքական հանձնառություն ստանձնեց Աֆղանստանում միջազգային վարժանքի և աջակցության առաքելության ձևաչափի շրջանակներում ՀՀ մասնակցության վերաբերյալ:
· 2012թ. դեկտեմբերի 10-ին` ՀՀ ԱԳՆ նախաձեռնությամբ և աջակցությամբ, Բրյուսելում ՆԱՏՕ-ի կենտրոնակայանում տեղի ունեցավ Դաշնակիցներ+Հայաստան+Գործընկերներ «ճկուն ձևաչափով» նիստը, որին մասնակցեց ՀՀ արտակարգ իրավիճակների նախարար Արմեն Երիցյանի գլխավորած պատվիրակությունը: Նիստի ընթացքում նախարար Ա.Երիցյանը զեկույց ներկայացրեց ՀՀ արտակարգ իրավիճակների նախարարության գործունեությունը և ՀՀ Ճգնաժամային կառավարման կենտրոնի ստեղծման ուղղությամբ կատարված աշխատանքները: Նիստին մասնակցեցին Դաշինքի անդամ և Գործընկեր պետությունների շուրջ 40 ներկայացուցիչներ: Այցի շրջանակներում նախարար Երիցյանը հանդիպեց ՆԱՏՕ-ի գործողությունների ստորաբաժանման ղեկավար, ՆԱՏՕ-ի Գլխավոր քարտուղարի օգնական, դեսպան Սթիվեն Էվանսի և ՆԱՏՕ-ի Աղետների արձագանքման համակարգման եվրատլանտյան կենտրոնի ղեկավար Գյունտեր Բրեթշնայդերի հետ:
· 2012թ-ի ընթացքում գումարվել է ՀՀ-ՆԱՏՕ ԱԳԳԾ միջգերատեսչական հանձնաժողովի 1 նիստ, որի ընթացքում քննարկվել են միջգերատեսչական համագործակցության բարելավմանը, Հայաստան-ՆԱՏՕ ԱԳԳԾ-ով նախատեսված նպատակների արդյունավետ իրագործմանն առընչվող ընթացիկ հարցեր:
· 2013թ. փետրվարի 8-ին Հյուսիսատլանտյան խորհուրդը լռության ընթացակարգով հաստատեց Հայաստանի Հանրապետության ճանաչումը (Potential Operational Partner) որպես Աֆղանստանում նոր «Հաստատակամ աջակցություն առաքելության» /Resolute Support Mission/ մասնակից պետություն: Փետրվարի 12-ին ՆԱՏՕ-ի կենտրոնակայանում տեղի ունեցավ Գործողությունների քաղաքականության կոմիտեի նիստը, որին առաջին անգամ հրավիրվել էր ՆԱՏՕ-ում ՀՀ առաքելությունը:
· 2013թ. փետրվարի 22-ին ՀՀ պաշտպանության նախարար Ս. Օհանյանը Բրյուսելում ՆԱՏՕ-ի կենտրոնակայանում մասնակցեց Աֆղանստանում ՆԱՏՕ-ի ղեկավարած գործողություններին մասնակցող երկրների պաշտպանության նախարարների հերթական նիստին:
· 2013թ. փետրվարի 25-28-ը Հայաստան-ՆԱՏՕ ԱԳԳԾ 2012թ-ի փաստաթղթի գնահատման նպատակով Հայաստան այցելեց ՆԱՏՕ-ի Միջազգային անձնակազմի, Միջազգային ռազմական Անձնակազմի ներկայացուցիչների կազմված պատվիրակությունը:
· 2013թ. փետրվարի 28-ին տեղի ունեցավ Հայաստան-ՆԱՏՕ Անհատական Գործընկերության Գործողությունների Ծրագրի իրականացման միջգերատեսչական հանձնաժողովի և ՆԱՏՕ-ի պատվիրակության համատեղ նիստը: 
· 2013թ. ապրիլի 3-ին Բրյուսելում` ՆԱՏՕ-ի կենտրոնակայանում, տեղի ունեցավ 28+Հայաստան+գործընկերներ ձևաչափով ՆԱՏՕ-ի քաղաքական և գործընկերության կոմիտեի նիստը, որի ընթացքում քննարկվեց Հայաստան-ՆԱՏՕ Պլանավորման և վերանայման գործընթացի 2012թ. գնահատման զեկույցը:
· 2013թ. ապրիլի 8-ին Նախագահ Սերժ Սարգսյանն ընդունեց Հանրային դիվանագիտության հարցերով ՆԱՏՕ-ի գլխավոր քարտուղարի տեղակալ, դեսպան Կոլինդա Գրաբար-Կիտարովիչին, ով ապրիլի 8-9-ը Հայաստան էր ժամանել ՀՀ Նախագահի պաշտոնն ստանձնելու հանդիսավոր արարողությանը մասնակցելու նպատակով: Նույն օրը դեսպան Կիտարովիչին ընդունել է ՀՀ ԱԳ նախարար Է. Նալբանդյանը: Այցի շրջանակներում դեսպան Կիտարովիչը այցելեց Երևանում ՆԱՏՕ-ի տեղեկատվական կենտրոն:
· 2013թ. ապրիլի 23-ին Բրյուսելում տեղի ունեցավ Աֆղանստանում անվտանգության աջակցության միջազգային ուժերին մասնակցող երկրների ԱԳ նախարարների հանդիպումը, որին մասնակցեց ԱԳ նախարար Է. Նալբանդյանը: Իր ելույթում ՀՀ ԱԳ նախարարը վերահաստատեց ՀՀ հանձնառությունը շարունակելու օժանդակությունն Աֆղանստանում անվտանգության և ներազգային համերաշխության հաստատման ուղղությամբ գործադրվող միջազգային հավաքական ջանքերին:
· 2013թ. մայիսի 14-15-ին ՀՀ զինված ուժերի գլխավոր շտաբի պետ, գեներալ-գնդապետ Յ. Խաչատուրովի գլխավորած պատվիրակությունը Բրյուսելում ՆԱՏՕ-ի կենտրոնակայանում մասնակցեց Կոսովոյում և Աֆղանստանում իրականացվող խաղաղապահ առաքելություններին ներգրավված երկրների մասնակցությամբ ՆԱՏՕ-ի ռազմական կոմիտեի հերթական նիստին:
· 2013թ. հունիսի 4-ին ՆԱՏՕ-ի Հյուսիս-ատլանտյան խորհուրդը հաստատեց Հայաստան- ՆԱՏՕ ԱԳԳԾ 2013թ-ի գնահատման զեկույցը: 
· 2013թ. հունիսի 24-ին ՆԱՏՕ-ի կենտրոնակայանում գումարվեց ՆԱՏՕ-ի Քաղաքական և գործընկերության կոմիտե (PPC) + Հայաստան հանդիպումը, որին մասնակցեցին ՀՀ ԱԳ փոխնախարար Ա. Հովակիմյանը և ՀՀ պաշտպանության փոխնախարար Դ. Տոնոյանը: Նիստին քննարկվեց ՀՀ-ՆԱՏՕ Անհատական գործընկերության գործողությունների ծրագրի (ԱԳԳԾ) 2012-2013թ. գնահատման զեկույցը: Այցի շրջանակներում հունիսի 25-ին ԱԳ փոխնախարար Ա. Հովակիմյանը և ՊՆ փոխնախարար Դ. Տոնոյանը հանդիպեցին Կովկասում և Կենտրոնական Ասիայում ՆԱՏՕ-ի Գլխավոր քարտուղարի հատուկ ներկայացուցիչ Ջ.Ապատուրայի հետ: Հանդիպման ընթացքում քննարկվեցին ՀՀ-ՆԱՏՕ քաղաքական երկխոսության հետագա զարգացման հետ կապված հարցեր, ԼՂ հակամարտության կարգավորման գործընթացի ներկա փուլը, տարածաշրջանային հարցեր:
· 2013թ. հունիսի 17-19-ը ՆԱՏՕ-ի Խորհրդարանական վեհաժողովի քարտուղարության, ՀՀ Ազգային ժողովի ու ՆԱՏՕ-ում ՀՀ առաքելության օժանդակությամբ կազմակերպվեց ՀՀ ԱԺ 6 պատգամավորների և աշխատակազմի 3 ներկայացուցիչների ուսումնական-ծանոթացման այցը Բրյուսել: Այցի շրջանակներում դասախոսություններ են կարդացել ՆԱՏՕ-ի ԽՎ քարտուղարության, ՆԱՏՕ-ի միջազգային անձնակազմի, Եվրոպական հանձնաժողովի ներկայացուցիչները:
· 2013թ. հոկտեմբերի 17-18-ին Հայաստան այցելեց Կովկասում և Կենտրոնական Ասիայում ՆԱՏՕ-ի Գլխավոր քարտուղարի հատուկ ներկայացուցիչ Ջեյմս Ապատուրայը: Այցի շրջանակներում Ջ. Ապատուրային ընդունեցին ՀՀ Նախագահ Սերժ Սարգսյանը, ԱԺ նախագահ Հ. Աբրահամյանը, ԱԳ նախարար Է. Նալբանդյանը և Պաշտպանության նախարարի առաջին տեղակալ Դ. Տոնոյանը: Այցի ընթացքում հոկտեմբերի 18-ին Ջ. Ապատուրայը ելույթով հանդես եկավ Հայաստանում, Վրաստանում, Մոլդովայում, Ուկրաինայում, Ռուսաստանում և Ղազախստանում գործող ՆԱՏՕ-ի տեղեկատվական և ռեսուրսային կենտրոնների ղեկավարների հանդիպմանը:
· 2013թ. նոյեմբերի 18-22-ը Հայաստանում անցկացվեց թվով 7-րդ «ՆԱՏՕ-ի շաբաթ» միջոցառումը:
· 2013թ. դեկտեմբերին ՆԱՏՕ-ի Միջազգային անձնակազմին ներկայացվեց Հայաստան-ՆԱՏՕ ԱԳԳԾ 2014-2016թթ. փաստաթղթի /թվով 4-րդ/ նախագիծը, որի շուրջ քննարկումները շարունակվել են ներառյալ մինչև 2014թ. մայիսը:
· 2014թ. փետրվարի 27-ին ՀՀ պաշտպանության նախարար Ս. Օհանյանը Բրյուսելում ՆԱՏՕ-ի կենտրոնակայանում մասնակցեց Աֆղանստանում ՆԱՏՕ-ի ղեկավարած գործողություններին մասնակցող երկրների պաշտպանության նախարարների հերթական նիստին:
· 2014թ. մարտի 12-15-ը Հայաստան այցելեց ՆԱՏՕ-ի միջազգային քարտուղարության Զորքերի պլանավորման տնօրինության ղեկավար Ֆրանկ Բոլանդի գլխավորած պատվիրակությունը` ՀՀ-ՆԱՏՕ ԱԳԳԾ և Պլանավորման և վերանայման գործընթացի (ՊՎԳ) շրջանակներում ՀՀ գործընկերության նպատակների նոր փաթեթի համաձայնեցման նպատակով:
· 2014թ. մարտի 17-21-ը Սարաևոյում անցկացված «Ռոզ-Ռոթ» սիմինարին մասնակցել են ՀՀ պատվիրակության ղեկավար Կ. Նահապետյանը և Թ. Պողոսյանը:
· 2014թ. մարտի 20-21-ին «Սպեկտրում» ռազմավարական վերլուծությունների կենտրոնի կողմից` ՆԱՏՕ-ի հանրային դիվանագիտության ստորաբաժանման աջակցությամբ, Երևանում կազմակերպվեց «ՆԱՏՕ-Գործընկերությունները և Հարավային Կովկասը. Ռազմավարական մոտեցում տարածաշրջանային անվտանգությանը» խորագրով աշխատաժողովը:
· 2014թ. մարտի 27-28-ը Երևան այցելեց ՆԱՏՕ-ի Խորհրդարանական վեհաժողովի Քաղաքական կոմիտեի Գործընկերությունների ենթահանձնաժողովի պատվիրակությունը` ՀՀ Ազգային ժողովի հրավերով: 
· 2014թ. ապրիլի 2-ին Բրյուսելում տեղի ունեցավ Աֆղանստանում անվտանգության աջակցության միջազգային ուժերին մասնակցող երկրների ԱԳ նախարարների հանդիպումը, որին մասնակցեց ԱԳ փոխնախարար Ա. Հովակիմյանը: Իր ելույթում ՀՀ ԱԳ փոխնախարարը վերահաստատեց Հայաստանի պատրաստակամությունը աջակցել Աֆղանստանին` մասնակցելով 2014թ. հետո իրականացվելիք «Հաստատակամ աջակցություն» առաքելությանը:
· 2014թ. ապրիլի 14-ին Բրյուսելում` ՆԱՏՕ-ի կենտրոնակայանում, տեղի ունեցավ 28+Հայաստան+գործընկերներ ձևաչափով ՆԱՏՕ-ի քաղաքական և գործընկերության կոմիտեի նիստը, որի ընթացքում քննարկվեց Հայաստան-ՆԱՏՕ Պլանավորման և վերանայման գործընթացի 2014թ. Գործընկերության նպատակները: ՊՎԳ 2014թ. Փաստաթուղթը հաստատվել է 2014թ. ապրիլի 30-ին: Նիստին մասնակցեց ՀՀ ՊՆ և ԱԳՆ ներկայացուցիչներից կազմված պատվիրակությունը` ՀՀ պաշտպանության նախարարի առաջին տեղակալ Դ. Տոնոյանի գլխավորությամբ: Այցի շրջանակներում, ապրիլի 14-ին, ՀՀ ՊՆ առաջին փոխնախարար Դ. Տոնոյանի գլխավորած պատվիրակությունը հանդիպեց Քաղաքական հարցերով և անվտանգության քաղաքականության հարցերով ՆԱՏՕ-ի Գլխավոր քարտուղարի օգնական, դեսպան Թրասիվուլոս Թերրի Ստամատոպուլոսի հետ:
· 2014թ մայիսի 20-ին Բրյուսելում` ՆԱՏՕ-ի կենտրոնակայանում, տեղի ունեցավ ՀՀ ԱԳ նախարար Է. Նալբանդյանի և ՀՀ պաշտպանության նախարար Ս. Օհանյանի մասնակցությամբ Հյուսիսատլանտյան խորհուրդ+Հայաստան ձևաչափով նիստը: Նիստին նախորդեց ՀՀ պատվիրակության և ՆԱՏՕ-ի Գլխավոր քարտուղար Ա.Ֆ.Ռասմուսենի երկկողմ հանդիպումը:
· 2014թ. մայիսի 23-ին ՆԱՏՕ-ի Հյուսիսատլանտյան խորհրդի և Հայաստանի և կողմից հաստատվել Հայաստան-ՆԱՏՕ թվով 4-րդ ԱԳԳԾ 2014-2016թթ. փաստաթուղթը:
· 2014թ. հունիսի 4-ին ՀՀ պաշտպանության նախարար Ս. Օհանյանը Բրյուսելում ՆԱՏՕ-ի կենտրոնակայանում մասնակցեց Աֆղանստանում անվտանգության աջակցության միջազգային ուժերին մասնակցող երկրների պաշտպանության նախարարների հերթական նիստին: Հայկական կողմը ևս մեկ անգամ հավաստել է, որ ունի կարողություններ և ցանկություն շարունակելու աջակցել Աֆղանստանում ՆԱՏՕ-ի կողմից իրականացվող նախաձեռնություններին:
· 2014թ. հունիսի 16-18-ը Բաքվում անցկացված 86-րդ «Ռոզ-Ռոթ» սիմինարին մասնակցել են ՀՀ ԱԺ պատգամավորներ Կորյուն Նահապետյանը և Թևան Պողոսյանը:
· 2014թ. հունիսի 25-ին Բրյուսելում տեղի ունեցած Աֆղանստանում անվտանգության աջակցության միջազգային ուժերին մասնակցող երկրների ԱԳ նախարարների հանդիպմանը մասնակցեց ԱԳ նախարար Էդվարդ Նալբանդյանը: Իր ելույթում ՀՀ ԱԳ նախարարը վերահաստատեց Հայաստանի հանձնառությունը շարունակելու օժանդակությունը Աֆղանստանում անվտանգության և ներազգային համերաշխության հաստատման ուղղությամբ գործադրվող միջազգային հավաքական ջանքերին: Նախարար Նալբանդյանը հույս է հայտնել, որ Աֆղանստանում ի հայտ եկած հետընտրական բարդությունները հնարավոր կլինի հաղթահարել կառուցողական, կողմերի համար ընդունելի եղանակով` ճանապարհ հարթելով երկրում կայունության հաստատման և անվտանգության ապահովման համար:
· 2014թ. սեպտեմբերի 4-ին ՀՀ Նախագահ Սերժ Սարգսյանը մասնակցեց Նյուպորտում (ՄԹ) կայացած ՆԱՏՕ-ի անդամ պետությունների ու Աֆղանստանում միջազգային անվտանգության աջակցության ուժերի (ՄԱԱՈւ) առաքելության մասնակից ՆԱՏՕ-ի անդամ չհանդիսացող պետությունների և կառավարությունների ղեկավարների հանդիպմանը, որն անցկացվեց ՆԱՏՕ-ի գագաթնաժողովի շրջանակներում: ՀՀ Նախագահը հանդես է եկել ելույթով:
· 2014թ. սեպտեմբերի 4-ին ՀՀ պաշտպանության նախարար Սեյրան Օհանյանը մասնակցել է ՆԱՏՕ-ի Ուելսի գագաթնաժողովի շրջանակում տեղի ունեցած ՆԱՏՕ-ի անդամ և գործընկեր պետությունների պաշտպանության նախարարների հանդիպման ձևաչափով մեկնարկած ՆԱՏՕ-ի և գործընկեր պետությունների միջև «Փոխգործակցելիության հարթակ» նախաձեռնության աշխատանքներին:
· 2014թ. նոյեմբերի 10-ին ՀՀ պաշտպանության նախարար Ս. Օհանյանն այցելեց Եվրոպայում դաշնային ուժերի գերագույն հրամանատարության (ԵԴՈՒԳՀ) և ՆԱՏՕ-ի կենտրոնակայաններ, որտեղ հանդիպումներ ունեցավ գեներալ Ֆիլիպ Բրիդլովի և ՆԱՏՕ-ի Գլխավոր քարտուղարի տեղակալ Ալեքսանդր Վերշբոյի հետ:
· 2014թ. նոյեմբերի 10-14-ը Հայաստանում անցկացվեց 8-րդ «ՆԱՏՕ-ի շաբաթ» միջոցառումները: 
· 2014թ. դեկտեմբերի 2-ին ՀՀ ԱԳ նախարար Էդվարդ Նալբանդյանը Բրյուսելում մասնակցեց Աֆղանստանում «Հաստատակամ աջակցություն» վարժանքի և խորհրդատվության առաքելության մասնակից երկրների արտաքին գործերի նախարարների հանդիպմանը, որը նվիրված էր առաքելության մեկնարկին։ 
· 2014թ. դեկտեմբերի 6-ին` նամակների փոխանակման միջոցով, ՀՀ պաշտպանության նախարար Ս. Օհանյանի և ՆԱՏՕ-ի ԳՔ Յ. Ստոլտենբերգի կողմից ստորագրվեց ՆԱՏՕ-Հայաստան համաձայնագիր` «Հաստատակամ աջակցություն» առաքելությանը ՀՀ մասնակցության վերաբերյալ: Այն վավերացվեց ՀՀ ԱԺ կողմից դեկտեմբերի 17-ին:
· 2015թ. հունվարից Հայաստանի ԶՈւ զորախումբը շարունակում է իր մասնակցությունը Աֆղանստանում նոր` «Հաստատակամ աջակցություն» առաքելության կազմում` գերմանական հրամանատարության ներքո:
· 2015թ. հունվարի 14-16-ը Հայաստան այցելեց Կովկասում և Կենտրոնական Ասիայում ՆԱՏՕ-ի Գլխավոր քարտուղարի հատուկ ներկայացուցիչ Ջեյմս Ապատուրայը: Այցի շրջանակներում հունվարի 15-ին Ջ. Ապատուրային ընդունեցին ՀՀ Նախագահ Սերժ Սարգսյանը, ԱԳ նախարար Էդվարդ Նալբանդյանը և Պաշտպանության նախարար Սեյրան Օհանյանը, ինչպես նաև հանդիպում տեղի ունեցավ Ազգային ժողովի Արտաքին հարաբերությունների մշտական հանձնաժողովի նախագահ Արտակ Զաքարյանի և ՆԱՏՕ-ի Խորհրդարանական վեհաժողովում ՀՀ ԱԺ պատվիրակության հետ: Հանդիպումների ընթացքում քննարկվեցին Հայաստան-ՆԱՏՕ երկկողմ համագործակցությանն առնչվող հարցերը, Հայաստանի մասնակցությունը միջազգային խաղաղության և կայունության պահպանության գործողություններին՝ ՆԱՏՕ-ի և ՄԱԿ-ի հովանու ներքո, ինչպես նաև տարածաշրջանային անվտանգությանն առնչվող հարցեր: Այցի շրջանակներում Երևանում ՆԱՏՕ-ի տեղեկատվական կենտրոնում կազմակերպվեց լրագրողների հետ հանդիպում: 
· 2015թ. մարտի 2-6-ը Հայաստանում էր գտնվում ՆԱՏՕ-ի Միջազգային և Միջազգային ռազմական անձնակազմերի ներկայացուցիչների պատվիրակությունը` Հայաստան-ՆԱՏՕ Անհատական գործընկերության գործողությունների ծրագրի 2014թ. և Պլանավորման ու վերանայման գործընթացի փաստաթղթերի գնահատման նպատակով: Մարտի 3-ին ՀՀ ԱԳՆ-ում տեղի ունեցավ Հայաստան-ՆԱՏՕ ԱԳԳԾ իրականացման միջգերատեսչական հանձնաժողովի և ՆԱՏՕ-ի պատվիրակության համատեղ նիստը՝ ՀՀ ԱԳ փոխնախարար Ա.Հովակիմյանի և ՀՀ ՊՆ առաջին փոխնախարար Դ.Տոնոյանի համանախագահությամբ: Այցի շրջանակներում ՆԱՏՕ-ի պատվիրակության անդամները հանդիպումներ ունեցան ՀՀ ԱԺ-ում` պաշտպանության, ազգային անվտանգության և ներքին գործերի մշտական հանձնաժողովի նախագահ Կորյուն Նահապետյանի և ՆԱՏՕ-ի ԽՎ-ում ՀՀ ԱԺ պատվիրակության անդամ Թևան Պողոսյանի, ՀՀ ՏԿԱԻՆ Փրկարար ծառայության պետ Սերգեյ Ազարյանի, ԱԳՆ և ՊՆ ներկայացուցիչների հետ, ինչպես նաև հյուրընկալվեցին ՊՆ Դրաստամատ Կանայանի անվան Ազգային ռազմավարական հետազոտությունների ինստիտուտում:
· 2015թ. ապրիլի 1-4-ը Հայաստան այցելեց ՆԱՏՕ-ի Գլխավոր քարտուղարի Կանանց, խաղաղության և անվտանգության հարցերով հատուկ ներկայացուցիչ, դեսպան տկն. Մարիետ Շուրմանը: Այցի շրջանակներում հանդիպումներ կայացան ՀՀ ԱԳ փոխնախարար Ա.Հովակիմյանի, ՊՆ առաջին փոխնախարար Դ.Տոնոյանի, Աշխատանքի և սոցիալական հարցերի փոխնախարարի, ինչպես նաև Կանանց և տղամարդկանց միջև հավասարության հիմնահարցերով զբաղվող խորհրդի քարտուղարի հետ: Տեղի ունեցավ նաև ՄԱԿ-ի ԱԽ 1325` «Կանայք, խաղաղությունը և անվտանգությունը» բանաձևին նվիրված կլոր սեղան-քննարկում` Գերմանիայի դեսպանության աջակցությամբ:
-	2015թ. ապրիլի 30-ին Բրյուսելում` ՆԱՏՕ-ի կենտրոնակայանում, տեղի ունեցավ 28+Հայաստան+գործընկերներ ձևաչափով ՆԱՏՕ-ի Քաղաքական և գործընկերության կոմիտեի նիստը, որի ընթացքում քննարկվեց Հայաստան-ՆԱՏՕ Պլանավորման և վերանայման գործընթացի 2014թ. գնահատման զեկույցը: Նիստին մասնակցեց ՀՀ ՊՆ և ԱԳՆ ներկայացուցիչներից կազմված պատվիրակությունը` ՀՀ պաշտպանության նախարարի առաջին տեղակալ Դ. Տոնոյանի գլխավորությամբ: Հայաստան-ՆԱՏՕ ՊՎԳ 2015թ. գնահատման փաստաթուղթը հաստատվել է լռության ընթացակարգով 2015թ. մայիսի 18-ին: Այցի շրջանակներում, ապրիլի 30-ին, ՀՀ ՊՆ առաջին փոխնախարար Դ. Տոնոյանի գլխավորած պատվիրակությունը հանդիպեց Քաղաքական հարցերով և անվտանգության քաղաքականության հարցերով ՆԱՏՕ-ի Գլխավոր քարտուղարի օգնական, դեսպան Թերրի Ստամատոպուլոսի հետ:
-	2015թ. հունիսի 18-ից 20-ը, ՀՀ ԱԺ հրավերով, Երևանում տեղի ունեցավ ՆԱՏՕ-ի Խորհրդարանական Վեհաժողովի Ռոզ-Ռոթ 89-րդ սեմինարը՝ «Անվտանգությունն ու կայունությունը Հարավային Կովկասում. Տևական խաղաղության խթանումը տարածաշրջանում» խորագրով: Սեմինարին որպես հիմնական բանախոս ելույթ ունեցավ նաև ՀՀ արտաքին գործերի նախարար Էդվարդ Նալբանդյանը և պաշտպանության նախարար Սեյրան Օհանյանը: 
· 2015թ. հունիսի 25-ին ՀՀ պաշտպանության նախարար Սեյրան Օհանյանը Բրյուսելում` ՆԱՏՕ-ի կենտրոնակայանում, մասնակցեց Աֆղանստանում ՆԱՏՕ-ի «Հաստատակամ աջակցություն» առաքելությանը մասնակցող երկրների պաշտպանության նախարարների հանդիպմանը: 
· 2015թ. նոյեմբերի 2-6-ը Հայաստանում անցկացվեց 9-րդ «ՆԱՏՕ-ի շաբաթ» միջոցառումները:
· 2015թ. դեկտեմբերի 1-ին Բրյուսելում` ՆԱՏՕ-ի կենտրոնակայանում կայացած Աֆղանստանում «Հաստատակամ աջակցություն» առաքելությանը մասնակից ՆԱՏՕ-ի անդամ և գործընկեր պետությունների ԱԳ նախարարների հանդիպման ընթացքում  ՀՀ ԱԳ նախարար Է. Նալբանդյանը վերահաստատեց, որ հայկական զորախումբը ներկայիս մակարդակով կշարունակի իր մասնակցությունը Աֆղանստանում «Հաստատակամ աջակցություն» առաքելության կազմում 2016թ. ընթացքում:
· 2015թ. դեկտեմբերի 10-ին ՆԱՏՕ-ի կենտրոնակայանում տեղի ունեցավ ՆԱՏՕ-ի գործընկերության և համագործակցային անվտանգության կոմիտե + Հայաստան ձևաչափով նիստը` ՀՀ-ՆԱՏՕ Անհատական գործընկերության գործողությունների ծրագրի 2014-2015թ. գնահատման զեկույցը քննարկելու նպատակով: Հայկական պատվիրակությունը գլխավորում էին ՀՀ արտաքին գործերի նախարարի տեղակալ Աշոտ Հովակիմյանը և ՀՀ պաշտպանության նախարարի առաջին տեղակալ Դավիթ Տոնոյանը: Այցի շրջանակներում ՀՀ ԱԳ փոխնախարար Ա. Հովակիմյանի և ՊՆ փոխնախարար Դ. Տոնոյանի գլխավորած պատվիրակությունը հանդիպումներ ունեցավ Քաղաքական հարցերի և անվտանգության քաղաքականության հարցերով ՆԱՏՕ-ի Գլխավոր քարտուղարի օգնական դեսպան Թերի Ստամատոպուլոսի և Կանանց, խաղաղության և անվտանգության հարցերով ՆԱՏՕ-ի Գլխավոր քարտուղարի հատուկ ներկայացուցիչ դեսպան Մարիետ Շուրմանի հետ:
· 2016թ. փետրվարի 29-ից մարտի 3-ը Երևան այցելեց ՆԱՏՕ-ի փորձագիտական թիմը` իրականացնելու Հայաստան-ՆԱՏՕ Անհատական գործընկերության գործողությունների ծրագրի 2015թ. կատարողականի գնահատումը և քննարկելու Հայաստան-ՆԱՏՕ Պլանավորման ու վերանայման գործընթացի գործընկերության նոր նպատակները: ՀՀ ԱԳՆ-ում տեղի ունեցավ Հայաստան-ՆԱՏՕ ԱԳԳԾ իրականացման միջգերատեսչական հանձնաժողովի և ՆԱՏՕ-ի պատվիրակության համատեղ նիստը՝ ՀՀ ԱԳ փոխնախարար Ա.Հովակիմյանի և ՀՀ ՊՆ առաջին փոխնախարար Դ.Տոնոյանի համանախագահությամբ: ՆԱՏՕ-ի պատվիրակությունը գլխավորում էր Պաշտպանական քաղաքականության և պլանավորման հարցերով ՆԱՏՕ-ի ԳՔ փոխտեղակալ Ջոնաթան Փերիշը:
· 2016թ. մարտի 1-ից 3-ը Երևան այցելեց նաև ՆԱՏՕ-ի Գլխավոր քարտուղարի պաշտպանական քաղաքականության և պլանավորման հարցերով փոխտեղակալ Ջոնաթան Փերիշը և հանդիպումներ ունեցավ ՀՀ արտաքին գործերի և պաշտպանության նախարարների հետ:
· 2016թ. մարտի 9-ին Բրյուսելում` ՆԱՏՕ-ի կենտրոնակայանում, տեղի ունեցավ ՀՀ արտաքին գործերի նախարար Էդվարդ Նալբանդյանի և ՀՀ պաշտպանության նախարար Սեյրան Օհանյանի մասնակցությամբ Հյուսիսատլանտյան խորհուրդ-Հայաստան ձևաչափով նիստը, որի ընթացքում ՀՀ արտաքին գործերի և պաշտպանության նախարարները ՆԱՏՕ-ի Գլխավոր քարտուղարի և անդամ պետությունների ներկայացուցիչների հետ քննարկեցին փոխադարձ հետաքրքրություն ներկայացնող լայն շրջանակի հարցեր: Նիստին նախորդեց ՀՀ պատվիրակության և ՆԱՏՕ-ի Գլխավոր քարտուղար Յենս Ստոլտենբերգի երկկողմ հանդիպումը:
· 2016թ. ապրիլի 22-ին Բրյուսելում` ՆԱՏՕ-ի կենտրոնակայանում, տեղի ունեցավ 28+Հայաստան+գործընկերներ ձևաչափով ՆԱՏՕ-ի Քաղաքական և գործընկերության կոմիտեի նիստը, որի ընթացքում քննարկվեց Հայաստան-ՆԱՏՕ Պլանավորման և վերանայման գործընթացի 2016թ. Գործընկերության նպատակներ փաստաթուղթը: Նիստին մասնակցեց ՀՀ ՊՆ և ԱԳՆ ներկայացուցիչներից կազմված պատվիրակությունը` ՀՀ պաշտպանության նախարարի առաջին տեղակալ Դ. Տոնոյանի գլխավորությամբ: Հայաստան-ՆԱՏՕ Պլանավորման և վերանայման գործընթացի 2016թ. Գործընկերության նպատակներ փաստաթուղթը հաստատվել է լռության ընթացակարգով 2016թ. մայիսի 6-ին: Այցի շրջանակներում, ապրիլի 21-ին, ՀՀ ՊՆ առաջին փոխնախարար Դ. Տոնոյանի գլխավորած պատվիրակությունը հանդիպել է ՆԱՏՕ-ի Գլխավոր քարտուղարի տեղակալ դեսպան Ալեքսանդր Վերշբոուի հետ:
· 2016թ. մայիսի 20-ին ՀՀ ԱԳ փոխնախարար Ա. Հովակիմյանը Բրյուսելում` ՆԱՏՕ-ի կենտրոնակայանում մասնակցեց և ելույթ ունեցավ Աֆղանստանում «Հաստատակամ աջակցություն» առաքելությանը մասնակից ՆԱՏՕ-ի անդամ և գործընկեր պետությունների ԱԳ նախարարների հանդիպմանը:
· 2016թ. հուլիսի 9-ին ՀՀ Նախագահ Սերժ Սարգսյանի գլխավորած պատվիրակությունը մասնակցեց Վարշավայում կայացած Աֆղանստանում «Հաստատակամ աջակցություն» առաքելության` ՆԱՏՕ-ի անդամ և ոչ անդամ պետությունների և կառավարությունների ղեկավարների ձևաչափով հանդիպմանը, որն անցկացվեց ՆԱՏՕ-ի գագաթնաժողովի շրջանակներում: ՀՀ Նախագահը հանդես եկավ ելույթով:
· 2016թ. նոյեմբերի 11-ին ՆԱՏՕ-ի կենտրոնակայանում տեղի ունեցավ ՆԱՏՕ-ի գործընկերության և համագործակցային անվտանգության կոմիտե - Հայաստան ձևաչափով նիստը, որը նախագահում էր Կովկասում և Կենտրոնական Ասիայում ՆԱՏՕ-ի գլխավոր քարտուղարի հատուկ ներկայացուցիչ Ջեյմս Ապատուրայը: Հայկական պատվիրակությունը գլխավորում էին ՀՀ ԱԳ փոխնախարար Ա.Հովակիմյանը և ՀՀ ՊՆ առաջին փոխնախարար Դ.Տոնոյանը: Նիստի ընթացքում քննարկվեց ՀՀ-ՆԱՏՕ Անհատական գործընկերության գործողությունների ծրագրի (ԱԳԳԾ) 2015-2016թ. գնահատման զեկույցը:
· 2016թ. նոյեմբերի 14-18-ը Հայաստան-ՆԱՏՕ ԱԳԳԾ շրջանակներում Հայաստանում անցկացվեցին հերթական՝ թվով 10-րդ «ՆԱՏՕ-ի շաբաթ» միջոցառումները:
· 2016թ. նոյեմբերի 17-19-ը Հայաստան ժամանեց Նորահայտ մարտահրավերների գծով ՆԱՏՕ-ի գլխավոր քարտուղարի փոխտեղակալ Ջեյմի Շին, ով հանդիպումներ ունեցավ ՀՀ արտաքին գործերի նախարար Էդվարդ Նալբանդյանի և ՀՀ պաշտպանության նախարար Վիգեն Սարգսյանի, ԱԺ պաշտպանության, ազգային անվտանգության և ներքին գործերի մշտական հանձնաժողովի նախագահ Կորյուն Նահապետյանի և ՀՀ Նախագահի օգնական Վարուժան Ներսեսյանի հետ, ինչպես նաև մասնակցեց ՆԱՏՕ-ի շաբաթվա միջոցառումներին:
· 2016թ. նոյեմբերի 23-ին ՆԱՏՕ/ԵԱԳԽ Գործընկերության և հավաքական անվտանգության կոմիտեի նիստում քննարկվեց և որոշում կայացվեց Հայաստանում ՆԱՏՕ-ի «Վստահության հիմնադրամի» մեկնարկի մասին։
· 2016թ. դեկտեմբերի 7-ին ԱԳ նախարար Էդվարդ Նալբանդյանը Բրյուսելում՝ ՆԱՏՕ-ի կենտրոնակայանում, ներկա գտնվեց և ելույթ ունեցավ Աֆղանստանում անվտանգության ապահովման «Հաստատակամ աջակցություն» առաքելության մասնակից երկրների արտգործնախարարների հանդիպմանը:
· 2016թ. դեկտեմբերի 8-ին Համբուրգում ընթացող ԵԱՀԿ ԱԳ նախարարների խորհրդի շրջանակներում ՀՀ ԱԳ նախարար Էդվարդ Նալբանդյանը հանդիպում ունեցավ ՆԱՏՕ-ի գլխավոր քարտուղարի տեղակալ Ռոզ Գոտեմոլլերի հետ:
· 2017թ. փետրվարի 27-ին տեղի ունեցավ ՀՀ Նախագահ Սերժ Սարգսյանի այցը ՆԱՏՕ-ի կենտրոնակայան, որտեղ ՀՀ Նախագահը հանդիպում ունեցավ ՆԱՏՕ-ի Գլխավոր քարտուղար Յենս Ստոլտենբերգի հետ:
· 2017թ. ապրիլի 7-ին Հյուսիսատլանտյան խորհրդի և Հայաստանի կողմից հաստատվեց Հայաստան-ՆԱՏՕ ԱԳԳԾ 2017-2019թթ. փաստաթուղթը:
· 2017թ. ապրիլի 27-ին Բրյուսելում` ՆԱՏՕ-ի կենտրոնակայանում, տեղի ունեցավ ՆԱՏՕ/ԵԱԳԽ Գործընկերության և հավաքական անվտանգության կոմիտե + Հայաստան նիստը, որի ընթացքում քննարկվեց Պլանավորման եւ Վերանայման Գործընթացի Հայաստանի գնահատման զեկույցը: Նիստին մասնակցեց ՀՀ ՊՆ և ԱԳՆ ներկայացուցիչներից կազմված պատվիրակությունը` ՀՀ պաշտպանության նախարարի տեղակալ Ա. Նազարյանի գլխավորությամբ:
- 	2017թ. հունիսի 12-13-ը տեղի ունեցավ Կովկասում և Կենտրոնական Ասիայում ՆԱՏՕ-ի գլխավոր քարտուղարի հատուկ ներկայացուցիչ Ջեյմս Ապատուրայի այցը Հայաստան: Ջ. Ապատուրային ընդունեցին ՀՀ նախագահ Սերժ Սարգսյանը, ԱԺ նախագահ Արա Բաբլոյանը, արտաքին գործերի նախարար Էդվարդ Նալբանդյանը, Պաշտպանության նախարար Վիգեն Սարգսյանը և Արտակարգ իրավիճակների նախարար Դավիթ Տոնոյանը: 
-   	2017թ. հուլիսի 14-ին ՆԱՏՕ-ում ՀՀ առաքելության ղեկավար, դեսպան Արմեն Եդիգարյանի կողմից Բրյուսելում ստորագրվեց Հայաստան-ՆԱՏՕ «Վստահության հիմնադրամի» գործարկման հիմք հանդիսացող «Հայաստանի Հանրապետության և ՆԱՏՕ-ի ապահովման և մատակարարման կազմակերպության միջև համագործակցության աջակցության մասին» համաձայնագիրը: 
-	2017թ. նոյեմբերի 7-ին Բրյուսելում կայացավ ԱՖղաստանում «Հաստատակամ աջակցություն» առաքելության մասնակից երկրների պաշտպանության նախարարների մակարդակով հանդիպումը, որին մասնակցեց ՀՀ պաշտպանության նախարարի առաջին տեղակալ Արտակ Զաքարյանը:
- 	2017թ. դեկտեմբերի 6-ին ՀՀ Ազգային ժողովը վավերացրեց «Հայաստանի Հանրապետության և ՆԱՏՕ-ի ապահովման և մատակարարման կազմակերպության միջև համագործակցության աջակցության մասին» համաձայնագիրը: 





















Հավելված 1

ՏԵՂԵԿԱՆՔ
2017թ. մայիսի 25-ին Բրյուսելում կայացած ՆԱՏՕ-ի գագաթաժողովի վերաբերյալ


2017թ. մայիսի 25-ին Բրյուսելում տեղի ունեցավ ՆԱՏՕ-ի անդամ-երկրների ղեկավարների մակարդակով հերթական գագաթաժողովը: Ինչպես հայտնի է, նման գագաթաժողովներ տեղի են ունենում երկու տարին մեկ անգամ, սակայն այս դեպքում որոշում էր կայացվել հրավիրել արտակարգ գագաթաժողով՝ կապված ՆԱՏՕ-ի կենտրոնակայանի նոր շենքի բացման, ինչպես նաև ԱՄՆ-ում և Ֆրանսիայում նոր նախագահների ընտրության հանգամանքով: 
Գագաթաժողովին, բացի անդամ-երկրների ղեկավարներից, մասնակցում էր նաև Չեռնոգորիայի վարչապետ Դ. Մարկովիչը:
Գագաթաժողովի օրակարգը սովորականից ավելի սեղմ էր, հիմնականում քննարկվեցին երկու կարևորագույն հիմնախնդիրներ՝ ահաբեկչության դեմ պայքարի ուժեղացումը և Դաշինքի անդամների միջև բեռի ավելի համաչափ/արդար բաշխման ապահովումը (fair burden-sharing):
Հատկանշական է, որ, չնայած նախնական տեղեկությունների համաձայն գագաթաժողովի արդյունքների վերաբերյալ նախատեսվում էր ընդունել հակիրճ քաղաքական հռչակագիր, սակայն որևէ հռչակագիր չընդունվեց:
Գագաթաժողովի արդյունքում ձեռք բերվեցին հետևյալ պայմանավորվածությունները.

1. Ահաբեկչության դեմ պայքարի շրջանակներում ընդունվեց գործողությունների նոր ծրագիր: Գագաթաժողովի ավարտից հետո կայացած մամլո ասուլիսում ՆԱՏՕ-ի գլխավոր քարտուղար Յ. Ստոլտենբերգը հայտարարեց ԳՔ-ի՝ ահաբեկչության գծով նոր տեղակալ նշանակելու շուրջ ձեռք բերված համաձայնության մասին:

2. Որոշում կայացվեց մինչև 2018թ. Աֆղանստանում ՆԱՏՕ-ի «Հաստատակամ աջակցություն» առաքելության շարունակման մասին: Ինչպես նշեց ԳՔ Յ. Ստոլտենբերգը, Դաշինքի անդամ-երկրներից մի քանիսը պատրաստակամություն են հայտնել նոր զորամիավորումներ տրամադրելու առաքելությանը, սակայն գործող թվաքանակի (13.000) հնարավոր փոփոխության մասին կհայտնվի ավելի ուշ:

3. ԻՊ-ի դեմ պայքարի շրջանակներում ընդունվեց որոշում ՆԱՏՕ-ի՝ հակաահաբեկչական կոալիցիա մտնելու մասին: Չնայած այն հանգամանքին, որ ՆԱՏՕ-ի անդամ-երկրներն արդեն անհատապես մասնակցում էին այդ կոալիցիային, այդուհանդերձ, ԳՔ Յ. Ստոլտենբերգի խոսքերով, ՆԱՏՕ-ի՝ որպես Դաշինքի, ներգրավումը թույլ կտա Դաշինքին մասնակցել նաև ԻՊ-ին հակազդելու վերաբերյալ քաղաքական քննարկումներին: Որոշում կայացվեց նաև AWACS համակարգերի միջոցով հակաահաբեկչական կոալիցիայի գործողություններին աջակցության ընդլայնման մասին: 

4. Գագաթաժողովի շրջանակներում վերահաստատվեց Մոնտենեգրոյի՝ Դաշինքին լիիրավ անդամակցության գործընթացը ավարտին հասցնելու պատրաստակամությունը: 

5. Ինչ վերաբերում է բեռի համաչափ/արդար բաշխմանը, ապա Դաշնակիցները վերահաստատեցին իրենց պաշտպանական ծախսերը ՀՆԱ-ի 2%-ի հասցնելու պատրաստակամությունը: ՆԱՏՕ ԳՔ-ի խոսքերով, արդեն 2018թ. այդ ցուցանիշին կհասնեն Ռումինիան, Լատվիան և Լիտվան: Այս հիմնահարցի առնչությամբ որոշում ընդունվեց գործարկելու Տարեկան ազգային պլաններ (Annual National Plans), որոնք պետք է կազմվեն յուրաքանչյուր անդամ-երկրի համար՝ նպաստելով տարեկան ՀՆԱ-ի 2%-ի չափով պաշտպանական ծախսերի ապահովմանը: Ընդ որում, ըստ ԳՔ Յ. Ստոլտենբերգի, Դաշինքի անդամ-երկրների ներդրումը չափվելու է 3 բաղադրիչներով՝ ա) ռազմական ոլորտում բուն ծախսերի, բ) կարողությունների զարգացման, ինչպես նաև գ) ՆԱՏՕ-ի գործողություններում ներդրում ունենալու միջոցով (Cash, Capabilities and Contribution to NATO operations): Ըստ ԳՔ-ի, Դաշինքի անդամ-երկրների պաշտպանության նախարարներն արդեն 2017թ. դեկտեմբերի վերջին կամփոփեն Տարեկան ազգային պլանների առաջին փաթեթը:

6. Գագաթաժողովի շրջանակներում կարևորվեց ԱՄՆ-ում վերջերս հաստատված բյուջետային նախագիծը, որով նախատեսվում է էլ ավելի ամրապնդել Եվրոպայում ԱՄՆ ներկայությունը՝ այդ նպատակով ծախսվող միջոցները ավելացնելով 40%-ով: 

7. Որոշում կայացվեց ՆԱՏՕ-ի հաջորդ գագաթաժողովն անցկացնել 2018թ.-ին: Հարկ է նկատել, որ համաձայն գերմանական Die Welt-ի թերթի՝ չնայած այն բանին, որ 2016թ. հուլիսին Վարշավայում կայացած գագաթաժողովի ժամանակ Թուրքիայի նախագահ Ռ. Թ. Էրդողանն առաջարկել էր առաջիկա գագաթաժողովներից մեկն անցկացնել Ստամբուլում, ՆԱՏՕ-ի անդամ-երկրներ Գերմանիան, Ֆրանսիան, Նիդեռլանդները և Դանիան դեմ են արտահայտվել այդ գաղափարին:
Ս.թ. հոկտեմբերի 20-ին ՆԱՏՕ-ի գլխավոր քարտուղար Յ. Ստոլտենբերգը պաշտոնապես հայտարարեց, որ ՆԱՏՕ-ի անդամ-երկրների ղեկավարների մակարդակով հաջորդ գագաթաժողովը նախատեսվում է 2018թ. հուլիսի 11-12-ը՝ Բրյուսելում:

ՆԱՏՕ – Վրաստան հարաբերություններում վերջին զարգացումները

ՆԱՏՕ-ի Վարշավայի գագաթաժողովի շրջանակներում, 2016թ. հուլիսի 8-ին, տեղի ունեցավ ՆԱՏՕ-Վրաստան հանձնաժողովի արտգործնախարարների մակարդակով հանդիպումը: Վրաստանի ԱԳ նախարար Ջանելիձեն ներկայացրել է «Զավթված տարածքների վերաբերյալ պետական ռազմավարությունը», Աբխազիայի և Ցխինվալի տարածաշրջաններում առկա իրավիճակը, ինչպես նաև Ժնևյան միջազգային քննարկումների ձևաչափում ընթացող աշխատանքների դինամիկան:
· Հանդիպման արդյունքում հրապարակվեց Համատեղ հայտարարություն, որում արձանագրվել է 2014թ. Ուելսյան գագաթաժողովի ժամանակ ընդունված ՆԱՏՕ-Վրաստան «Հիմնարար փաթեթի» իրականացման գործում գրանցված առաջընթացը, կարևորվել է ՆԱՏՕ-Վրաստան «Հիմնարար փաթեթի» շրջանակներում 2015թ. օգոստոսին Կրցանիսիում բացված Համատեղ ուսումնավարժական և գնահատման կենտրոնի (JTEC) գործունեությունը, ինչպես նաև Վրաստանում գտնվող ՆԱՏՕ-ի երկրների 30-ից ավել փորձագետների ներդրումը երկրի անվտանգության ոլորտի բարեփոխումների իրականացման գործում: Ընդգծվել է 2016թ. սեպտեմբերին Վրաստանում կայանալիք Ճկուն ոգի (Agile Spirit) զորավարժությունների կարևորությունը: Վերահաստատվել է 2008թ. Բուխարեստի գագաթաժողովի ժամանակ Վրաստանին Անդամակցության գործողությունների ծրագրի միջոցով (Membership Action Plan) Դաշինք հրավիրելու ցանկությունը: Ընդգծվել է Վրաստանի գրանցած առաջընթացը, մասնավորապես, ՆԱՏՕ-Վրաստան հանձնաժողովի, Տարեկան ազգային ծրագրի, Ուժեղացված հնարավորությունների գործընկերոջ (Enhanced Oppurtunity Partner), Պաշտպանական կարողությունների կառուցման նախաձեռնության, ինչպես նաև Փոխգործակցելիության ձևաչափերում: Բացի այդ, Համատեղ հայտարարության 9-րդ, ինչպես նաև Վարշավայի գագաթաժողովի Կոմյունիկեի 24-րդ կետերում ՆԱՏՕ-ն ևս մեկ անգամ իր աջակցությունն է հայտնել Վրաստանի տարածքային ամբողջականությանը՝ միջազգայնորեն ճանաչված սահմաններում: 

2016թ. սեպտեմբերի 7-8-ը տեղի ունեցավ Հյուսիսատլանտյան խորհրդի 4-րդ այցը Վրաստան. Հյուսիսատլանտյան խորհրդի՝ արտագնա նիստ անցկացնելու, ինչպես նաև ՆԱՏՕ-Վրաստան հանձնաժողովի հերթական նիստ հրավիրելու վերաբերյալ որոշումն ընդունվել էր 2016թ. ՆԱՏՕ-ի Վարշավայի գագաթաժողովի ժամանակ: Մասնակցում էին ներկայացուցիչներ բոլոր 28 անդամ-երկրներից և Մոնտենեգրոյից՝ որպես ՆԱՏՕ-ին անդամակցող երկիր: 

· ՆԱՏՕ-Վրաստան հանձնաժողովի հերթական նիստի հիմնական օրակարգային հարցերի շարքում էին Սևծովյան անվտանգության հիմնախնդիրները, ՆԱՏՕ-Վրաստան «Հիմնարար փաթեթի» իրականացման գործընթացը: ԳՔ Յ. Ստոլտենբերգը ՆԱՏՕ-Վրաստան հանձնաժողովի նիստի ժամանակ ողջունեց Վրաստանում տեղի ունեցող բարեփոխումները ինստիտուցիոնալ, ընտրական և մամուլի ազատության բնագավառներում: Նա առանձնացրեց նաև այն բոլոր գործնական միջոցները, որոնք առանցքային դերակատարություն ունեն Վրաստանի՝ ՆԱՏՕ-ին անդամակցության գործընթացում: Դրանց շարքում նա նշեց՝ 1) ՆԱՏՕ-Վրաստան «Հիմնարար փաթեթը», 2) ՆԱՏՕ-Վրաստան հանձնաժողովը, 3) Կրցանիսի Համատեղ ուսումնավարժական և գնահատման կենտրոնը (JTEC) և 4) Վրաստանում գտնվող ՆԱՏՕ-ի փորձագետների թիմը, որը տեղում օժանդակում է բարեփոխումների իրականացմանը:
· ՆԱՏՕ-Վրաստան ձևաչափով «Վստահության հիմնադրամ» ստեղծելու մասով որևէ էական առաջընթաց, ըստ հրապարակային հայտարարությունների, չի արձանագրվել: Նշյալ Հիմնադրամը պետք է ծառայեր որպես ՆԱՏՕ-ի կողմից Վրաստանում իրականացվող տարատեսակ ծրագրերի ֆինանսավորման կենտրոնական օղակ, որտեղ պետք է կենտրոնացվեին բոլոր անհրաժեշտ միջոցները:
· Այցի շրջանակներում ԳՔ Յ. Ստոլտենբերգը հանդիպումներ է ունեցել Վրաստանի վարչապետ Գ. Կվիրիկաշվիլու, նախագահ Գ. Մարգվելաշվիլու, ԱԳ նախարար Լ.Ջանելիձեի և պաշտպանության նախարար Լ. Իզորիայի, ինչպես նաև խորհրդարանի խոսնակ Դ. Ուսուպաշվիլիի հետ, որոնց ընթացքում վերահաստատել է ՆԱՏՕ-ի աջակցությունը Վրաստանի տարածքային ամբողջականությանը:
· ՆԱՏՕ-ի ԳՔ Յ. Ստոլտենբերգի հետ կայացած երկկողմ հանդիպման ժամանակ վարչապետ Գ. Կվիրիկաշվիլին նշել է, որ ՆԱՏՕ-ն որևէ այլ գործընկեր երկրի հետ չունի նման սերտ հարաբերություններ, ինչպես Վրաստանի հետ: Նրա խոսքով, ՆԱՏՕ-ի անդամ դառնալը վրաց ժողովրդի հաստատակամ ցանկությունն է, և որ երկրի կառավարությունն ամեն ինչ կանի դա իրականություն դարձնելու համար: Գլխավոր քարտուղարի կողմից բարձր է գնահատվել Վրաստանի աջակցությունը և մասնակցությունը Աֆղանստանում «Հաստատակամ աջակցություն» առաքելությանը ՆԱՏՕ-ի արձագանքման ուժերին, ինչպես նաև Միջերկրածովյան շրջանում ահաբեկչության դեմ պայքարին: 

2017թ. հունվարի 17-ին Բրյուսելում տեղի ունեցավ ՆԱՏՕ-Վրաստան հանձնաժողովի հերթական նիստը: Վրաստանի եվրոպական և եվրատլանտյան ինտեգրացիայի հարցերով նախարար Վ.Դոլիձեն հանդիպում ունեցավ ԳՔ Յ. Ստոլտենբերգի հետ: Նիստի ընթացքում քննարկվեց ՆԱՏՕ-Վրաստան «Հիմնարար փաթեթի», ինչպես նաև Տարեկան ազգային ծրագրի իրականացման ընթացքը:
2017թ. փետրվարի 16-ին Բրյուսելում՝ ՆԱՏՕ-ի կենտրոնակայանում, տեղի ունեցավ ՆԱՏՕ-Վրաստան հանձնաժողովի պաշտպանության նախարարների ձևաչափով հանդիպումը: Գլխավոր քարտուղար Յ. Ստոլտենբերգը գոհունակություն հայտնեց Վրաստանում իրականացվող բարեփոխումների դինամիկայի վերաբերյալ՝ նշելով, որ դաշնակիցները կշարունակեն սատարել Վրաստանին՝ ՆԱՏՕ-ին անդամակցության գործում: Նիստի ժամանակ քննարկվեց Վրաստանում տիրող իրավիճակը, ինչպես նաև ՆԱՏՕ-ի ուժեղացված ներկայությունը Սևծովյան տարածաշրջանում:
2017թ. մարտի 2-3-ը Վրաստան այցելեց ՆԱՏՕ-ի ռազմական հաձնաժողովը՝ գեներալ Պետր Պավելի գլխավորությամբ: 2-օրյա այցը միտված էր գնահատելու պաշտպանության բնագավառում ընթացող բարեփոխումները և ՆԱՏՕ-Վրաստան «Հիմնարար փաթեթի» իրականցման գործընթացը: Գեներալ Պավելը հանդիպումներ է ունեցել Վրաստանի նախագահ Գ. Մարգվելաշվիլու, վարչապետ Գ. Կվիրիկաշվիլու, պաշտպանության նախարար Լ. Իզորիայի, գլխավոր շտաբի պետ Վ. Չաչիբայայի հետ: Պաշտպանության նախարար Լ. Իզորիայի հանդիպմանը հետևած մամուլի ասուլիսում գեներալ Պավելը Վրաստանը որակել է որպես ՆԱՏՕ-ի կարևոր գործընկեր, միջազգային անվտանգության ոլորտում ուժեղ և վստահելի աջակից: 
2017թ. ապրիլի 2-11-ը Վրաստանում անցկացվեց ՆԱՏՕ-ի շաբաթը, որի շրջանակներում ապրիլի 10-11-ին Թբիլիսիում արդեն երկրորդ անգամ կայացավ Հանրային դիվանագիտության ֆորում, որին մասնակցեցին Վրաստանի վարչապետ Գ. Կվիրիկաշվիլին, նախագահ Գ. Մարգվելաշվիլին, Հանրային դիվանագիտության գծով ՆԱՏՕ-ի ԳՔ օգնական, դեսպան Թաչան Իլդեմը, Վրաստանի եվրոպական և եվրատլանտյան ինտեգրացիայի հարցերով նախարար Վ. Դոլիձեն: Երկուստեք ընդգծվել է հասարակությանը մատուցվող ճշմարիտ տեղեկատվության անհրաժեշտությունը՝ նկատի ունենալով կեղծ տեղեկատվության ներկայացրած մարտահրավերները: Քննարկված հիմնահարցերի շարքում են հանրային դիվանագիտության դերը անվտանգության մարտրահրավերների համատեքստում, հիբրիդային պատերազմի նոր մարտահրավերները և կիբեր հարձակումների դեմ պայքարի ռազմավարությունը: Թբիլիսիում և այլ վայրերում կազմակերպվեցին ճանաչողական այցեր, սպորտային մրցույթներ, հանրային քննարկումներ:
2017թ. ապրիլի 10-ին ՆԱՏՕ-ն պաշտոնական հայտարարությամբ չճանաչեց Հարավային Օսեթիայում ապրիլի 9-ին անցկացված նախագահական ընտրություններն ու հանրաքվեն: ՆԱՏՕ-ն վերահաստատեց իր աջակցությունը Վրաստանի տարածքային ամբողջականությանն ու ինքնիշխանությանը:
2017թ. ապրիլի 13-ին Վրաստանի կառավարությունն ընդունեց ԵՄ-ին և ՆԱՏՕ-ին Վրաստանի անդամակցության վերաբերյալ կառավարության հաղորդակցային ռազմավարություն 2017-2020թթ.: Եվրոպական և եվրատլանտյան ինտեգրացիայի հարցերով նախարար Վ. Դոլիձեի նախաձեռնած Փաստաթուղթը անդրադառնում է ՆԱՏՕ-ի և ԵՄ-ի անդամակցությանն ուղղված կառավարության ռազմավարական հաղորդակցության քաղաքականությանը՝ տեղական ու միջազգային մակարդակներում: Այն նախատեսում է բարձրացնել հասարակական տեղեկացվածության մակարդակը ԵՄ-ի և ՆԱՏՕ-ի մասին:
2017թ. ապրիլի 14-ին ՆԱՏՕ-ի ԳՔ Յ. Ստոլտենբերգը Ջ. Վաշինգտոնի համալսարանի Միջազգային հարաբերությունների Էլլիոթի դպրոցում ունեցած ելույթի ժամանակ անդրադարձել է Վրաստան-ՆԱՏՕ հարաբերություններին: Վերջինս Վրաստանում անկացվող բարեփոխումները որակելով որպես տպավորիչ՝ արձանագրել է, որ Դաշինքի դռները բաց են, ինչի մասին վկայում է Մոնտենեգրոյի սպասվելիք լիիրավ անդամակցությունը:
2017թ. մայիսի 26-29-ը Վրաստանում կայացավ ՆԱՏՕ-ի Խորհրդարանական վեհաժողովի գարնանային նստաշրջանը: Նստաշրջանի 4-օրյա աշխատանքների ավարտին վեհաժողովը Վրաստանին սատարելու հռչակագիր ընդունեց: 
· Քննարկումների հիմնական մասը վերաբերում էր Վրաստանի՝ ՆԱՏՕ-ին անդամակցելու հեռանկարին: ՆԱՏՕ-ի ԳՔ Յ. Ստոլտենբերգը ավելի վաղ հայտարարել էր, որ Վեհաժողովի անցկացումը Վրաստանում ՆԱՏՕ-Վրաստան քաղաքական երկխոսության բաղկացուցիչ մասն է:  Մայիսի 29-ին կայացած նիստում ելույթներով հանդես եկան ՆԱՏՕ-ի Խորհրդարանական վեհաժողովի նախագահ Պաոլո Ալլին, Վրաստանի խորհրդարանի խոսնակ Իրակլի Կոբախիձեն, Վրաստանի վարչապետ Գ. Կվիրիկաշվիլին, նախագահ Գ. Մարգվելաշվիլին, ՆԱՏՕ-ի ԳՔ տեղակալ Ռ. Գոտեմյուլլերը, Ուկրաինայի Բարձրագույն ռադայի խոսնակ Ա. Պարուբիյը: 
· Նստաշրջանի ընթացքում ՆԱՏՕ-ի ԳՔ տեղակալ Ռ. Գոտեմոլլերը հանդիպումներ ունեցավ Վրաստանի նախագահ Գ. Մարգվելաշվիլու, վարչապետ Գ. Կվիրիկաշվիլու, արտգործնախարար Մ. Ջանելիձեի, պաշտպանության նախարար Լ. Իզորիայի և խորհրդարանի խոսնակ Ի. Կոբախիձեի հետ:

2017թ. նոյեմբերի 15-ին ավարտին հասվեց Վրաստան-ՆԱՏՕ 3-ամյա «Վստահության հիմնադրամը», որի նպատակն էր կենտրոնական Վրաստանում գտնվող զինամթերքի պահեստներից մեկում չպայթած զինամթերքի ոչնչացումը: «Վստահության հիմնադրամի» գործունեության համար հատկացվել էր 1.15 մլն եվրո, առաջատար երկրների գործառույթն իրենց վրա էին վերցրել Չեխիան և Լիտվան:
2017թ. դեկտեմբերի 6-ին Բրյուսելում՝ ՆԱՏՕ-ի կենտրոնակայանում տեղի ունեցավ ՆԱՏՕ-Վրաստան հանձնաժողովի արտաքին գործերի նախարարների մակարդակով հերթական նիստը, որի ընթացքում խոսվեց 2019թ.-ին նախատեսվող ՆԱՏՕ-Վրաստան համատեղ զորավարժությունների, ՆԱՏՕ-Վրաստան «Հիմնարար փաթեթի» դրույթների իրագործման վերաբերյալ: ՆԱՏՕ-ի գլխավոր քարտուղար Յ. Ստոլտենբերգը ևս մեկ անգամ վերահաստատեց ՆԱՏՕ-ի աջակցությունը Վրաստանի տարածքային ամբողջականությանը: 

Վրաստանը շարունակում է մասնակցել Աֆղանստանում ՆԱՏՕ-ի ղեկավարած «Հաստատակամ աջակցություն» առաքելությանը և 2017թ. դեկտեմբերի դրությամբ Աֆղանստանում ունի 870 հոգանոց ստորաբաժանում, որը ԱՄՆ-ից, Իտալիայից և Գերմանիայից հետո 4-րդն է իր մեծությամբ:
Ընդհանուր առմամբ ՆԱՏՕ-ին անդամակցության նկատմամբ վրացիների վերաբերմունքը չի փոխվել: Ազգային ժողովրդավարական ինստիտուտի (NDI) կողմից 2017թ. հուլիսին անցկացված հարցումների համաձայն, Վրաստանի բնակչության մեծամասնությունը՝ 66%-ը, շարունակում է կողմնակից լինել ՆԱՏՕ-ին Վրաստանի անդամակցությանը. բնակչության 77%-ը՝ ԵՄ-ին անդամակցությանը: 2016թ. նոյեմբերին նույն ինստիտուտի կողմից անցկացված համանման հարցման արդյունքում ՆԱՏՕ-ին Վրաստանի անդամակցությանը կողմ էր արտահայտվել բնակչության 61%-ը:
Հատկանշական է, որ վրացական գրեթե բոլոր քաղաքական ուժերը, 2016թ. հոկտեմբերի 8-ին կայացած խորհրդարանական ընտրություններից առաջ, որպես իրենց քաղաքական նպատակ էին հռչակել ինտեգրացիան եվրատլանտյան տարածաշրջանին:
2016թ. հոկտեմբերի 8-ին Վրաստանում տեղի ունեցած խորհրդարանական ընտրությունները, որոնցում հաղթանակ տարավ իշխող «Վրացական երազանք» կուսակցությունը, Կովկասում և Կենտրոնական Ասիայում ՆԱՏՕ-ի ԳՔ հատուկ ներկայացուցիչ Ջեյմս Ապատուրայը գնահատեց որպես գոհացուցիչ՝ միաժամանակ մտահոգություն հայտնելով գրանցված բռնության դեպքերի վերաբերյալ:

ՆԱՏՕ-Վրաստան զորավարժություններ
2017թ. հունվարի 16-ից փետրվարի 10-ը Վրաստանի Սաչխերե բնակավայրում անցկացվեցին հերթական 25-օրյա զորավարժությունները, որոնց, ֆրանսիացի և լիտվացի զինծառայողների հետ մեկտեղ, մասնակցում էին նաև հայ զինծառայողները:
2016թ. ընթացքում Վրաստանում անցկացվել են 3 զորավարժություններ՝ մայիսին՝ Ազնիվ գործընկեր (Noble partner), սեպտեմբերին՝ Ճկուն ոգի (Agile spirit) և նոյեմբերին՝ ՆԱՏՕ-Վրաստան զորավարժություն 2016-ը (NATO-GEO EX16):
· 2016թ. մայիսի 11-26-ը Վազիանիի վարժական կենտրոնում անցկացվեցին Ազնիվ գործընկեր (Noble partner) վրաց-ամերիկյան զորավարժությունը, որի նպատակն է ամրապնդել ՆԱՏՕ արձագանքման ուժերին մասնակցող ամերիկյան և վրացական ստորաբաժանումների փոխգործակցելիությունը: Զորավարժությանը ներգրավված են եղել Վրաստանի 500, Մեծ Բրիտանիայի 150 և ԱՄՆ 650 զինծառայողներ:
· 2016թ. սեպտեմբերի 1-11-ը Վրաստանում անցկացվեց Ճկուն ոգի (Agile Spirit) ՆԱՏՕ-ի բազմազգ ռազմական զորավարժությունը, որոնց մասնակցեցին ավելի քան 1200 զինծառայողներ ԱՄՆ-ից, Թուրքիայից, Բուլղարիայից, Լատվիայից, Ռումինիայից և Ուկրաինայից: Զորավարժության նպատակն էր ամրապնդել մասնակից երկրների ստորաբաժանումների փոխգործակցելիությունը, ինչպես նաև աջակցություն ցուցաբերելու տարածաշրջանում անվտանգությանը և բարելավելու հարձակողական և պաշտպանողական փորձառությունը:
· 2016թ. նոյեմբերի 10-ից 21-ը Վրաստանի Վազիանի և Կրցանիսի բնակավայրերում անցկացվեց ՆԱՏՕ-Վրաստան NATO-GEO EX16 զորավարժությունը, որի նպատակը ճգնաժամային իրավիճակում վրացական ուժերի արձագանքման կարողությունների ամրապնդումն էր՝ այդ թվում դաշնակիցների հետ փոխգործակցելիության մակարդակի բարձրացման միջոցով: Մասնակցել են 13 պետություններ (Լատվիա, Լիտվա, Նիդերլանդներ, Ռումինիա, Հունգարիա, Բուլղարիա, Բելգիա, Սլովենիա, Մեծ Բրիտանիա, Թուրքիա, ԱՄՆ, Ուկրաինա և Մակեդոնիայի ՆՀՀ), թվաքանակով մոտ 250 հոգի:
· 2017թ. հուլիսի 26-ից օգոստոսի 14-ը Վրաստանի Վազիանի բնակավայրում անցկացվեց Ազնիվ գործընկեր 2017 (Noble Partner 2017) զորավարժությունը, որին մասնակցեց նաև Հայաստանը՝ 40 հոգանոց ստորաբաժանմամբ: Զորավարժությանը մասնակցեցին նաև Գերմանիան, Միացյալ Թագավորությունը, Սլովենիան, Թուրքիան, Ուկրաինան և ԱՄՆ-ն: Զորավարժության նպատակը մասնակից երկրների ստորաբաժանումների միջև փոխգործակցելիության մակարդակի բարձրացումն էր` հնարավոր բազմազգ առաքելության ստեղծման սցենարի համաձայն: 
· 2017թ. սեպտեմբերի 3-ից 11-ը Վրաստանի Ախալցխա քաղաքի մոտ գտնվող Օրպոլո բնակավայրում անցկացվեցին Ճկուն ոգի 2017 (Agile Spirit) 2017 բազմազգ զորավարժությունները, որոնց մասնակցեցին ԱՄՆ-ն, Բուլղարիան, Ռումինիան, Ուկրաինան, Լատվիան և Ադրբեջանը: 























Հավելված 3
ՆԱՏՕ – Ուկրաինա հարաբերություններում վերջին զարգացումները

2016թ. հուլիսի 8-9-ը Վարշավայում կայացած ՆԱՏՕ-ի գագաթաժողովին մասնակցեց Ուկրաինայի նախագահ Պետրո Պորոշենկոն: Գագաթաժողովի շրջանակներում հուլիսի 9-ին տեղի ունեցավ ՆԱՏՕ-Ուկրաինա հանձնաժողովի նիստը՝ պետությունների և կառավարությունների ղեկավարների մակարդակով: Ուկրաինան միակ երկիրն էր, որի հետ Դաշինքը հանդիպեց այդ մակարդակով: 
· Նիստը նպատակաուղղված էր ավելի ամրապնդելու համագործակցությունը ՆԱՏՕ-ի և Ուկրաինայի միջև Առանձնահատուկ գործընկերության խարտիայի շրջանակներում: Քնարկվել է Ուկրաինայում տեղի ունեցող բարեփոխումների դինամիկան: Որոշվել է Ուկրաինային տրամադրել Համապարփակ աջակցության փաթեթ: Փաթեթում ներառված շուրջ 40 ոլորտներում բարեփոխումների իրականացման հարցում աջակցություն է ցուցաբերելու ՆԱՏՕ-ն. դրանք են՝ կարողությունների և հաստատությունների զարգացում, հրամանատարության վերահսկողություն, հաղորդակցություն և համակարգիչներ, նյութատեխնիկական ապահովում, պաշտպանական տեխնիկական համագործակցություն, էներգետիկ և կիբեր անվտանգություն, բժշկական վերականգնում, անվտանգությանն առնչվող գիտություն, ռազմավարական հաղորդակցություն, հիբրիդ սպառնալիքների դիմագրավում, անվտանգության ծառայությանների բարելավում, քաղաքացիական արտակարգ իրավիճակների պլանավորում:
· Հարկ է նկատել, որ ՆԱՏՕ-ի գագաթաժողովից հետո՝ հուլիսի 12-ին, Ուկրաինայի ՊՆ մամուլի վարչության պետ Օկսանա Հավրիլյուկը հայտնել է, որ ընդունված Փաթեթը հիմնականում միտված է պաշտպանության և անվտանգության ոլորտներում բարեփոխումների իրականացմանը: Ըստ նրա, «օժանդակությունը տրամադրվելու է 8 թիրախային վստահության հիմնադրամներով, գործարկվելու են 5 մասնագիտացված ծրագրեր և մի շարք երկկողմ նախագծեր: Ուկրաինայում տեղակայվելու է ՆԱՏՕ-ի թիմը՝ բարեփոխումների արդյունավետ իրականացումն ապահովելու համար: Դաշինքի կողմից նշանակվելու է հատուկ պատասխանատու»:
· ՆԱՏՕ-Ուկրաինա հանձնաժողովի արդյունքների վերաբերյալ հրապարակված հայտարարության մեջ ՆԱՏՕ-Ուկրաինա հարաբերությունները գնահատվում են որպես «2014թ-ից հետո աննախադեպ»: Դաշինքն իր պատրաստակամությունն է հայտնում ամրապնդելու համագործակցությունը գոյություն ունեցող ձևաչափերի, մասնավորապես՝ ՆԱՏՕ-Ուկրաինա հանձնաժողովի, Տարեկան ազգային ծրագրի, Պլանավորման և վերանայման գործընթացի շրջանակներում: Ողջունվում է Ուկրաինայի կողմից 2016թ. մայիսի 20-ին ընդունված Ռազմավարական պաշտպանության փաստաթուղթը, որն, ինչպես նշվում է, ճանապարհային քարտեզի դեր կկատարի պաշտպանական ոլորտի բարեփոխման շրջանակներում: Դաշնակիցներն իրենց աջակցությունը հայտնեցին Ուկրաինայի տարածքային ամբողջականությանը: Հայտարարության 2-րդ կետում նշվում է, որ Ռուսաստանի ագրեսիվ գործողությունները «ոտնահարում են Ուկրաինայի ինքնիշխանությունը, տարածքային ամբողջականությունն ու անվտանգությունը և հակասում են միջազգային իրավունքին»: Կոչ է արվում Ռուսաստանին դադարեցնել Ղրիմի անօրինական զավթումը, մտահոգություն է հայտնվում Ղրիմում մարդու իրավունքների վիճակի վատթարացման, այնտեղ Ռուսաստանի կողմից ռազմական կարողությունների ավելացման առիթով: Բացի այդ, Ռուսաստանն է դիտարկվում նաև որպես Ուկրաինայի արևելքում տիրող իրավիճակն ապակայունացնող հիմնական ուժը, Ռուսաստանի կողմից սատարվող զինված ջոկատները բնութագրվում են որպես հրադադարի ռեժիմի խախտման հիմնական մեղավոր: Դաշինքն աջակցությունն է հայտնում հակամարտության կարգավորման Մինսկի պայմանավորվածությունների իրականացմանը և ողջունում է Նորմանդական ու Եռակողմ ձևաչափերի շրջանակներում տարվող աշխատանքները: Հայտարարության 7-րդ, ինչպես նաև Վարշավայի գագաթաժողովի Կոմյունիկեի 20-րդ կետերով առանձնահատուկ կերպով շեշտադրվում է ԵԱՀԿ Հատուկ դիտորդական առաքելության (SMM) առանցքային դերը լարվածության թուլացման գործում: Նույն 7-րդ կետով մատնանշվում է Դոնեցկի և Լուգանսկի տարածաշրջաններում ուկրաինական օրենքներին համաձայն ընտրությունների անցկացման անհրաժեշտությունը, որոնք կվերահսկվեն ԵԱՀԿ ԺՀՄԻԳ-ի կողմից:
· Միևնույն ժամանակ, անդրադարձ կատարվեց նաև Ուկրաինայում տեղի ունեցող բարեփոխումների արդյունքներին, մասնավորապես, մակրոտնտեսական կայունացման, ոստիկանության և պաշտպանության բնագավառների, դատական համակարգի բարեփոխման, իշխանության ապակենտրոնացման և այլ հարցերում գրանցված առաջընթացին:
 
Վարշավայի գագաթաժողովի շրջանակներում՝ հուլիսի 9-ին, ՆԱՏՕ-ի գլխավոր քարտուղար Յ. Ստոլտենբերգը և Ուկրաինայի նախագահ Պ. Պորոշենկոն հանդես եկան համատեղ մամլո ասուլիսով՝ ամփոփելով նույն օրը պետությունների և կառավարությունների ղեկավարների մակարդակով տեղի ունեցած ՆԱՏՕ-Ուկրաինա հանձնաժողովի հերթական նիստի արդյունքները: Պ. Պորոշենկոն ընդգծեց, որ Ուկրաինան և ՆԱՏՕ-ն սկսել են մի գործընթաց, որը թույլ կտա Ուկրաինային ստանալու ՆԱՏՕ-ի «Ուժեղացված հնարավորությունների գործընկերոջ» կարգավիճակ: ԳՔ Յ.Ստոլտենբերգը նշեց, որ Ուկրաինայի՝ ՆԱՏՕ-ին անդամակցելու հարցը դրված չէ Դաշինքի օրակարգում: Ըստ նրա, դեռևս աշխատանքներ են տարվում Ուկրաինան Դաշինքի չափանիշներին համապատասխանեցնելու համար:  

· Ուկրաինայի նախագահ Պ. Պորոշենկոն հանդիպել է նաև ԱՄՆ պետքարտուղար Ջ. Քերրիի հետ, որի ընթացքում նախագահ Պորոշենկոն նշել է, որ Ուկրաինան սպասում է 2008թ. Բուխարեստի գագաթաժողովի որոշման վերահաստատմանը առ այն, որ Դաշինքի դռները բաց են Ուկրաինայի առաջ: Դրան ի պատասխան՝ պետքարտուղար Ջ. Քերրին շեշտել է, որ «ԱՄՆ-ն հետամուտ է բաց դռների քաղաքականությանը և կողմնակից է ընդունելու նոր անդամների այն ժամանակ, երբ վերջիններս պատրաստ կլինեն դրան»:  
· Զուգահեռաբար Ուկրաինայի  պաշտպանության նախարար Ս. Պոլտորակը հանդիպում է ունեցել Մեծ Բրիտանիայի Պաշտպանության հարցերով պետքարտուղար Մայքլ Ֆալլոնի հետ, որի արդյունքում համաձայնություն է ձեռք բերվել Մեծ Բրիտանիայի փորձագետների խորհրդատվությամբ Ուկրաինայի պաշտպանության նախարարությունում բարեփոխումներ իրականցնելու վերաբերյալ: Նախարար Ս. Պոլտորակը հանդիպում է ունեցել նաև Լեհաստանի պաշտպանության նախարար Անտոնի Մացերևիչի հետ, որի արդյունքում երկու երկրների կառավարությունների միջև ստորագրվել է Ռազմատեխնիկական համագործակցության վերաբերյալ Արձանագրություն: Արձանագրությամբ նախատեսվում է ռազմատեխնիկական համագործակցության գծով աշխատանքային խմբի ստեղծում, որը պետք է գործի լեհ-ուկրաինական տնտեսական համագործակցության միջկառավարական հանձնաժողովի շրջանակներում:

2017թ. փերտվարի 2-ին Ուկրաինայի նախագահ Պետրո Պորոշենկոն գերմանական Berliner Morgenpost օրաթերթին տված հարցազրույցում նշել է, որ պատրաստավում է ՆԱՏՕ-ին անդամակցության վերաբերյալ հանրաքվե անցկացնել Ուկրաինայում: Ըստ նախագահ Պորոշենկոյի, Ուկրաինայի ժողովրդի 54%-ը արտահայտվել է ՆԱՏՕ-ին անդամակցելու օգտին, մինչդեռ 4 տարի առաջ, միայն 16%-ն էր կողմ: Նա նշել է, որ որպես նախագահ, ես առաջնորդվում եմ իմ ժողովրդի հայացքներով, և ես հանրաքվե կանցկացնեմ ՆԱՏՕ-ի անդամակցության հարցի վերաբերյալ: 2017թ. նոյեմբերին Ուկրաինայի եվրոպական և եվրատլանտյան ինտեգրացիայի հարցերով փոխվարչապետ Իվաննա Կլիպուշ-Ցինցաձեն հրապարակեց Կիևի սոցիոլոգիայի միջազգային ինստիտուտի անցկացրաժ հետազոտության արդյունքները, ըստ որոնց որ ՆԱՏՕ-ին անդամակցությանը կողմ է ուկրաինացիների 62%-ը:

2017թ. փետրվարի 9-ին ՆԱՏՕ-ի կենտրոնակայան այցելեց Ուկրաինայի վարչապետ Վոլոդիմիր Գրոյսմանը, ով հանդիպեց ՆԱՏՕ-ի Գլխավոր քարտուղարի տեղակալ Ռոզ Գոտեմոլլերին: Տկն. Գոտեմոլլերը նշել է, որ ՆԱՏՕ-ն կշարունակի աջակցություն ցուցաբերել Ուկրաինային «Համապարփակ աջակցության փաթեթի» և «Վստահության հիմնադրամների» միջոցով: Նա մատնանշել է նաև այն ծրագրերը, որտեղ համագործակցությունն արդեն տվել է որոշակի արդյունքներ, մասնավորապես՝
· Տարածաշրջանային օդային տարածքի անվտանգության ծրագիրը, որը կօգնի Ուկրաինային օդային պատահարների հարցում:
· Բժշկական վերականգնման ծրագիրը, որի միջոցով աջակցություն է ցուցաբերվել Ուկրաինայի զինված ուժերի մոտ 150 զինծառայողի:
· Ռազմական կրթության ծրագիրը, որի շնորհիվ կրթվել է ավելի քան 800 ուկրաինացի զինվորական:
· Հակակոռուպցիոն ծրագիրը, որի շրջանակներում ՆԱՏՕ-ն վերապատրաստում է Ուկրաինայի նախարարներին և Ազգային հակակոռուպցիոն բյուրոյին:
· ՆԱՏՕ-ն աջակցում է Ուկրաինային կիբեր անվտանգության միջադեպերի վերահսկման և հետաքննության կենտրոն ստեղծելու հարցում:

2017թ. մարտի 31-ին արտաքին գործերի նախարարների մակարդակով ՆԱՏՕ-Ուկրաինա խորհրդի հերթական նիստի ժամանակ վերահաստատվեց ՆԱՏՕ-ի աջակցությունը Ուկրաինայի տարածքային ամբողջականությանը: Մատնանշվեց ՆԱՏՕ-ի կողմից 2000 ուկրաինացի քաղաքացիական և զինվորական անձնակազմի համար անցկացված վարժանքները և այդ գործում 6 Վստահության հիմնադրամների դերակատարությունը: Ողջունվեց Խարկովում վերականգնողական կենտրոնի բացումը, որը ֆինանսավորվել է ՆԱՏՕ կողմից՝ Բժշկակական վերականգնման հիմնադրամի միջոցներով: Մի շարք դաշնակիցներ իրենց աջակցությունն առաջարկեցին Ուկրաինայի Բալակլիայի զինապահեստում տեղի ունեցած պայթյունի հետևանքների վերացման գործում:
2017թ. մայիսի 25-ին Բրյուսելում ՆԱՏՕ-ի անդամ-երկրների ղեկավարների մակարդակով կայացած գագաթաժողովում հակիրճ անդրադարձ եղավ Ուկրաինայում տիրող իրավիճակին, թեև որևէ նոր որոշում չընդունվեց: Վերահաստատվեց Մինսկյան համաձայնությունները պահպանելու անհրաժեշտությունը:
2017թ. նոյեմբերի 24-ին Ուկրաինայի նախագահ Պ. Պորոշենկոն այցելեց Բրյուսելում գտնվող ՆԱՏՕ-ի կենտրոնակայան, որտեղ հանդիպեց ՆԱՏՕ-ի գլխավոր քարտուղար Յ. Ստոլտենբերգին: Հանդիպման ընթացքում Յ. Ստոլտենբերգը ևս մեկ անգամ իր աջակցությունը հայտնեց Ուկրաինայի տարածքային ամբողջականությանը: Քննարկվեցին «Համապարփակ աջակցության փաթեթի» շրջանակներում ՆԱՏՕ-ի կողմից Ուկրաինային ցուցաբերվող աջակցության հարցերը:

Ուկրաինան շարունակում է մասնակցել ՆԱՏՕ-ի ղեկավարած «Կոսովոյի Ուժեր» և Աֆղանստանում «Հաստատակամ աջակցություն» առաքելություններին: 2017թ. դեկտեմբերի դրությամբ Կոսովոյում մասնակցում են 40, իսկ Աֆղանստանում՝ 10 զինծառայողներ:
Հարկ է նկատել, որ ուկրաինական ճգնաժամի սկսելուց ի վեր ՆԱՏՕ-ի և Ուկրաինայի հարաբերություններում էական տեղաշարժ չի գրանցվել ՆԱՏՕ-ին Ուկրաինայի անդամակցության ուղղությամբ: Ուկրաինային ՆԱՏՕ-ի ցուցաբերած աջակցությունն առավելապես տեղավորվում է Ռուսաստանի քաղաքականությանը հակադարձելու տիրույթում, քան թե Ուկրաինային իրապես անդամակցությունն արագացնելու նպատակ է հետապնդում: 

2016-2017թթ. տեղի ունեցած այլ նշանակալի իրադարձություններ
2016թ. մարտի 8 – Ուկրաինայի պաշտպանության նախարար Ս. Պոլտորակը ՆԱՏՕ-Ուկրաինա հանձնաժողովի շրջանակներում ներկայացրեց Ուկրաինայում ընթացող պաշտպանական բարեփոխումների արդյունքները:
2016թ. հունիսի 15 – 2016թ. հունիսի 15-ին տեղի ունեցավ ՆԱՏՕ-Ուկրաինա հանձնաժողովի նիստը, որի ընթացքում համաձայնության ձեռքբերվեց «Համապարփակ աջակցության փաթեթի» շրջանակներում Ուկրաինային աջակցությունը ընդլայնելու շուրջ, որի նպատակն է օգնել Ուկրաինային ամրապնդել իր պաշտպանությունը՝ առավել ուժեղ անվտանգության կառույցներ ձևավորելու միջոցով:
2017թ. ապրիլի 25 - ՆԱՏՕ-ի ԳՔ Յ. Ստոլտենբերգը Բրյուսելում ընդունեց Ուկրաինայի եվրոպական և եվրատլանտյան ինտեգրացիայի հարցերով փոխվարչապետ Իվաննա Կլիպուշ-Ցինցաձեին: ՆԱՏՕ-ի ԳՔ Յ. Ստոլտենբերգը կազմակերպության ամուր աջակցությունն է հայտնել Ուկրաինային՝ ընդգծելով վերջինիս պատասխանատվությունը պաշտպանության և անվտանգության ոլորտներում ռեֆորմների հավակնոտ ծրագիրն իրականացնելու գործում: Ստոլտենբերգը կարևորել է Մինսկյան համաձայնագրի իրականացումը:
2017թ.  հուլիսի 9-10 – ՆԱՏՕ-ի և Ուկրաինայի միջև Առանձնահատուկ գործընկերության (Dinstinctive Partnership) հաստատման 20-ամյակի առթիվ տեղի ունեցավ Հյուսիսատլանտյան խորհրդի այց Ուկրաինա, որտեղ անցկացվեց ՆԱՏՕ-Ուկրաինա հանձնաժողովի հերթական նիստը: Այցի ընթացքում ՆԱՏՕ-ի ԳՔ Յ. Ստոլտենբերգը հանդիպումներ ունեցավ Ուկրաինայի նախագահ Պ. Պորոշենկոյի, վարչապետ Վ. Գրոյսմանի հետ, ինչպես նաև ելույթ ունեցավ ուկրաինական խորհրդարանում: 

Ծանոթություն - Ուկրաինա-ՆԱՏՕ հարաբերությունները խարսխված են 1997թ. Մադրիդում ստորագրված Հատուկ գործընկերության մասին Խարտիայում, որի հիման վրա ստեղծվել է ՆԱՏՕ-Ուկրաինա Հանձնաժողովը: Այնուհետև 2009թ. ստորագրվեց Խարտիան փոխլրացնելու մասին Հռչակագիրը: 2009թ. ի վեր կողմերի միջև գործում է համագործակցության նոր ձևաչափ` Տարեկան ազգային ծրագրերը: Ծրագիրը և նրա հիման վրա ընդունվող Գործողությունների ծրագիրը բաղկացած են հինգ գլխից` քաղաքական և տնտեսական հարցեր, պաշտպանության և ռազմական բնագավառի հարցեր, ռեսուրսների, անվտանգության և իրավական հարցեր: Տարեկան ազգային ծրագրի և Գործողությունների ծրագրի իրականացման արդյունքները գնահատվում են ՆԱՏՕ-ի կողմից, որի հիման վրա նախապատրաստվում են հաջորդ համապատասխան փաստաթղթերը: 
Ուկրաինան միակ ՆԱՏՕ-ի գործընկեր երկիրն է, որն ակտիվորեն աջակցում է ՆԱՏՕ-ի ղեկավարած բոլոր միջոցառումներին և առաքելություններին: Ուկրաինան ՆԱՏՕ-ի առաջին գործընկեր պետությունն է, որ 2013թ. վերջին միացել է ՆԱՏՕ-ի “Օվկիանոսի վահան” հակածովահենային գործողությանը` Աֆրիկայի եղջյուրի շրջանում` մեկ ռազմանավով: 




































Հավելված 4

ՆԱՏՕ – Ռուսաստան հարաբերություններում վերջին զարգացումները


Մինչև 2016թ. հուլիսի 8-9-ը Վարշավայի գագաթաժողովը, ՆԱՏՕ-Ռուսաստան հարաբերությունները հիմնականում սառեցված էին բոլոր բնագավառներում` սկսած 2014թ.-ից: Վարշավայի գագաթաժողովի արդյունքներով որոշում կայացվեց վերսկսելու համագործակցության քաղաքական բաղադրիչը: Արդյունքում 2016թ. ընթացքում տեղի ունեցան ՆԱՏՕ-Ռուսաստան խորհրդի 3 նիստեր: Չնայած դրան՝ երկու կողմերն էլ պարբերաբար մատնանշում են այն հանգամանքը, որ քաղաքական երկխոսության խողովակների պահպանումն ամենևին չի նշանակում վերադարձ հարաբերությունների նախկին մակարդակին: 
2016թ. սեպտեմբերի 21-ին Նյու-Յուրքում՝ ՄԱԿ-ի 71-րդ Գլխավոր ասամբլեայի շրջանակներում, հանդիպում տեղի ունեցավ ՌԴ արտգործնախարար Ս. Լավրովի և Դաշինքի գլխավոր քարտուղար Յ. Ստոլտենբերգի միջև: Կողմերը հիմնականում քննարկեցին երկկողմ հարաբերությունների մակարդակը:
ՆԱՏՕ-Ռուսաստան հարաբերությունների վրա էական ազդեցություն ունեցավ Վարշավայի գագաթաժողովի արդյունքներով ընդունված որոշումն Արևելյան Եվրոպայում ՆԱՏՕ-ի ներկայությունը մեծացնելու մասին: Խոսքը ՆԱՏՕ-ի անդամ երկրներ Լատվիայում, Լիտվայում, Էստոնիայում և Լեհաստանում 2017թ-ից հերթափոխման հիմքով 4 գումարտակների տեղակայման մասին է: Գումարտակները պետք է կազմվեն կամավոր, հերթափոխման հիմունքներով: Դաշինքի անդամ-երկրներից ԱՄՆ-ն, Կանադան, Գերմանիան և Մեծ Բրիտանիան իրենց պատրաստակամությունն են հայտնել  զորամիավորումներ տրամադրելու հարցում: Այս քայլը տեղավորվում է դաշինքի կողմից ավելի ակտիվ զսպման քաղաքականության որդեգրման տրամաբանության մեջ, որը Վարշավայի գագաթաժողովում քննարկման առարկա դարձած հիմնական թեմաներից էր: 
Ռուսաստանի համար այդ քայլը ընկալվեց որպես ՆԱՏՕ-ի ագրեսիվ կեցվածքի դրսևորում՝ չնայած Դաշինքի գլխավոր քարտուղար Յ. Ստոլտենբերգի կողմից այդ ուժերի՝ Եվրատլանտյան տարածաշրջանից դուրս անվտանգության սպառնալիքների չեզոքացմանն ուղղված լինելու հայտարարություններին: ՌԴ նախագահ Վ. Պուտինը 2016թ. նոյեմբերի 21-ին հայտարարեց, որ ՆԱՏՕ-ի ընդլայնումը դեպի Արևելք Ռուսաստանի համար անընդունելի է՝ հաշվի առնելով Դաշինքում որոշումների կայացման պրակտիկայի առանձնահատկությունները, մասնավորապես ԱՄՆ-ի գերակա դիրքը, որոշումների մոնոպոլ կայացումը: Իր հերթին, ՆԱՏՕ-ում ՌԴ մշտական ներկայացուցիչ Ա. Գրուշկոն այդ քայլն անվանեց ոչնչով չհիմնավորված:
 	2016թ. հոկտեմբերին հայտնի դարձավ, որ ռուսական կողմը ևս նախապատրաստում է հզորացնել իր արևմտյան թևը՝ պատճառաբանելով այդ ուղղությամբ հնարավոր վտանգների չեզոքացման անհրաժեշտությամբ: ՌԴ պաշտպանության նախարար Ս. Շոյգուի հրամանով հոկտեմբերի ընթացքում Կալինինգրադի շրջանում տեղակայվեցին ռուսական «Իսկանդեր-Մ» և «Բաստիոն» համակարգերը: 
Ծանոթություն՝ Հարկ է նկատել, որ 1997թ. ՆԱՏՕ-ՌԴ Հիմնադիր Ակտով կողմերը փոխադարձ պարտավորություն են ստանձնում սահմանափակումներ կիրառել զինված ուժերի տեղակայման վերաբերյալ: ՆԱՏՕ-ն պարտավորություն է ստանձնում Արևելյան Եվրոպայում մշտական հիմունքերով «զգալի ուժեր» չտեղակայելու վերաբերյալ:

Միևնույն ժամանակ, թեև հարցերի մեծամասնությունում (ուկրաինական ճգնաժամ, իրավիճակը Սիրիայում) կողմերն ունեն տրամագծորեն հակառակ տեսակետներ, կան նաև փոխհամաձայնություն այլ հարցերի մասով: Մասնավորապես, օրինակ, ռուսական կողմը 2017թ. հուլիսի 13-ին կայացած ՆԱՏՕ-Ռուսաստան խորհրդի նիստի ժամանակ ներկայացրեց «Запад 2017» ռուս-բելառուսական զորավարժությունների որոշակի մանրամասներ, փոխարենը Դաշինքի ներկայացուցիչները տեղեկատվություն տրամադրեցին ս.թ. նոյեմբերին կայացած «Trident Javelin» զորավարժությունների մասին: Ռազմական թափանցիկության ապահովման տեսանկյունից նշյալ քայլերը միմիայն դրական դինամիկա են ապահովում: 
2017թ. փետրվարի 16-ին ՆԱՏՕ-ի կենտրոնակայանում կայացած պաշտպանության նախարարների հանդիպման ժամանակ ԱՄՆ պաշտպանության քարտուղար Ջեյմս Մատտիսը բացառեց որևէ բնույթի ռազմական համագործակցություն ՆԱՏՕ-ի և Ռուսաստանի միջև՝ ընդգծելով, որ դա ներկա փուլում, վստահության և թափանցիկության բացակայության պայմաններում, անհնար է:
2017թ. մարտի 30-ին տեղի ունեցավ ՆԱՏՕ-Ռուսաստան Խորհրդի նիստը, որի ընթացքում քննարկվեց Ուկրաինայում և Աֆղանստանում տիրող իրավիճակը, ռիսկերի նվազեցման ու թափանցիկության ապահովումը: Նիստի ընթացքում ռուսական կողմը ՆԱՏՕ-ին տեղեկատվություն տրամադրեց Արևմտյան ռազմական շրջանում տեղակայված 3 նոր գումարտակների մասին, իսկ ՆԱՏՕ-ն տեղեկատվություն ներկայացրեց Լեհաստանում և Բալթյան երկրներում տեղակայված իր 4 նոր զորամիավորումների մասին:
2017թ. մայիսի 25-ին Դաշինքի անդամ-երկրների ղեկավարների մակարդակով Բրյուսելում կայացած գագաթաժողովի ընթացքում հակիրճ անդադարձ եղավ նաև Ռուսաստանի հետ հարաբերություններին: Գագաթաժողովի ավարտից հետո կայացած մամլո ասուլիսում ԳՔ Յ. Ստոլտենբերգը նշեց, որ Ռուսաստանի մասով որևէ նոր որոշում չի ընդունվել, փոխարենը դաշնակիցները վերահաստատել են իրենց պատրաստակամությունը՝ մի կողմից պահպանելու ՌԴ-ի հետ երկխոսության քաղաքական խողովակները, մյուս կողմից՝ զսպելու իրենց կարծիքով Ռուսաստանի ագրեսիվ նկրտումները՝ ամրապնդելով Դաշինքի արևելյան թևի դիրքերը: 
2017թ. սեպտեմբերի 7-ին Բաքվում հանդիպում տեղի ունեցավ Ռուսաստանի զինված ուժերի գլխավոր շտաբի պետ, գեներալ Վալերի Գերասիմովի և ՆԱՏՕ-ի ռազմական հանձնաժողովի նախագահ, գեներալ Պետր Պավելի միջև: Այն 2014թ.-ին ՆԱՏՕ-ի և Ռուսաստանի միջև հարաբերությունների սառեցումից հետո առաջին բարձր մակարդակի հանդիպումն էր: Հանդիպման մասին պայմանավորվածությունը ձեռք էր բերվել ս.թ. մարտի 3-ին՝ Վ. Գերասիմովի և Պ. Պավելի միջև հեռախոսազրույցի ընթացքում: Բացի այդ, հանդիպման համար որոշակի հիմք ծառայեց նաև ս.թ. փետրվարին Բաքվում Վ. Գերասիմովի և ԱՄՆ ԶՈՒ շտաբերի ղեկավարների միավորված կոմիտեի ղեկավար, գեներալ Ջոզոֆ Դանֆորդի միջև տեղի ունեցած հանդիպումը: Պ. Պավելի հետ հանդիպման ընթացքում Վ. Գերասիմովն իր գործընկերոջը տեղեկացրեց Ռուսաստանի և Բելառուսի մասնակցությամբ սեպտեմբերի 14-20-ն անցկացվելիք «Запад 2017» զորավարժությունների մասին՝ ընդգծելով դրանց պաշտպանական ուղղվածությունը և որևէ այլ պետությունների դեմ ուղղված չլինելը: Կողմերը պայմանավորվեցին պահպանել երկխոսության խողովակները:   
2017թ. հոկտեմբերի 26-ին տեղի ունեցավ Ռուսաստան-ՆԱՏՕ խորհրդի հերթական նիստը, որի ընթացքում քննարկվեցին Եվրոպայում միջադեպերի կանխմանը, ռազմական թափանցիկության, Աֆղանստանում տիրող իրավիճակին, ինչպես նաև Ուկրաինայի հիմնախնդրին առնչվող հարցեր:
Հարկ է նկատել, որ ՆԱՏՕ-Ռուսաստան հարաբերություններում առկա լարվածությունը և դրա հնարավոր հետագա վատթարացումը կարող է իր բացասական ազդեցությունը ունենալ նաև ՆԱՏՕ-ՌԴ դաշնակից և գործընկեր պետությունների հարաբերությունների վրա:
Ընդհանուր առմամբ, ՆԱՏՕ-Ռուսաստան հարաբերությունների ներկայիս փուլը կարելի է բնութագրել որպես Սառը պատերազմից ի վեր ամենալարվածը: Թեև երկխոսության քաղաքական խողովակները շարունակում են գործել (2016-2017թթ. ընթացքում տեղի է ունեցել ՆԱՏՕ-Ռուսաստան խորհրդի 6 նիստ), սակայն փաստացիորեն դրանք միայն Հռոմի հռչակագրի դրույթների ուժի մեջ մնալը խորհրդանշող երևույթներ են: Երկու կողմերի մոտ փոխադարձ անվստահության մակարդակը շարունակում է բարձր մնալ:   
























Հավելված 5

Ադրբեջանի նախագահ Իլհամ Ալիևի ՆԱՏՕ կենտրոնակայան 2017 թվականի նոյեմբերի 23-ին կատարած այցի վերաբերյալ

ՆԱՏՕ-ի կենտրոնակայան այցի շրջանակներում, նոյեմբերի 23-ին Ադրբեջանի նախագահ Ի.Ալիևը հանդիպում է ունեցել ՆԱՏՕ-ի գլխավոր քարտուղար Յենս Ստոլտենբերգի հետ, որից հետո տեղի է ունեցել մամուլի համար համատեղ հայտարարություն: Այնուհետև կայացել է Հյուսիսատլանտյան խորհուրդ-Ադրբեջան հանդիպում:
	Հյուսիսատլանտյան խորհուրդ-Ադրբեջան հանդիպմանն անդրադարձ է եղել Աֆղանստանին: Ադրբեջանի նախագահը նշել է, որ որոշում է կայացրել ավելացնելու իրենց ներկայությունը Աֆղանստանում ՆԱՏՕ-ի Հաստատակամ աջակցություն առաքելության կազմում, ինչն արվում է ի պատասխան ԱՄՆ/ՆԱՏՕ-ի խնդրանքի. տեղեկությունների համաձայն, զորակազմը ավելացվելու է 24 զինվորականով` հասցնելով 118-ի` թուրքական հրամանատարության ներքո. վերջիններս մասնակցելու են Քաբուլի օդանավակայանի անվտանգության ապահովմանը: Ադրբեջանի նախագահը նաև խոստացել է հավելյալ ֆինանասական միջոցներ փոխանցել աֆղանական բանակի և անվտանգության ուժերի զարգացման հիմնադրամին: Ի.Ալիևը կարևորել է դեպի Աֆղանստան և հետադարձ ուղղությամբ տարանցման գործում Ադրբեջանի դերը: 
	Նա կարևորել է իրենց դերը էներգետիկ ռեսուրսների դեպի Եվրոպա տարանցման գործում: Իսկ ենթակառուցվածքների առումով ներկայացրել է Բաքու-Թբիլիսի-Կարս երկաթգծի գործարկման նշանակությունը որպես կարևորագույն տրանսպորտային տարանցման հանգույցի:
	Ալիևը խոսել է նաև ԼՂ հակամարտության կարգավորման մասին` ներկայացնելով հարցի կարգավորման իրենց տեսակետը: Նա նշել է, որ ա) շարունակելու են քաղաքական երկխոսությունը, բ) կարևորում են Մինսկի խմբի դերակատարությունը, և գ) լավատեսություն չունեն խնդրի քաղաքական կարգավորման հարցում: 
	Հանդիպման ընթացքում Դաշնակիցներին հիմնականում հետաքրքրում էր տարածաշրջանային անվտանգությանը, ՌԴ-ի, Չինաստանի և Իրանի հետ հարաբերություններին առնչվող հարցերը: 
ՆԱՏՕ Միջազգային անձնակազմի համապատասխան պաշտոնյաների տպավորությամբ, այս այցը Նախագահ Սարգսյանի ս.թ. փետրվարին կայացած այցի պատասխանն էր:

